
Slobodan Miletin Obradovi¢ roden ne svojom
voljom, bez prava da bira vrijeme i prostor, ali sa sreCom
da ga zapadne porodica puna ljubavi i razumijevanja u
svakoj generaciji, bilo da se radi o njegovim precima
koje je postovao, ili potomcima kojima se divi. Uz sre¢u
da se obrazovao 1 ucio kod najboljih u vremenu gdje se
gajio kult znanja, u zahvalnost porodici 1 uciteljima koje
je dozivljavao kao porodicu, uzeo je za slobodu da
napiSe rijec 1 tako pokusa da napravi sponu izmedu tebe,
koji Citas, 1 njega koji ovo pise.

Moje poStovanje za Vas. i Vas svemir, uvazeni
CitaoCe, a moja ¢e duSa biti ispunjena ukoliko se i u
njemu nade mjesta za bar jednu moju rijec.

Srda¢no Vas !

Pjesme

Pjesme su moje moja ishodista
Da shage imam ja za novi dan
Na putu novom o kom ne znam nista

Kuda da se krecem pokazo mi san




Poklonicu ti stih jer nemam drugo

Poklonicu ti stih jer nemam drugo
Osmijeh tvoj ako je hvala
Rije€ iz srca ne zvuci ludo

Znacu da ipak nisam budala

Sanjara i dalje ima na svijetu
Sto zvijezde u o¢ima nose
Za ljude Zive i pjesme pletu
I rimom ko rukom miluju kose

Zato mi osmijeh zna¢i mnogo
Sjaj koji od prezira brani
Ne sudi o pjesniku strogo
Dijete je to u meni $to ljubav treba
Nevino dijete §to hoce vani




Oci

Sta su to 0&i?
O¢i su okna!
Kakva bre okna?
Duboka, duboka!
Koliko duboka?
To niko ne zna!

Ko mijeri svemir i njegov nemir,
taj mozda zna da kaze za oko
koliko zna da bude duboko.
Sta je to dusa?

Nesto Sto slusa!

Koga bre slusa i Sta slusa dusa?
Drugoga ¢ovjeka od kad je v’jeka
A, ako ne slusa?

To nije dusa!

A ljubav Sta je?

Kad covjek daje!

Sta bre to daje?

Voleci tebe
daje ti sebe
I o¢i i dusu i sav svoj nemir
Ugradi u tvoj zvezadni svemir.

Dan

Sta mi kaZe no¢, kuda me doziva?
Tamom me mami, znatiZelju budi.
Uplasit me nece — tako to ne biva.
Hoc¢u da Dan pozdravi me
osmjehom svojim
—jutrom koje rudi!

Sunce na ¢elo, gospodine Dane,
da se odmah vidi Sta mi ti to nudis.
Sa kiSom ne kre¢i ako neces$ konflikt.
Ko si bre ti, Dane, da me grubo budis?

USetaj tiho ti u moju sobu.
Vjetrom, i to toplim, smije$ da se javis.
Snijeg ako nosis, dacu ti ja ostav!
Ko si bre ti, Dane, da se vazan pravis?!

Donesi mi, Dane, ti drugove moje.
Pjesmu i radost sa sobom nek nose!
Svjetlost u o¢i, u duSu im stavi.
Ako neces, Dane, dobices ti svoje!

13



Pogledaj vani kako snijezi

Pogledaj vani kako snijezi!
Istr¢i, udahni pahulje bijele.
Zivot nam sa svakim danom bjezi,
napravi zato podvige smjele.
Pusti se, neka te staza vodi.
Kreni na put u danu bijelom.
Mnogo je stvari koje te plase,
Ali zivot je divan ¢ovjeku smjelom.

Udahni duboko,
otvori oko
za ljude, za nebo, za dobar stih.
Srce na dlan, uzleti visoko!
Pjevaj iz glasa — zasto si tih?

Rasiri jedra dok vijetra ima,
neka te nosi njegova snaga.
Kad ga ne bude, sve ti je zalud,
plovidbe nema, ni njenog blaga!

Koliko tajni skrivas od mene

Koliko tajni skrivas od mene,
krijes ih velom daljine,
oblakom, svodom i tamnom noci.
Zelim da sve okom to vidim.
Cipele necu Cuvati prasine.
Hodac¢u dok koraka ima.
Kad ih ne bude, masta ¢e pomoci.

Hodac¢u, mastac¢u dok god me ima,
trazeci druga §to isto luta
da pokaze mi snove svoje,
praSinu duSe njegovoga puta.

Stalni putnici kroz vrijeme,
sabra¢a mi smo sa puteva tajnih,
po novom putu korak po korak,
san po san, hodamo
cipela ve¢ poderanih.

Zagledan u proslost, naprijed koracarn, :
Kraj je sve blizi i njemu pripapar;n,-
mladosti svojoj uzalud se fy.r-aé:cl_ Lh

Zena Sto mi masSe, suzom me doziva,
Tragovi moji na bijelom snijegu,
koraci i vjetar u snu kaji sniva.

Placemo ko djeca, uplaseni, sami.
U kutku vremena ostavljen od svih.
Sjecanje na nju ¢uva me i brani,
na mladost moju k'o najdraZzi stih.

Zaigra srce, ponovo sam djete.
Noge potrée poznatom mi stazom
Zeni Sto za mene njeznosti plete.
Ponovo ho¢u da budem mazom!

Sjenama

Ko to jutros prode pokraj mene,
tace rame njezno ko u snu?
Zar po danu pohode me sjene
dragih mojih koji nisu tu?

1z vje€nosti sjecate se mene.
LakSe mi je sada kada znam
da uz mene stoje vase sjene.
U vremenu ipak nisam sam!

Zajedno sada

Zajedno sada
Da I' zadnji je put
pitam te
i gledam pomalo ljut
Moja si kazesS
¢ak 1 kad me lazes
Tacno bas tako
opsesijo moja
Dileme su moje
bez kraja i broja
Pobjeci od sebe
nije bas lako
Ni jac¢i od mene
nisu znali kako
Najaca sidra
o€l su zene

Dusu k'o ladu
da veZu uz stjene
Pa stjene prjete
ili nadu daju
Pobjeci 1 ploviti
il" 1¢1 ka kraju
Kraj moze lako
i luka da bude
Naizgled tiha
pitoma i mirna
U kom brodu

djeca se cude
U zivot ga vrati
kad dode plima
Pitaju stare Sta
S brodom bude
Kad ga ne ljube
modre pucine
| pramcem svojim
ne vidi daljine.
U jednoj luci
ni postojao nije
Vezanom u luci
vjetar mu se smije

Pjesma o orlu i kokosci

Pogledaj sebe, nesretni stvore!
Bauljas, puzi$, po zemlji se vuces,
ponizno sluzi§ dok glavom klimas.

Tvoji se dani protiv tebe bore.

Sve vrjeme sebe po glavi tuces

dok drugog za rukave cimas.

Za zivot goli bukvalno se boris.
Ruku ko prosjak pruzas da ti daju.
Ponosa nemas, dok darove primas.
Osjecas vatru, a umorno se vuces.

Ustani napokon, blizis se kraju!

Osjeti slobodu, daj sebi nadu,
prepoznaj laz, prezri, odbaci!
Ne daj da tvoje dane kradu,
Za malo mrvica da budes Zivina.
Reci im ne! Budi orlina!

Koja rije¢ melem je za dusu

Koja rije¢ melem je za dusu:
da I’ je njezna ili je duboka?
Da ukloni kao kiSa susu,
tugu pustu iz tvog divnog oka.

NiSta mudra — ona samo smara.
Gledam tebe, govore ti oci:
»Rije¢ njezna — to tugu rastvara!*
Moze osmjeh, srce da poskoci.

Ti nisi sam dok ovo ¢ita$

Ti nisi sam dok ovo ¢itas.
Uz tebe ja sam i ti se pitas:
—Ko 1i je covjek Sto pjesmu plete?
Da li je u srcu jos uvijek djete?

Dok ovo ¢itas, ja nisam sam.
Odgovor tebi Zelim da dam:

—Dijete iz mene to trazi tebe,
drugo dijete Zelim uz sebe!

Nevino oko i Sirok um.
Ruku pod ruku
zajedno niz drum.

Za osmjeh tvoj, nudim ti stih,
ne Zelim samo da budes tih.

Budi mi drug i nesto kazi.
Srcem poruci! Hoces 1i? Vazi?
Cucu te, vjeruj, §ta treba znacu!

Slede¢i put ja tebi dacu
nadu il' san .
Mogu da dam!
Trazi mi samo da nisam sam...

Pjesme su moje moja utociSta

Pjesme su moje moja utocista.
U njih se ja sklanjam od zla koje vreba,
Iz vremena koje ne nudi mi nista,
Jer srdacna rije¢ meni samo treba.

Rijeci i1 slova moji su drugari.
U kolu sa njima osjecam se lako.
Vrijeme ne tece, sporije se stari,
I $ta god zazelim desice se tako.

Dovoljno je samo da zatvorim o¢i,
Sanjarim lagano i zamislim dan,
Rijeci poteku, zivot se pretoci
Iz surove zbilje u Sareni san.

Svi su tu kraj mene, ljudi koje volim.
Ko paperje njezno razdragano lete.
Prstima ih diram, dlanovima golim,
Nevino ih ljubim ko maleno djete.

Oc¢i su mi pune i dusa je sretna!
Ne Zelim da vidim niSta osim njih!
Stvarnost mi je ruzna i suvise sjetna,
Pjesmu zato Zelim il’ bar jedan stih!

Sta &ovjeku donijeée sjutra

Sta Eovjeku donijece sjutra?
Kakvu zbilju donosi mu dan?
Mozda zadnje sjecanje mu bude
Neki divni nedosanjan san...

Pa ujutru viSe nema sjutra...
Miran lezi, ostavi ga san
Bez sjecanja na protekla jutra,
Nit ga plasi Sta donosi dan...

Diece

Ja i se blanjam té malenc stuore







Ja ti se klanjam ti maleni stvore

Ja ti se klanjam ti maleni stvore
Ostavljen si sam sa tvojom tugom
Gdje misli tvoje sa tobom se bore
I hrabrim srcem jedinim ti drugom

U domu nekom bez ikog svoga
Ostavljen sam u nadi ¢utis
Dostojanstven tiho ti molis Boga
Da majku vidi$ a ne da je sluti$

Vidis je u sjeni sutonom kad mine
U zori kosu vidis joj plavu
O¢i joj vidi$ u suncu kad sine
Na tren tad mislis da ona tu je
i njena ruka miluje ti glavu

I tako stalno od no¢i do jutra
Trazi$ i ¢ekas iznova se nadas
Do¢i ¢e majka kod tebe sjutra

Smijes se njezno u san dok padas...




Prvacicu

Ulicom ides,
buduénost gledas!
Torba je teSka,
neces da se predas.
Koracas smjelo.
Mrvice Zivota,
iz tebe sija
nestvarna ljepota!
Znanje Sto trazis,
zalog je za srecu.
Sa tobom spremno
prvaci kre¢u
u Skolu skupa,
do dackih klupa.
Osmjeh ti blista,
ti duso Cista.
Post'o si dak,
zato si jak!




Zekan

U nasSu kucu stigao je zekan.
USi mu duge i krzno bjelo.
Brcima mrda i gleda ko zvekan,
kupus il' trava Sta mu je jelo.

Drhti mu brk dok ga Joca mazi.
Tata joj o zecu lekciju Cita:
da zecu slu€ajno Sapu ne zgazi,
kad zeca pusta, mamu da pita.

Zekan se ¢udi, kroz kavez gleda.
Nesto maleno nogice mu dira,
Stasa to trazi da joj usi preda,

po brku njenim prstima da svira

Koliko ih ima — ¢udi se zekan!
Jos troje ¢eka da ga njezno dave.
Za ove ljude suviSe sam mekan,

njeznos¢u svojom doéi ¢e mi glave!




Ljubav osnovca

Koracas$ ulicom — ulica sija!
U Skoli kad si — Skola mi prija!
Bioskop volis? Fudbal ne gledam!
Bez tuce kazes — i ja se predam.

Svi mi se ¢ude, drustvo se smije.
S tobom pod ruku briga me nije!
Sta oni znaju $ta je to car
| kako je ljubav predivna stvar!

Ne mogu da u¢im — stalno te vidim.
Ispadam glupan — malo se stidim.
O¢i zatvorim, hoc¢u da zaspim,
Ni to ne ide — Puk’o sam sasvim!

Doktora pitam $ta ¢u da radim?
Kaze mi trci — ja cvjece sadim.

Postajem maza, zato te molim,

Kazi mi neSto — muski da volim!




Na skijama

Vjetar se otima i planinom juri,

Zvizdi, vitla, nosi pahulje bijele.

Malome skijasu crven nosi¢ curi
dok padinom jezdi poput lake strjele.

Mama ga doziva kroz bijeli dan.
On poziv ne Cuje, ne seze do njega.
Vjesto vozi skije k’o da sanja san,
Prvi put se spusta sa velikog brjega.

Pobjedio sebe i sopstveni strah,
zbog toga radostan, on se drustvu smije.
Svi su oni prije dozivjeli krah,

A njega, malenog, slusale su skije!







Price

Mrzim ¢ist papir i Zzelim da ga ispunim
rijeéima. Moram da zapiSem rije¢
namijenjenu drugom ¢ovjeku pa makar
ispao i smijesan dok neko ne prodita i
ucinimo bjelinu praznog papira
smijesnom i dosadnom. Covjek uvijek
ima nesto novo da cuje od drugog
c¢ovjeka, ako nekog uopSte ima u blizini
da nesSto kaze... A, ako nema?







Pri¢aj mi pricu

Pri¢aj mi pricu o moru koliko je plavo. Plavo do
nebeskog plavog i Sto viSe gledas i daljine su mu plave,
pa se na kraju pitas da li onaj brod na horizontu plovi ka
nebu ili se sa neba spusta ka moru. Ako dolazi sa neba,
onda je 1 iz drugog vremena, gdje su tajne drugacije od
ovih naSih a kapetan je Cuvar istina koje mi nikada
neéemo znati.

Pri¢aj mi pri¢u o nebu koliko je plavo, plavo i1
veliko i daljine su mu modre pa ti se ¢ini da avion koji
vidi$ kao blistavu tacku plovi ka svemiru ili se spusta od
nekuda iz visina mastom dokucivih i donosi na zemlju
tajne koje se ne mogu ni shvatiti bez oka pilota rizni¢ara
istina nebeskih, svjedoka oblaka i munja.

Pri¢aj mi pricu kako su i more i nebo, mali si¢u$ni
pred svemirom koji u sebi nosi sve i veliko i malo, kako
je i sunce koje nas grije za njega malo da ga obasja sa
kraja na kraj, pa on u sebi ima i druga sunca i zvijezde da
ga griju i svijetle, razagone mrak kosmonautu, putniku
kroz tajna prostranstva — cuvara na$ih tajni koji trazi
nekog meni slicnog §to negdje ne drugom kraju svemira
gleda u more 1 nebo Zele¢i da kroz pricu vidi ono §to oko
samo ne moze. MaStom me doziva iz tvoje price i
mastom mu se javljam u tvojoj prici.

Pri¢aj mi o vremenima proslim dok je na zemlji
jos bilo ¢uda, dok je zbog toga bila bajkovita, volim da
slusam bajke. Bajke te Cine djetetom i kad prestanes da
bude$ dijete, daju ti Sansu da iznova snivas. Da onako
mali zagledan u bajku ¢eka$ ¢udo koje se uvijek desi pa
bi to ¢udo i tu bajku da podijeli$ s drugim, tako da svemir

nije veliki kada nisi sam u njemu sa pravom na ¢udo koje
imas bar jednom u Zivotu.

Pricaj mi pricu u ovo vrijeme kada ljudi
zakupljeni sobom nemaju zelju da pric¢aju drugima, tako
je doduse u svakom vremenu... pri¢aj mi pricu ili mi je
ostavi u vremenu zapisanu na hartiji, ja ¢u je nac¢i — znacu
da covjek nije sam, da su tu ljudi koji zele da prenesu
misao svoju drugom, samo ih razdvajaju more, nebo,
svemir, ali ih spaja vrijeme u kojem pletu niske svojih
godina; sacekuju se ti putnici kroz vrijeme rijecju
ispricanom, zato pricaj mi pricu — zelim da je slusam da
znas da je nisi pri¢ao zalud.

P.S.

Stavi me u pricu ako si poslije mene u vremenu,
uéini me besmrtnim i bez kraja sretnim. Stavi me na neko
drugo mjesto u svemiru da vidim ono $to ovdje nisam
znao ili daj mi krila da mogu da letim da sa lakocom
putujem kroz tajne ili da sam postanem tajnom, da me
traze 1 da mi se dive meni ovako obi¢nom, neobi¢nom u
tvojoj prici.

Sasi O.

Meda

Srce hoc¢e van iz grudi, Sta je ovo, jezik ne moze
da odvoji od nepca. Zenice su rasirene, ali i dalje mu se
¢ini da ne vidi dobro. Nema ni¢eg drugog u glavi osim
misli — susti¢i ga! Ne primjecuje ni vedar dan, niti kola
koja ga mimoilaze. Vozi svoj stari auto, gleda na put,
gleda, ali ne vidi nego Cuje: ,,Sustigni ga!" To ga i
zbunjuje, gleda da bi vidio, a ne Cuo, ali on Cuje, Cuje
uporno: ,,Sustigni ga!"

Cesto je i dok je bio mali, dok su se drugovi igrali
sa njim 1 mislili da je sa njima on ¢uo to: ,,Sustigni ga!", a
vidio bi, to je samo on znao — Njega — koga stize Citav
zivot, Njega Kkoji juri za svojim komsSijama, zbog
pomjerenog kamena medasa u potoku.

Juri ih poput zvijeri razjaren. Lokva krvi, jedan je
mrtav, ali to je suviSe malo za kamen Kkoji je pomjeren za
medu koju su postavljali njegovi preci, za njegovu
svetinju koja se pomaljala iz proSlosti utkane u njega
rije¢ima njegovog oca. Sta je molba drugog ¢ovjeka ubio
si mi brata imam malu djecu. SustiZe i puca. Zao mu je
Sto ne moze da ubija jos, njegov je to kamen! Njegova je
to meda, meda koja spaja njega i njegove pretke .

Stalno je to vidio i sada dok vozi, vidi kako mu se
gasi zivot u ocu 1 stricu 1 ¢uje njihove misli, sad postaje
svjestan da su mu to i dok je bio mali i sad oni govorili:
»Sustigni gal”

,»A Sta kada ga stignem?"

Bio je zbunjen dok je bio mali, nije znao odgovor.
Pripadao je narodu koji je je imao jasne nepisane zakone,
ucili su ih vjekovima kod kucée prenosili su ih ocevi
sinovima. Ali, on nije imao oca. Osluskivao je kod

drugih $ta je to Sto bi trebao da ucini kad ga sustigne, ali
sada za volanom sustize ga i zna Sta mora da uradi.
Medu koju On nosi u sebi mora da unisti, da ukloni.
Meda ga je ostavila da raste sam, uplasen, zbunjen. Meda
mu je zamijenila oca sje¢anjem na njega, ali je problem u
sjecanju §to stalno blijedi.

Osjecao je da ¢e da eksplodira, deceniju vec juri
Njega i medu koju on nosi. Udario ga je zestoko, auto je
poskocilo preslo je preko Njega, sa druge strane mede,
ubacio je u rikverc i vratio se jo$ jednom preko mede.
IzaSao je iz kola. On je bio mrtav. Medu nije mogao da
vidi, fikcije je teSko opipati, mozda treba biti dovoljno
star za takvo nesto.

Znao je da visSe nece Cuti: ,,Sustigni ga!", bilo mu
je odmah lakse i nije se plaSio ljudske kazne za ovo Sto je
uradio, jer ,,Sustigni gal” je bio zavjet, njegova meda —
njegovih predaka.

Susret

Visoki cetinari su se nazirali ispod snijeznih
nanosa koji su savijali grane do iskricave bjeline koja je
uvijala cakorske strmine, Cine¢i ih nestvarnom maloj
grupi izmorenih vojnika koja se nadala da ¢e umaci
pakosti ledene zime ¢im im Rugovska klisura ugleda leda
i doceka pitoma Metohija. Godina 1916., novi pocetak
njegovog zivota i njegovih sapatnika, mislio je, rodenje
skoro bolno, kao i ono kada ga je njegova majka krsna
planinka sama donijela na svijet okruzena snijegom i
drze¢i se za jelove grane, stiskaju¢i zube da odbrani i
sebe 1 njega njeno ¢edo od divljih hordi rugovskih
odmetnika, tragaju¢i za svojim Covjekom, poznatim
crnogorskim ustanikom — Zzele¢i da mu ugrije dusu
svojim toplim dlanovima 1 sinom koga su zaceli kada je
poslednji put krijuc¢i se i od najrodenijih dolazio da je
obide, da da oduska njegovoj i njenoj zelji i mladalatkom
zanosu, a kada su ih rastavili plotuni turskih vojnika uz
“halak” — ubi vlaha — nekih plavskih muslimana, komsija
I plemenika, ali sada u drugoj vjeri i zauvijek rastavljene
bra¢e koja ¢e se uvijek razumyjeti, ali nikad shvatiti jer
veze ih jezik, ali ih razdvaja vjera.

Razmisljao je i o tome ove 1916. kada doduse za
njim nije bilo “halaka”, jer sad je njegovu grudu razdirao
drugi okupator. On i njegovu sapatnici su pruzili otpor na
Mojkovcu, uradili su Sta je trazeno od njih — da daju
zivot. Dali su ga, ali su ponovo rodeni jer tog dana nije
bilo dovoljno metaka i evo ih sada u nadi da nece biti ni
cakorska no¢ dovoljno duga da ih ubije mrazom koji je
kidao tijelo, ujedao kao podivljali pas svaki dio koji nije

bio zaStiCen. Znali su da svaki san koji uspije da ih
savlada je mozda i njihov poslednji san, ali ovako
izmucen, izranjavan i gladan — kako se oduprijeti snu i
bijeloj smrti koja te grije i ostvaruje sve tvoje fantazije
¢ine¢i da joj se tako lako i slatko predas kao dugo
¢ekanoj ljubavnici.

Poceo je da sanja. Vidio je sebe u nekom velikom
gradu u stranoj zemlji, u toploj zemlji. Njegovo svjesno
ga je dozivalo da se probudi, prene jer viSe nece imati
Sansu kad utone u nestvarno. Ljepota onoga Sto je gledao
o¢ima sna mu nije davala Sansu. Doduse bilo je tu i stvari
koje su ga plasile, koje nikad ranije nije vidio u Zivotu:
visokih zgrada, ¢eli¢nih ptica — aeroplana o kojim je
slusao, ali mnogo vecih i neobicno osvijetljenih ulica u
tom nepoznatom gradu cudnim uliénim svetiljkama ni
nalik gaSnjacama koje je gledao po svojoj “rodini” kako
je zvao Crnu Goru on ruski dak.

U snu su ga oslovljavali sa mister V, primali su ga
sa uvazavanjem. Shvatio je da sanja buduénost i bilo mu
je drago Sto je u njoj mlad kao i ove no¢i kad je zaspao u
Bjeluhi u naru¢ju Cakora. Mogao je jo$ jednu mladost da
da svom narodu, zavidio je Principu. Nije ni taj Gavrilo
jedini koji ¢e se pominjati kroz istoriju, eto njega je
sudbina izabrala da oruzjem obiljezi istoriju svog naroda,
a njega mister V—a da potpisom spasi svoj narod. Shvatio
je tuu snu da nije oruzje jedini nacin kojim ljudi brane
sve svoje sveto, sve njihovo najdraze da to se moze, a da
se ne ubije niko i bi mu lakSe u duSi umornoj od bitke
koja je onakva krvava ostala za njima i zelio je da jo$
sanja makar to bio 1 njegov poslednji san. Hoc¢e da tu i
ako mu izgleda i citav vijek kasnije i sa drugacijim
ljudima i na tudem jeziku razgovara da pokusa da shvati i
da ga shvate one koje mu otac nije shvatio niti oni njega i
da napokon njegovim potpisom ostavi svoju drzavu svom
unuku sigurnu. Mlad, u svilenom odijelu, sa zlatnim
perom krenuo je da stavi svoj potpis na papir ispred sebe

I vidio je da u stvari na papiru stoji da dio njegove
“rodine”, dio u kom nocas spava i sanja, on prepisuje
misteru T. i priznaje da ona nije njegova i da je ona sada
druga, tuda. Nezavisna kako kazu mu tu u snu, nezavisna
od kostiju njegove majke, oca, njegove vjere, njega.

— Pa ako je tako, ko je on, gdje je on u tom snu u
buduénosti? Kakav je ovo koSmar?

Shvatio je da je u snu on — njegov unuk kome je
njegov sin dao njegovo ime, smija0 mu se san svojim
irealnim objasnjenjem. Kikotao mu se drsko, san mu se
smijao, a on je plakao, plakao je i nerodeni sin koji mu je
dao unuka koji im se obojici smije. Znoj je poceo da
izbija iz sna do njegovog cela u toj ledenoj no¢i i da ga
budi otimajuéi od smrti vracaju¢i mu svjesno. Kriknuo je:
— Ne daj Kosovo! — sebi, nerodenom sinu, unuku kojeg
je jasno vidio, jasnije od jave u tom loSem snu. Mislio je
da u toj no¢i pokusa nemoguée da svoju misao posalje
kroz vrijeme ili kroz san ako opet zaspi, a zaspace.

LjeSkario je u svom domu, tonuo je je lagano
sloj po sloj u sjecanje ili snovidenje, da li je to zasluzeni
laki san nakon Sto je obavio svoj dio posla. Lobirao je i
uspio je da njegove ideje produ, napokon je njegova
zemlja slobodna i nezavisna od Srbije, ima svoje staro
ime Montenegro — ljepSe mu zvu¢i od arhai¢nog na
njenom jeziku Crna Gora.

Vani je zaista mnogo toplo. Onaj dobar alkohol
koji su ispijali na diplomatskom balu uz kikot koketnih
g0s8¢i1 1 glamur koji je ¢inio da se zaborave skromni dani u
ku¢i svog oca u djetnjstvu na Kosovu, odvlacio ga je u
neko stanje koje nije mogao da objasni, prvi san ili
poslednja java pred san, onih nekoliko trenutaka u kojim
sanjas$ da si budan?

On mister V. zaspaée ipak tu u svom domu u
stranom gradu gdje obavlja diplomatske poslove za svoju
novu nezavisnu drzavu. Za danas i nema nekih
neodloZnih obaveza koji bi mogli da mu poremete ove

zaista prijatne trenutke. Vidio je pejzaze poznate i drage,
vidio je ljepoticu za koju je uvjek govorio da ¢e joj biti
vjeran — rijeku iz njegovog djetinjstva, zelenu od livada
koje su bile njene obale. Vidio je mnogo ovaca na tim
livadama, oni su ih ¢uvali, ali one nijesu bile njihove.
—Otkud toliko ovaca i ¢obana kada znam da kod nas je
moj otac i njegovi proleteri revolucijom uspio da selo
preseli u grad da izvrsi urbanizaciju? — zapitao se dok je
tonuo u san. Shvatio je da je to mnogo prije njega,
njegovog oca i njegove revolucije.

Vidio je sebe — mlad, jak, imao je na ramenu
pusku:

— Sta ¢e meni puska?
Cuo je: — Zborno mjesto Luge!

Zaputio se. Formirala se jedinica koja ide da brani
odstupnicu srpskoj vojsci kod Mojkovca, da se ispuni
zavjet i njegovog pretka poznatog ustanika, da se
oslobode ujedine sve teritorije i zastiti srpski Zivalj, a
jedna nova da se ujedine svi juzni Sloveni.

— Ali to nisam jal!

Shvatio je da to nije ON mister V. nego V. obi¢an
V. po kom je dobio prezime, ali i ime kojim otac kao da
je htio da ga kusa u vremenu dajué¢i mu ime svog mrtvog
oca, sa idejama koje je gotovo sve pokopala njegova
boljsevicka generacija. Htio je tu u snu da kaze tom
obi¢nom V. on mister V. da je bio u zabludi on izandali
starac, da nije imao potrebe da vodi rat posebno ne
svetski, da njemu ostavlja bilo Sta u naslede, da Zrtve
ostaju u vremenu u kom su napravljene, da drzave viSe
nijesu vazne, vazan je pojedinac i svijet i da je on mister
V. gradanin svijeta, da kao takav zeli da da primjer i da
kaZze da Kosovo nije naSe i da mi nismo Srbi i da on
njegov djed odlozi puSku da ga ne bruka po proslosti.

Probudio ga je smijeh, smijao mu se san i on se
smijao snu i smijao se djedu obi¢nom V. Zaspace on
ponovo i ponovo ¢e mu reéi da zrtva treba da bude Zrtva,

da vjera jeste i nevjera, da crkva nije moja pa da je
branis...

— Jer hvala bogu ne vjerujem ni u Sta, JA tvoj
unuk, ati se boris za mene! Ne bori se!

Dan kada ¢u zaustaviti voz rukama koje mi je dao
Gospod Bog

Kretao sam se ka djeci koja su se igrala na obali
Bistrice, male rijeke, za koju su oni govorili da je velika.
Kako velika, pa uvijek uspijem da je prepjesaim i tamo 1
ovamo, dolje i gore.

—Plivas li? — pitaju me.

Sta je to plivas 1i? Gledam ih i smijem se, oni ne
znaju Sta pricaju i ja imam kao i oni priblizno godina, a i
za mene kazu da sam veliki. Sta je njima? Ja sam isto
mali, jedino kad se ogledam u Bistrici rukavi na bluzi su
mi stvarno kra¢i od ruku, a kad pogledam nogavice na
pantalonama ne dopiru do starih cipela koje sam
naslijedio od oca. Mogu svakog od mojih drugara da
ponesem pod ruku, ali mogu jos jednog joS. MoZda zbog
toga kazu da sam velik.

Smiju mi se, a smijem se i ja sa njima. Stvarno su
smijeSne moji usi, kaze mi moj drug Neso :

—Pogledaj.

Ja gledam i lice mi na opanke i smijem se i lijepo mi je tu
medju njima.

—Roden si mnogo prije nas — kazu mi oni — a
drugovi smo . Pa da, ja sam bio drug i sa njihovim
roditeljima, samo $to je njima bilo lakSe da mi skoce za
vrat, bio sam malo nizi, ali sam ih nosio lako, bas, kao i
ove danas koji me sretno zovu:

— Hej! Ponesi Zarka pa éemo da pusimo!

Volim sa njima da pus$im, meni ukazuju cast i
motaju mi cigare u papir koga prije ¢itaju, novine ga
zovu. Zamotaju pravu junacku veliku cigaru, moram da

je drzim sa obje ruke. Nikome ne prave tako velike cigare
kao meni i stavljaju u njih takvih cvjetova i trava, slast
prava, samo nekad nemam vatre da je palim kada se
ugasi a moji drugari odu ku¢ama. NajviSe volim jesen
kada mi skupljaju, za mene, njihovog druga, ukusne
plodove. Ja da im pokaZem koliko mi znaci, jedem ih sa
uzivanjem. Sta je za mene $aka oraha, gledam neko ih
lomi, meki im zubi pa vade jezgru, ja to uzmem napunim
usta mojim zubima ih zvacéem, drobim, gutam,
uzivam.To im je ¢udno i to ih veseli. Smiju mi se, a
smijem se sa njima, ne znaju Sta prcaju. Jedino nece da
igram sa njima neke njihove igre gdje trce za loptom, pa
ja tréim okolo i gledam ih i dajem golove bez lopte, ali
dam ponekad i po bogzna koliko golova.

Ljeto volim viSe od svega, mogu da spavam na
livadama, da se pokrivam nebom, da hodam po ¢itav dan,
obilazim sela i opet mi se raduju.

—Evo nam gal!

Love mi insekte, nikada nijesu insekti ukusni kao ljeti i
pred kisu, sitni su, mora da se namuc¢e moji drugari da mi
ih toliko nalove.

Hoc¢u, iskraticu ti drva, kako da neu mom
dobrom drugaru. DajeS mi kai$, o kakav dobar, od ¢ega
je? Pa mogu da se opasem mnogo puta. A nece da se ljuti
krava, ¢ime cete da je vezete na livadi? Mogu da
razgovaram i sa Zivotinjama, razumijem ih, a i one mene.
Mogu bas sve.

Jedino mi je Zao majku, nikada se ne smije kada
me vidi. VVolio bih kada bi je moji drugari nasmijali.

A plasim se ili bolje ne volim neku Zivotinju,
neman Sta li je, koja ima samo svoj put, a zovu je voz.
Njen put mi smeta jer mi sjece put, a ona je sva ogromna,
hladna, brza je, ne mogu da je gledam kad se izvuce iz
utrobe zemlje i projuri pored starog manastira gotovo
uvijek kad ja prolazim. Ne volim kada mi neko ometa
prolaz. Gledam ove moje ruke koje mogu sve, mogu da

podignu Sta god ja hocu, njima ¢u ja lijepo da slomim
vrat tom velikom puzavcu. E!!! Voz je velik, reéi ¢u ja
mojim drugarima Sta je stvarno veliko, kada ga smozdim,
dovesc¢u ih da im pokazem $ta je bas veliko.

Sunce mi pece u potiljak. Zna neman da sam ja
tu, ne izranja iz zemlje. Pokazujem ka pecini ruke, valjda
ih se plasi. Cekam ve¢ nekoliko. Aha, ¢uje se nesto.
Sirim ruke koje mi dao Gospod Bog, dao mi ih je ... O
ovo je bas veliko i brzo...

— JoS neSto je trebalo da mu da - dolazi mi
odnekud oceva uplakana recenica majci kada sam mu
pokazao da mogu da podignem konja... Sta li je to
Gospod zaboravio da mi da? — pitaéu drugare kad ih
vidim.

Evo ga, napokon, voz ...

Dilema

Dogodilo se negdje na brdovitom Balkanu, gdje
smo od svih plemenitih profesija i zvanja uspjeli da
napravimo karikature u vremenu, a onda se karikature
smiju svojim autorima.

-Je li ova sala pregrijana? — pitao je sam sebe.
Znoj mu se slivao niz leda, osjecao je to. Mislio je da i
druge kolege mogu da vide koliko je mokar i on i
njegova zelena hirurSka uniforma. Ova operacija je bila
vazna za njega zbog transakcije koju je imao sa
covjekom koji lezi na hirurSkom stolu i obecanja koje je
proisteklo iz toga. Dan ranije ¢ica uplaSen za svoj Zivot,
ali 1 od same operacije, tutnuo mu je zguzvanu novcanicu
od 500 eura uz pitanje da li je to dovoljno za njega i
kolegu mu jer on nema vise, a dao bi. A dace im jos, ako
bog da da to protece kako treba, pa se on domogne kuce 1
imanja pa ziva glava napravi jos para.

Pitao se da 1i je vruce kolegi koji stoji viSe glave
pacijenta i prati vitalne parametre, nakon Sto ga je uveo u
stanje sna izazvano medicinskim opijatom. PokuSao je da
uoci graske znoja na njegovom celu, ali ih nije vidio.
Definitivno ili sala nije bila pregrijana ili kolegi je sve
ovo rutina. Rutina, pri tom nije mislio na operacione
procedure, jer imaju iskustvo i jedan i drugi. Mislio je na
rutinu davanja obecanja i pruzanje ruke da se uzme od
drugoga. Pitao se da li se nakon toga ikada Cuje hvala.
Sta onaj koji plati, nakon radosti ako je sve proslo kako
treba , sa vremenske distance misli o njima koji su pruzili
ruku da uzmu. Uzeti je uvijek skop€ano sa mnogo zasto i
mnogo Vise zato da se opravda Covjek sam sebi. On je
imao od juce to iskustvo opravdavanja samom sebi. Opet

je pogledao ka kolegi i bio je siguran da on nema taj
problem. Skoro da je mogao da Cuje kako on pjevusi
neku pjesmicu sebi u bradu. lzgleda mu vise kao
zadovoljan nego zabrinut ¢ovjek. Doduse on nije bio
hirurg pa otuda i njegova nonSalantnost jer je samo dio
tima u kom se glavnom sad znoj sliva niz leda.

Neka u buduce on odraduje za njih ovaj dio,
uzimanja, lakSe je a i za posao bolje. Ne¢e mi se ruke
tresti. Operacija je vec¢ bila bliza kraju, sve ide kako
treba. Kako mu treba tus, sve bi dao za osvjeZzenje u
ovom momentu. Ne moze da vjeruje, Cuje ili ga cula
varaju:

— Pare, a... pare... pare... doktori... Tihi $apat, jeCanje
Sta li je?

Postaje mu odjednom hladno. Gleda u ljude do
sebe.

Misli da halucinira ili da mu se ona njegova teska
no¢ 1 dileme sad javljaju rijeCma savjesti. Pogledao je ka
kolegi sa vise iskustva u tom, koji ga je i uveo u ovu
pri¢u. Cuo je njegov povik:

— Pacijent se budi!

Primijetio je neobi¢nu stvar na tom kolegi, da su
mu gace da li zbog naglog pokreta ili zbog neceg drugog
pale. Podizao je zelene hirurSke gace i1 pridrzavao ih
jednom rukom, dok je kretao da pacijenta vrati u stanje
bez svijesti i bola. Odjednom je pred sobom imao bizarnu
sliku njihovoga zajednickog posla, van njihove profesije,
onako bez gaca, gole guzice, irealna slika kolege izazvala
je napade smijeha u njemu.

Smijao se kao lud grohotom, jer mu je Zivot na
jednostavan nacin pokazao ruznu stranu ili pravu stranu
onoga na §ta ga je taj covjek non — stop nagovarao, a on
pristajao.

Svi su se smijali, u operacionoj sali, i taj smijeh je
podigao optimizam, priveli su operaciju kraju. Rije¢ su
odrzali Cic¢i, vrati¢e se on ziv i zdrav. Njega i kolegu

¢ekaju novi ljudi sa nadom da im pomognu, samo Sto ¢e
ubuduce kolega morati ili da bolje obezbijedi pojas na
hirurSkim gacama ili da njega postedi susreta gdje mora
da pruzi ruku da uzme . (Stricu Misi V.)

,» Selma, Selma... putuj Selma”

,» Selma, Selma... putuj Selma”, refren pjesme
kultne rok grupe iz njihovog perioda, koji su uvijek
pjevusili. Jedini refren koji nijesu htjeli da zvizducu jer
onda bi nestajao lik koji je svaki od njih davao Zeni
kakvom ju je zamis$ljao ili bolje imao u snovima, dok je
prati na voz a ona odlazi od njega kako to pjevac
promuklim visokim glasom pjeva a oni vide rastanak sa
svojom Selmom.

Igarli su fudbal. Jo$ uvijek su bili klinci, mada su
brkovi poceli da ih podsjecaju kako su na putu da gotovo
sjutra ¢e biti momci ili odrasli ljudi. Svakom od njih je
smetalo kada ih neko iz okruzenja zovne: —Brko! Jer
znali su da to taj koji ih zove ne misli ozbiljno, nego vise
kao zacCikavanje, $ala koja ih podsjeca da joS nijesu pravi
muskarci. Smetalo im je to jer u tim godinama,
pubertetskog sazrijevanja dirati nekoga u muzevnost
zaista je velika uvreda.

Mali stadion na obali planinske rijeke, ograden
prirodnom ogradom — drvoredom topola koje su ba$ oni
sadili da uljepSaju dvoriste oko svoje Skole. Paznju im je
odvukao od igre par koji ih je posmatrao kako Sutiraju
loptu. Muskarac i zena. On je bio ¢elavi ovjek, Sto ih
zbunjivalo u pokuSaju da mu odrede godine jer celavi
ljudi Cesto izgledaju starije Cupavim deranima, nego Sto
zaista jesu. Uvijek sjaj sa glave zbog manjka kose uplaSi
mladu ¢upavu glavu i Zelja da se 1 njoj ako se to desi desi
Sto kasnije, ¢ini da se ¢elavi ljudi dozivljavaju starijim
nego §to jesu. Celav, ali jak i zgodan muskarac ih je

posmatrao i ¢ak i po¢eo da komentarise njihove poteze na
terenu. Za ruku ga je drzala zgodna Zena izrazito crne
kose prelijepog lica. lzgledala im je nestvarno, a sama
posjeta nekog tom malom Skolskom igraliStu van radnog
vremena bila je neuobicajena. Kako se radi o malom
mjestu gdje svak svakoga zna, posebno oni Klinci sa
ulice, shvatili su da se radi o potpunim strancima. Malo
po malo krenuo je 1 razgovor u kome su njih ¢etvorica svi
htjeli da uzmu uceséa sa tim strancem. On im je pricao
kako je trenirao fudbal, igrao na raznim mjestima. On je
pri¢ao, oni ga zapitkivali i kriju¢i posmatrali zenu do
njega koja je njima izgledala zanosno. Stranac je uporno
pri¢ao o fudbalu. Pri¢ao im je da kada se vrati iz Setnje sa
svojom djevojkom da ¢e naici tuda da odigra sa njima
utakmicu. Kroz pri¢u je non-Stop provlacio da oni
odigraju obavezno to S§to su zapocCeli zavrSe i da ga
¢ekaju tu dok se on vrati. Obzirom da su ipak dovoljno
stari, shvatili su da on pokuSava da im odvuce paznju sa
sebe i nje, da dobije sigurnost da ih oni iz znatizelje nece
pratiti. Skoro da im je bila providna njegova namjera.

Na par stotina metara uz rijeku bilo je mjesto sa
dubokim virom i malim ostrvcetom koji su mjestani zvali
Adom, koje je bilo u stvari parCe vrbove Sume i par
koraka pjeScane plaze. Shvatili su dok im on prica pricu
kojom bi htio da ih veze za mali poligon, on Zeli da ode
sa njom na Adu, kojoj je nevjerovatnu ljepotu davala
zelena boja izuzetno dubokog vira na toj inace maloj
rijeci. Odlucili su da prihvate njegovu igru. Djecacki
naivno su ga zapitkivali o fudbalskim iskustvima. Vidjeli
su sada da u toj situaciji ima prednosti kada izgledate kao
djecak, a u stvari ste muSkarac. Mogli su izgledom da ga
prevare. Prihvatili su njegovu ponudu da ga c¢ekaju da
odigra sa njima i pokaze im svoje majstorije. Zadovoljan
Sto je uspio da ih nasamari i otrese se lako nezeljenog
drustva, sa smijeSkom na licu zagrlio je Zenu do sebe.
Pozdravio se sa njima i krenuli su u Setnju.

Njih su Cetvorica cutke, gledali za njima, a onda
jedan u drugog sa osmijesima koji su govorili o njihovim
namjerama. Pustili su da se par udalji ka lokaciji koja im
je ocito bila u namjeri da je posjete. A onda su se njih
Cetvorica kao po komandi dala u trk. Imali su par
kilometara da pretr¢e putem koji je vodio okolo da bi
dosli sa druge strane rijeke naspram te male Ade. Morali
su 1 da pregaze recicu, $to nije bilo teSko obzirom da je
plitka u to doba godine. Stigli su i lagano, skoro da puze
prisli obali i vrbama koje su bile izvanredan zaklon od
pogleda, ¢inile su da ih je nemoguce ugledati sa Ade.
Desetak metara Sirine dubokog vira davale su sigurnost
da ukoliko bi bili primijeéeni imaju vremena za bijeg.
Tako procijenjujuci situaciju zauzeli su svoje osmatracke
polozaje iza starih vrba. Najmladi od njih se razlikovao
od njih nedostatkom brkova i on nije imao dilemu da li je
dijete ili muskarac, joS uvijek ga je zanimala lopta vise
od zene. To se za njegove drugove ne bi moglo re¢i. Na
Adi koju su mogli kompletno da vide nije bilo nikog.
Ona je tu pred njihovim ocima izgledala kao prazna
pozornica na koju treba da stignu glumci, a oni negdje iz
prvih redova cekaju nestpljivo pocetak predstave.
DoduSe, nema zavjese, a oni umjesto da sjede leze
potrbuske 1 Cupkaju travu ispred lica. Stopili su se sa
zemljom u svom iS¢ekivanju.

Par je stigao na Adu. Ono Sto su prizeljkivali da
se desi pocelo je da se odigrava pred njihovim ocima.
Prvi put u Zivotu posmatraju ljubavnu igru muskarca i
Zzene uzivo. PokuSavaju da upiju svaki detalj. Kao
iskustvo za neka deSavanja koja ih c¢ekaju u vremenu.
Porede sa onim 3to su gledali na filmovima. Celavi
muskarac ljubi i skida zgodnu Zenu. Oslobada je
garderobe. Grudi ni velike ni male, uski struk. Duge noge
raskoSno se nude njihovim pogledima. U tom danu ne
zna se ko viSe uZiva njen ljubavnik, ona ili posmatraci za
koje oni nemaju pojma da su tu. U strahu da neko ne

naide, oni dok se ljube, gledaju ka suprotnoj obali, to Cine
da izgleda kao da imaju neku konverzaciju sa
posmatrac¢ima. Vode dugo ljubav. Nakon toga ljube se.

Ona ustaje i prilazi obali. Cuénula je tacno
naspram posmatraca, zahvatila vodu rukama i ispira
svoje medunozje. Mogu da joj posmatraju jake butine sa
unutraSnje strane, crveno medunozje, kao raspuklu
smokvu. Pljuvacka im ide na usta, koja su im ostala
otvorena od ushi¢enja izazvanog pogledom na toliku
liepotu. Zele da scena traje $to duze. Dijeli ih samo par
metara vira od Zene, gole, otvorene, zadovoljne. Bubnja
im u uSima. Odjednom tu sa njihove strane izdajnicki
glas... pjesma... tiha... refren:

»Selma, Selma... putuj Selma...”

Zena na obali uZasnuta, rukama krije svoje ¢ari u
skoku se zaklanja iza cCovjeka. On ustaje go
zaboravljajuci na to. Gleda, trazi pogledom ko to pjeva,
Sta to ¢uje. Posmatraci vide da to njihov najmladi drug iz
nekog razloga koji nikad nije umio ni kasnije da im
objasni pjeva ljubavni refren.

Otkriveni ustaju. Zahvalni su zeni na njenom
uzivanju. Vole je i imaju osjecaj da je svaki ponaosob
vodio ljubav sa njom. Muskarac nervozan, svjestan da
dok bi preplivao duboki vir ti bi se klinci razbjezali.
Prilazi obali i vrijeda ih pogrdnim imenima. Pokazuje im
svoju alatku i pita ih hoce li to da gledaju. Oni mu
zadovoljno kazu da su to Sto su htjeli vidjeli i odlaze
lagano.

Ima li su utisak da su im brkovi gu$¢i. Dogovorili
su za sjutra prvo brijanje.

Crno i Bijelo zenska — muska prica

Sta sam radila no¢as medu svim tim ljudima,
odsutna i daleka, zami3ljena... Sta sam radila u tom
zagoru glasova, pokuSavaju¢i da uhvatim po neku
reCenicu, 1 izustim jedva neko da, tako je, slazem se,
upravu ste, tek toliko da niko ne primeti da mene tu
zapravo i nema. Kako sam uspevala da zadrzim uzdah
tog tereta koji nosi lazan osmjeh i znac¢i samo to da sam
ljubazna. Kao u bunilu ¢ujem smeh, treba li da se
smejem? | eto, smejem se, trudim se da to neSto na smeh
li¢i, a ustvari bih jauknula i pobegla. ZaSto mi svi na
strance li¢e kada im znam imena, Zivote, datume rodenja,
brige? Moram napolje, teskoba se do kostiju uvukla.
Stojim i gledam u nebo, trebaju mi zvezde da pronadem
pravu stranu sveta. Vidim Severnjacu, okre¢em joj leda,
ispred mene prostrlo se crnilo kao reka, ali to je reka u
kojoj umem da plivam. Neko mi prilazi, ¢ujem: ,, Sijaju ti
o¢i“. Sta da odgovorim? Niko ne sme znati u oku mi
suza, samo Sto nije kanula... I ne znam kako, skupim
malo snage, progutam je, na obraz nije smela. Kazem: ,,
Hladno je* i vra¢am se unutra... Ponovo na istoj stolici a
ni dalje ne znam Sta tu radim, ne znam Sta sam, ko sam...
Broj, ime... Na stolu sveca, ve¢ dogoreva... O, Boze,
pomozi mi... Meni moje Crno nedostaje... Meni moje
Crno treba...

Kafana, razlijeze se pjesma, odjekuju decibeli,
odbijaju se od zidova i udaraju u glave pijanim gostima.
Mozes vibraciju sintetizovanog zvuka, glasa pjevacice i
elektronske muzike da napipaS na stolu, na svakom
predmetu koji uzmeS u ruke. LoSu melodiju, dobrim

ritmom i zamamnim pokretima kukova i grudi, Zele da
u¢ine primamljivom raskalasne dame sa mikrofonom u
rukama i tijelom koje se nudi onom ko ima hrabrosti da
se izdvoji iz gomile koju drzi pod kontrolom njen sram
oblikovan patrijahalnim vaspitanjem. Casa ili gutljaj
samo fali pa da do tog trena porodi¢ni, ozbiljni ljudi
otkinu se sa lanca tradicionalnog i zapleSu u ritmu koji i
ih iskuSava. DoSao sam tu, da u tom vrtlogu u stvari
budem sam. Da razmisSljam na miru. Tu su drugi
zabavljeni sobom i pokretom dama na sceni, Cula ih
tjeraju u mastu u dodir koji skoro da je izvjestan, a ja
gledam unutra, u dodir koji nije viSe izvjestan, ali je bio
izvjestan i osmjeh koji je tu, neprekidno tu. O¢i svijetle,
nebeske i radost u njima. Svjetlost bijelu isijavaju. I u
tom crnom vrtlogu bluda i pritajenih strasti, pomalja se
moje Bijelo, pomaze mi da ne budem cinik, da se smijem
ljudima oko mene,sebi, da ne pravim rane koje se vide —
sebi i drugom. Bijelo mi ne da da budem zao. Skida iz
mene sve crno, pere mi dusu kao planinski potok,
pokre¢e me... Smijem se sa srca, oni tu misle da me
muzikom gale, a ja se smijem djecacki prosto, meni je
dovoljno sje¢anje na Bijelo. Bijelo moje sa kojim se
sretam uvijek i kada hocu u mojim i njenim mislima,
Cesto i u snovima. Dobro je ima te i ima me, ti i ja od nas
imamo samo tebe i mene negdje gdje smo se jednom sreli
1 gdje ¢emo se mozda ipak sresti jer meni treba moje
Bijelo...

Skica modernog ¢ovjeka

Kakve kreature prave od ljudi njihove pobude
kada uspiju da ih nadvladaju, da uguse ono Sto covjeka
¢ini ¢ovjekom, kada poniste ljubav, Cestitost, hrabrost i
Cednost, pretvore se tada u tuzne zablude sopstvenih
sujeta, a zivot ili §ta i ve¢, kao da ih joS$ vise iskuSava, da
im momente materijalnog blagostanja koje obicno prate:
nepostenje, kukavicluk, gordost, prevrtljivost... tako da
onako pusti, bez orjentira, zalutaju potpuno. Svaki novi
korak je korak koji ih goni ka samounistenju.

Naprezu se iz petnih zila, takmice se, utrkuju...
Vode neku borbu sa sobom, sa svojim danima,
vremenom kojim raspolazu... Zele sve i to $to pre.
Nemaju vremena u kolikoj su zurbi.

Zagrebu ponekad sloj povrsine koji ih razdvaja od
njih samih, od spokoja i dobrote skrivene negdje duboko
u njima, pa onda kada im se ne svidi Sta to moZe da uradi
njihovim zadebljanim obrazima, tu praSinu dodaju kao
novi sloj kojim zatrpavaju grob svoje duSe Zive
sahranjene.

Sloj po sloj se godinama nagomilava, na kraju
prijeti da ¢e se dusa potpuno ugusiti jer nema ljubavi
kojom diSe, smijeha kojim se hrani. Kada se to desi, o¢i
postaju prazne i bez sjaja, a osmijeh dobro istrenirana, ali
bolna grimasa.

Strah kao jedino osjecanje i nespokoj kao njegovo
najdraze ¢edo... Sa strahom pod rukom kao najboljim
drugom ne leti se, ne plovi se... O¢i ni boje ne razaznaju
kako treba. Vrijeme drugacije te¢e. Grozin¢avo se Zivi...
snovi postaju more.

Kada shvate, ako shvate, pokuSavaju da otkopaju
dusu iz najvecih svojih dubina, koje su lagano stvarali, a
problem je Sto mogu samo sloj po sloj da otkrivaju, pa
opet nemaju vremena — opet su u Zurbi.

Zivot promiée pored njih kao brzi voz, doduse
natovaren njihovim vremenom, posmatraju ga svjesni da
su oni ti koji bi trebali da upravljaju lokomotivom, a ne
da ovako nemocni stoje u iSCekivanju njegovog
iskliznuca i potpunog kraja.

108



Praznina

Mrzim Cutanje i Zelim da govorim kada svi dugo i
uporno c¢ute, bilo da su poznati ili nepoznati ljudi. Moram
da progovorim makar u prvi mah ispao smijeSan dok
razgovor ne ucini smijeSnim ¢utanje 1 barijeru koje ono
pravi.

Mrzim Ccist papir 1 zelim da ga ispunim rije¢ima.
Moram da zapiSem rije¢ namijenjenu drugom covjeku pa
makar ispao i smijeSan dok neko ne procita i ucinimo
bjelinu praznog papira smije$nom i dosadnom. Covjek
uvijek ima nesto novo da cuje od drugog Covjeka, ako
nekog uopste ima u blizini da nesto kaze. A, ako nema?

I ¢utanje i1 Cist papir su praznina. Praznina je
dosadna i ruzna, stvorena iz: prezira, nepovjerenja,
egoizma, straha... Praznina je uslov da u tvoj svijet ne
moze da zaviri niko, ali ona moze da tvoj Citav zivot
vremenom pretvori u prazninu koja ¢e odagnati tebi
bliske ljude. Bez drugih ljudi ostaje§ sam u svojoj
praznini. Mogu njen obod i zidovi da budu satkani od
zlata kojim sijaju tvoje misli, dragog kamenja kojim se
mjeri tvoje znanje, ali zalud, pokriva ih samoca pa niko
ne moze da ih vidi kroz tvoja okna, a u tebi gasne volja
da ih otvori$ ili izade$ vani.

Na putovanjima kroz zemlje u kojim nisam znao
jezik ja bih pri¢ao ljudima na mom jeziku, a oni mi
odgovarali na moja stalna zapitkivanja na svom i bilo mi
je mnogo ljepSe, nego dok je prostor ispunjavala tiSina
¢utanja. Na$S neprestani smijeh izazvan odgovorima i

pitanjima koje pojma nemamo §ta znace branio nas je da
nas usisa praznina nezainteresovanosti i ravnodusnosti.
Pa, taj bi voz koji nosi nas i nase ¢utanje bio potpuno isti
da nosi bilo koga i po ¢emu bi se razlikovao od drugih
vozova, osim po redu voznje. Ovako nosi ljude kroz
prostor koji imaju svojih million zasto i million zato
recenih rije€ima na stranom jeziku shvacenih o¢ima koje
razumiju sve jezike, kao navika Covjeka da razumije
covjeka jos iz vremena kada Covjek nije znao da govori.

Tada shvatite da nema stranaca ako nose Zelju u
srcu 1 potrebu da razgovaraju sa ¢ovjekom. Oc¢ima vidite
ili osjetite bicem da li su ljudi otvoreni, srdacni, ili ih iz
rupe njihove praznine, iz dubine njihove mrZnje, ocaja,
predrasuda... stisnuta usta ne dozvoljavaju da izade rije¢
koja bi pokidala led navucen na njihova srca. Taj ambis u
njima dublji je pred nepoznatim ljudima, drugacijim
obicajima, boji koZe, vjeri i gubi se sustina da je Covjek —
covjek, a da si dolje u sopstvenoj praznini na putu da
prestanes da budes to.

Otadzbina zove

No¢ je uvijek duga kada vodite dijalog sami sa
sobom. No¢ ne odmara ¢ovjeka kojeg razdiru pitanja na
koje ne moze naci odgovore Koji su izvan njega i zbog
toga ga cine malim, manjim nego Sto zaista jeste u
sopstvenom zivotu i velikim nestvarno velikim kozi
kojom je ogrnuo tijelo rodenjem. NeSto ga iznutra tjera
da nadraste zivot ili da mu umakne, ili da sopstvenu kozu
poput zmije ostavi u no¢i koja ga lomi 1 taj znoj koji ga
neprekidno kvasi da nestane sa prvim jutarnjim zracima
koji ga vra¢aju medu zive i1 neizvjesnost njegovih misli
mijenja izvjesnoscu svakodnevice.

Iz no¢i u no¢, razmisljao je Sta je drugacije mogao
da uradi. Bio je pozvan, nije bio ni kukavica, a ni suvise
hrabar, samo se odazvao. Odazvao se pozivu da brani
zemlju — otadzbinu, kako je uvijek nazivaju kada treba da
se dokazuje patriotizam uces¢em u ratu. Otadzbina zvuci
ba$ tako kako treba da zvuci: njezno, krhko, drago, dio
tebe iz rijeCi otac, otacestvo,stvaranje samoga tebe koji si
pozvan. Stvaranje ne samo tebe nego i djece tvoje Ciji ¢es
biti otac, ako se vrati§ nakon onog za Sta si pozvan i
¢emu ne smije$ da se ne odazove$. Ne zbog zakona
pisanih, nego i nepisanih; taj pisani poziv koji se uvijek
zavrSava — otadzbina zove — zadire u nesto duboko,
pokrec¢e sve damare u ¢ovjeku, nadima mu grudi pa bi i
pjevao i plakao u isti mah, ali sa ponosom. Opet treba
opstati i sa¢uvati dostojanstvo, tako je bilo uvijek i bice,
mislis dok drzi$ taj poziv koji kod nas kao da je uvijek
ispisan, ceka spreman i prenosi Se sa koljena na
koljeno... Nista tu ne mozes niti treba drugo, osim da se

odazoves, javiS se na zborno mjesto i zakopcéas se u
grubu vojnicku uniformu, a duSu pokuSas da umiri$
ljubavlju prema otadzbini tako da su sve druge ljubavi
manje bitne, tako da je sve manje bitno, a najmanje bitan
si ti 1 tvoj zivot. Taj poziv ¢ak ne dozvoljava da
razmisljas o motivima deSavanja zbog kojih je napisan, o
tome se razmislja kad rat kao i svaka druga posast prode.
Zabluda ili potreba... zaludne Zrtve ili smrti... Nista to
ne postoji kada je ve¢ poziv napisan.

Postoje ljudi koji su poSteni prema otadzbini i na
njen poziv ¢e da se odazovu, postoje i oni drugi koji vole
viSe sebe, nego otadzbinu i ne Zele da ¢ine zrtve za nju.
Ima i onih ¢iji je kukavicluk ja¢i od dostojanstva i
nemaju snage da ispune duznost. Otadzbina ima nacin da
ove bez dostojanstva i ove koji vole vise sebe, nego nju
privoli, dovede na svoj branik, ali $ta ¢e joj tako kukavni
I jadni... Ratovi dolaze i prolaze. Dostojanstveni se
vracaju u zivot ili sje¢anje, zavisi da li ih je smrt naSla na
bojistu. Obicno je pravim herojima bolje u sjecanju, nego
u Zivotu, jer mir ima svoja pravila drugacija koja Cesto
vrlo brzo pokazu zaludnost rata. Tada oni koji su se
odazvali, bivaju posmatrani i doZivljavani kao utvare
proslosti jer uvijek je rat proslo vrijeme za mir, pa svaki
mir iz svoje prizme obojene budué¢im ucini da rat bude
ogoljen i v3e nego Sto je zasluzio ili Sto su zasluzili
njegovi akteri. Onda Zrtve rata — vojnici, nevoljni
vinovnici, budu zrtve u miru besomuénih napada u
kojima prednjace oni koji su viSe voljeli sebe, nego nju

— otadzbinu, a posebno onih kod kojih je kukavicluk
zamijenio dostojanstvo. | opet jedna generacija
dostojanstvenih ¢uti jer misli da je to dobro za otadzbinu.
Tako to traje kroz vjekove na ovom prostoru sa nadom i
zeljom da je rat koji su oni vodili bio poslednji rat, da
procesi i kazne u miru jednom dodirnu one koji su pisali
pozive i potpisivali se kao — Otadzbina zove — a mimoidu

one koji ne mogu da se sakriju od sebe i zbog toga budu
Zrtve i rata, i mira.

U ovoj no¢i kada ne mogu da zaspim i ¢ekam da
me odvedu i da mi sude, zapisujem poruku svom sinu da
ako dobije poziv gdje ga otadzbina zove da mora da uradi
ono $to on misli da treba... a da je dostojanstvo nesto sto
mu ostavljam kao zavjet...

Aleksi O. i Nelu V. ( generaciji sadasnjoj i buducoj )

Nosim san

U danima djetinjstva kao odlicnog daka,
talentovanog za recital, uvijek su ga angazovali na
Skolskim priredbama i manifestacijama koje su
organizovali 1 na terenu gdje su znali Cesto da posjete
vojnike grani¢are na usamljenim karaulama. Valjda je to
neko smislio pametan da prisustvom djece podigne moral
i razbije sjetu i monotoniju vojnic¢kih dana tim momcima
udaljenim od svojih porodica sa zadatkom da bdiju na
braniku svoje domovine. Na tim gostovanjima njemu i
njegovim drugarima poseban trag ostavljalo je
izglancano oruzje i obuceni, dobro uhranjeni psi, moénog
izgleda 1 vjerni psi, njemacki ovcari. Polako su mu
postajali opsesija. Volio je da ih posmatra, primi¢e im se
i da ih ponekad povede u Setnju, ali uvijek u pratnji
vodi¢a vojnika. Polako je pocela da se javlja zelja da ima
jednog takvog svog, sa toplom i mekom njuskom i ociju
koje te neprestano prate i iz pokreta i reakcije zele da
shvate Sta Zelis, ali uslovi u kojima su Zivjeli kao stalni
podstanari to nijesu dozvoljavali, a u to vrijeme nije bilo
lako nabaviti rasnog psa sa pedigreom.

Njegovi vrsnjaci su taj nedostatak premostavali
obi¢nim malim ili velikim ljubimcima koji su ih pratili u
igri masuéi repom. Cesto, kao kod ljudi, mogao si da im
prepoznaS karakterne crte: ljuti, nervozni, agresivni ili
oni umiljati skoro pa potpuno da kazeS blentavi u
neprekidnom neumornom trku za djecom.

Studirao je, ozenio se, ali dijete u njemu koje jos
nije stiglo da ga napusti htjelo je svoga psa, jer sada vise
nije podstanar i to ne moze biti razlog da ga ne nabavi.

Decembar... Mjesec dana nakon Sto je dobio sina,
pozvao ga je ujak da mu kaze kako mu je obezbijedio
vucjaka, kako su u zargonu zvali njemacke ovcare, iz
vrhunskog vojnickog legla—Sampionskog porijekla.
Pomislio je kako se neke stvari deSavaju kada treba da se
dese, a ne kada Covjek to Zeli. Otputovao je. Kasnije nije
mogao da isprica koga je tog dana vidio, osim ujaka.
Gledao je oduSevljen pred sobom malu grudvu Zivota na
cetiri noge, neprirodno Sirokih Sapa za tako malo
stvorenje, velikih uSiju koje su mu padale na oci, crne
sjajne dlake i nesigurnog hoda. Tek uzet od majke, non-
stop je ispustao neke zvuke nalik na plac ili pokusaj da se
oglasi, da da do znanja da je tu.

Saobracaja sa primorja tih dana van sezone Skoro
nije ni bilo ka unutrasnjosti, posebno ne u ovim ¢asovima
pred no¢ koja je uzurbano silazila sa crnogorskih planina
ka moru ili obratno, ko bi to znao. Ujak je htio da pokaze
kako ima vaznu funkciju u kasarni u kojoj radi pa je
odredio jednog zastavnika sa kamioncetom njihovog
godisSta da prebaci sada ve¢ dvojicu drugara — gazdu i psa
do raskrsnice u Petrovcu u podnozju Pastrovacke gore,
gdje se nadao da ¢e mu sestri¢a 1 njegovu zvijer za sada
smjeStenu u maloj gajbici za juzno voce, najbrze, jer tuda
moraju da produ gotovo svi namjernici na crnogorsko
primorje, Zivog odvesti kuci na sjever.

Kada nema puteva ili kada nema prevoza, vrijeme
izgleda drugaciji, a 1 prostor mnogo veci. Zastavnik ga je
ostavio kod ruSevine, ili bolje ostataka kioska milicije,
kontrolnog punkta na toj raskrsnici. Vjetar se tokom noci
pojacavao i bio je sve jaci i jaci. Njemu Kkoji je iskustvo
sa primorskom klimom imao samo iz ljetnjeg perioda,
nista nije bilo jasno. Nije mogao da pretpostavi da ovako
hladno moze da bude. Razmisljao je da tome moze da
bude razlog snijeg po okolnim planinama. Raskrsnica je
izgledala sablasno kako se mraz pojacavao i promicalo
vrijeme. Mali zverko je poceo da cvili, sada ve¢ tuzno jer

vrijeme je odmicalo, a on je sigurno bio i gladan. Mala
drvena gajba za juzno voce nije imala u sebi toplotu juga
pa da ga ugrije. Autobusa nije bilo, kamiona, niega,
Samo je par automobila u Zurbi proslo pripremajuci se za
uspon uz Petrovacke strane. Ve¢ je nekoliko sati proslo i
njemu su prsti poceli da se koce zgréeni oko gajbe koju iz
inata nije htio da spusti na zemlju, i iz neprekidnog
ocekivanja da ¢e nai¢i neSto da ga odnese sa te
vjetrometine ku¢i ili bar da zapocne putovanje do
Podgorice, gdje bi se ugrijali i pojeli nesto.

Drugi put sa te raskrsnice na koju su dovedeni
vodio je do Bara i Sutomora, to nije razmatrao kao
opciju, posebno ne prebacivanje vozom gdje bi morao da
se objasSnjava sa kondukterima i milicijom o dozvolama
za putovanje kuénog ljubimca, koji eto jo$ nije stigao da
to i postane. Posebno ga je ta opcija nervirala jer je znao
da je prvi voz sa kojim su mogli da putuju kretao u jedan
sat iza pono¢i iz Bara. Deset sati no¢i je odavno proslo.
Vjetar je sve jaci i ja¢i. Autobus je prosao ka Podgorici,
nije ¢ak ni stao. Pocela je panika da ga hvata od mraza
koji kao da je zaledio i malog zverka. Pogurao ga je malo
prstima da vidi da li je Ziv. Topla njuska je odgovorila
dodirom, ali i cviljenjem, skoro pravim placom. Krv mu
se ledila u Zilama, morao je da ga spusti na asfalt. Poceo
je da wuvida kako se okolnosti odvijaju potpuno
nepovoljno po njega i to bozje stvorenje koje je uzeo i
koje je sada blizu da skonfa nemoéno i nezasti¢eno,
odvojeno od svoje majke. Skinuo je jaknu i ispod nje
dzemper, umotao je njime gajbicu u Zzelji da bar od
hladnoce zastiti svog malog ljubimca. Jakna preko majice
nije mogla vise da ga ugrije, postajalo je nepodnosljivo u
toj noci na toj raskrsnici. Morao je da odluci, u jednom
trenutku je samo tako razmisljao, da ipak ide na voz, a
njega da ostavi tu. lzgledalo mu je kao jedino reSenje,
tesko, ali jedino. Bio je siguran da ga nece primiti u voz
sa gajbom u kojoj je mali psi¢. Uzeo je gajbu umotanu u

dzemper i krenuo da je ostavi na neko koliko toliko
sklonito mjesto, mada mu je bilo jasno da Stene nema
Sanse. Stavio ga je u ostatke kioska i siSao na put koji
vodi ka Baru. Non-stop je ¢uo cviljenje malog ljubimca.
Okrenuo se i pogledao u pravcu gdje ga je ostavio bilo je
viSe od dvesta metara, uz huk vjetra nije mogao da cuje,
ali on je ipak jasno ¢uo kako cvili to malo stvorenje.

— Aaaaaaaaaaaa.....! vrisnuo je u no¢, jako kao da
ga je pamet ostavila. Ridao je i suze su iSle od ocaja zbog
nemoc¢i koju je osjecao. Prvi put od kada je momak
plakao je i ujedao je sebe za ruku jer on nije bio od soja
mekusSaca. Mozda je plakao $to je dozvolio da se nade u
situaciji da niSta ne zavisi od njega i da zbog toga strada
njegov mali prijatelj Kkoji nije stigao da to postane
potpuno. Stao je neki taksi, primio ga je. Suze nije mogao
da vidi, sakrio ih je. Za Sutomore, rekao je i uéutao. Auto
je odmicao, njegov djecacki san je ostajao za njima u
podnozju Pastrovi¢a zavrSen grubom realnoscu koju je on
vidio u drhtanju male umilne zivotinjice i hladnom dahu
smrti koja ¢e nocas ugasiti iskru Zivota u tom nevinom
bicu. Taksista je poslije par predenih kilometara, sa
snebivanjem kulturnog i vaspitanog ¢ovjeka pitao :

— Oprostite, jeste li to sahranila nekog milog
danas?

Odgovorio mu je bez zelje da ulaze u dublji razgovor da
nije.

— Pa Sta Vam se to onda straSno dogodilo?
insistirao je taksista kao da je osjecao ili je zaista bila
vidljiva njegova patnja.

Ispricao mu je ukratko sve. Svjetla Sutomora su
se ve¢ nazirala ...

— Ne¢emo ga ostaviti gore, da jebe oca oc¢inoga!
Crnogorska psovka je napravila par krugova po vozilu
dok mu je dosla do uma. Pogledao je u taksistu koji je
stao, okrenuo vozilo i zaputio se nazad. Nije mogao da
vjeruje, ponovo zaplaka i nije se stidio od ovog ¢ovjeka

koji je shvatio Sta je on prolazio te no¢i. —Nemoj da
brines, ako ga ne prime u voz, nek ostane kod mene dok
se ne organizujes.

Pono¢ je odavno prosla, pritr¢ao je i plaseci se da
li je gajba uopste tu. Zgrabi je, podize dzemper, ljubio je
zguzvano klupko, stisnuo mu je jako klempavo uvo.
Vratio se nazad, taksista se smijao kao malo dijete.
Neprirorodna neka radost i toplota kao da su usli u kola.
Stigli su na stanicu, taksista nije zelio pare, kaze da
radost ne moZe da se plati parama. Smijao se i mahao sa
perona dok voz nije uSao u tunel.

Smjestio ga je tako Sto je gajbicu prislonio do
grijanja koje se nalazi ispod sjedista u kupeu. Zelio je da
nocas njegovom malom prijatelju viSe ne bude hladno, a
on tu na toplom non-stop se oglasavao. Negdje oko
Podgorice doSao je kondukter. Dok je provjeravao kartu,
Cuo je malo stvorenje i na njegovo znatizeljno, ali
sluzbeno: — Sta se ovo ¢uje? Skocio je grubo, unio mu se
u lice i otresito mu rekao: — Ostavi me danas na miru,
imaces problem!

Kondukter je osjetio realnost prijetnje, nije se vise
pomaljao do krajnje stanice za ova dva putnika.

Ostavi me danas na miru, nije bilo namijenjeno
kondukteru, nego Zivotu, kondukter je to valjda
prepoznao, osjetio je strahom upravo za sopstveni Zivot.

Napokon u zoru, njegov san je usao u oc¢evu kucu,
on ga je unio u gajbi. Docekala ga je sestra koja je
doputovala iz drugog pravca nepun sat prije njega. Pitala
je Sta to nosi, a on je rekao: — Zar ne vidis? Nosim san!

Naucio je te no¢i da za svoje snove koliki god da
su moras da se boris...

Molitva

Kada dodirnes stvari koje nijesu tu, kada osjetis
ljude koji nijesu tu, kada osjetiS ljubav koju Saljes, ali i
koju prima$, a od toga ti se suza otkine iz oka, a radost
zasija u dusi; kada ti se javi Zelja da to osjete i tvoji
prijatelji, srecu da im uvecas; kada postanes lak kao pero
i Cist kao prva pahulja, kada postaneS kao zrak i
plavetnilo nebesko se u tebe nastani ili te upije, otvoris
oC1, a to traje 1 vidi§ u o¢ima ljudi do tebe, prepoznas u
njihovim ozarenim nasmijanim licima, zna$ da je molitva
bila iz srca svih koji su tu okupljeni pod svodom starog
manastira.

Zatvori$ o€i i Svi Su ponovo tu sa tobom, svi koje
volis — svi su zaista tu, bez razlike da li su sa ove ili one
strane smrti. Tu, dok su ti o¢i zatvorene, svi su bez boli,
briga, radosni i to mogu da budu zahvaljujuci tebi i ti
shvati§ koliko si u stvari bitan i za vremena proSla, i
vremena buduca, jer si ti tacka u kojoj Se sretaju
buducénost 1 proslost sa svojim protagonistima.

Vaseljena gleda kroz tebe, a freske starih slikara
su dekor koji ¢ini da shvatis da si ti zrno vremena, isjecak
bez koga je nemogu¢ mozaik zivota. Shvati§ da tijelo
pripada vremenu sadaSnjem, a ono unutar tebe, dusa,
svevremena je.

I, ako te je plasilo ono Sto je u vremenu
sadasnjem, ne treba, jer ono ostaje zajedno sa tim
vremenom, a alternativa nam je data, samo treba da to
razumijemo; i strah treba da ustukne pred radoscu jer u

125



sadasnjem nalazimo saputnike za svevremeno - ljude
koje volimo i koji nas vole bezuslovno.

Uzimam u ruke svijece, palim ih da njihovim
sjajem obasjaju moje saputnike kroz svevremeno.

Bozi¢, 2011. ljeta Gospodnjeg — Mom prijatelju i
duhovniku- Arhimandritu Longhinu

Jazbina

— Cuvaj mi se u tudini! Ne zna$ nikoga, ne vjeruj

varoSkim mangupima — govorio mu je otac dok ga je
pratio na autobus koji ¢e ga odnijeti u grad u kome treba
da studira.
Posmatrao je iz autobusa mladog covjeka koga je ostarao
tezacki rad na selu. Dok mu je gledao u suzne oci koje se
opraStaju od njega na stanici, znali su i jedan i drugi ko
god je otiSao na studije, vise se nije vratio kuci, 0Sim za
praznike i to sve rede i rede.

Tu mu je sada ve¢ na stanici izgledalo mnogo
dalje selo koje je jutros napustio, ne samo za daljinu
loSeg vijugavog puta, nego i zbog pri¢a onih koji su otisli
prije njega u tudinu i ostali u njoj. Kosilo mu se sa
logikom zasto ostaju medu stranim ljudima, kada zna da
ko god je doSao sa strane u njegov zavicaj, nije donio
nista dobro. Bili su to ili milicioneri ili Sumari, ljudi koji
su uglavnom svojom uniformom bili zasti¢eni i kada nisu
bili u pravu, koji su njihovu gorstacku slobodu zbijali u
granice nuznosti donoseci neka pravila koja su njima koji
tu oduvijek Zive izgledala surova. Imali su i drugacija
razmi$ljanja od njih o zivotu, sreé¢i, ljubavi... Nijesu
voljeli te strane ljude, nista dobro od njih nisu ocekivali
Gledali su ih sa podozrenjem i govorili su im uvijek ono
Sto stranci zele da ¢uju. A niko tu na njihovom nije
mogao da bude mudriji od njih i ta igra macke i misa,
gdje mi§ misli da je macka, traje generacijama nazad, a
ipak moraju da idu ,,mecki na rupu” da uce kod njih. U
njihovim gradovima da nauce zanat, ali da sa¢uvaju sebe
od promjena i novih obicaja koji ih dovode u nesklad sa
porodicom zivom, a posebno sa onom koja zivi samo u

sjecanju satkana kroz pric¢e koje obavezuju. Zbog toga je
imao tremu, groznicom mu se javljala iz njegovih kostiju,
tu dok je u atobusu trazio pogledom bilo kog iz njegovog
kraja.

Stigao je, niko ga nije ¢ekao na stanici. Pognute
glave, sa paketom u ruci, iSao je Sto je brze mogao, istim
tempom kako su prolazili Vuciji potok uvece kasno kada
bi se vracali od ujaka, a pratio ih iz daljine urlik zvjeri po
kojoj je potok ime dobio. Okretao ga je njegov strah i
nocas ulicama tog stranog grada, uvijek je bio spreman
da se odbrani od zvijeri. Put je znao, jer je joS kao mali
dolazio da mu uklone krajnike, stricev prijatelj, najbolji
doktor za te stvari jer u drugog nisu imali povjerenje, a
nisu znali da drugog doktora te vrste tada nije ni bilo.

Znao je, osjecao je to svojim instiktima, da je otac
1 svi njegovi bio u pravu za tudinu 1 tudince, njihove
mane i poroke. Nije htio da se druzi sa njima, da
upraznjava njihove navike, odlaske u bioskop,
pozoriste... Sportom se bavio na livadi ispred
studentskog doma; igrao je fudbal sa svojim zavic¢ajcima
na improvizovanom terenu, na travi koja nije ni nalik
oStroj planinskoj travi u njegovom zavicaju. Ucio je
naporno, bio je uporan, znao je da rad moze i mora da da
rezultate. Posmatrao je zaljubljene parove, niko nije bio
po njegovom ukusu, narocito ne njihovo ponasanje: kako
su se bez trunke stida ljubili, razmjenjuju Sapatom njezne
rijeci... Uvjeravao se iznova da je u pravu kada bi na tu
temu razgovarao sa ljudima iz svog kraja koji su sa
podsmijehom pric¢ali o navikama tih tudih medu kojima
su sada. Tek par njih je onako mladih, imalo Zelju jacu od
savjeta, ali krili su to od drugih, da probaju te zabranjene
stvari. Smetalo im je $to se ti tudinci neprekidno smiju,
jure za zabavom, a onako ozbiljan razmisljao je Sta je to
Sta oni vide drugacije od njega i zalio ih je zbog tolike
njihove neozbiljnosti.

Ljeti su odlazili u neke kampove i na more, a on
se vra¢ao u zavi¢aj da pomaze ocu i sa svakim otkosom
trave koji bi pao pred njim, razmisljao je o uludo
utroSenom vremenu tudinaca. Knjige, sem onih koje su
mu trebale za polaganje ispita, nije Citao takode postujuci
vrijeme, a ne navike ili Zelju da se bude u trendu kako je
mislio. Neprekidno su posmatrali te ljude medu koje su
dosli, znali su im dobro sve obic¢aje, nacin razmisljanja,
ali su otisli 1 dalje poceli su da ulaze u njihove Zivote i
detalje, glasine 1 cinjenice, postajali su crna Kkutija
njihovih Zivota.

Sada, kada je ve¢ visoki funkcioner vlasti, mora
da oda sebi priznanje koliko je to dobra strategija bila,
kao i odluka da se uclani u partiju gdje je bilo mnogo
ljudi iz njegovog kraja, ali i iz drugih sli¢nih krajeva, koji
su posmatrali zivot tih lukavih tudinaca i nadmudrili ih
ostaju¢i medu njima da rade i zive. Trajali su medu
tudincima sa svojim  ponosom, nhepromijenjeni,
neprimjetno mijenjajuci ih sve dok tudinci nisu i sami
postali tudinci u svojim gradovima, a to shvatali kad su
postali svjedoci necivilizovanog ponasanja. Nikada prije
nisu bili svjedoci da neko sa desetog sprata baci dZak pun
smeca sa terase ne zele¢i da pravi suvisan posao i da trosi
vrijeme, ili da neko vazdusnom puSkom za opomenu
upuca radnika cisto¢e dok remeti san u rano jutro
praznedi kontejnere. Razmisljali su tada ti tudinci da su
Im 1 oCevi pricali o slicnom razvojnom talasu, ali doduSe
koji je zahvatio druge krajeve. Tada su, u vrijeme
njihovih oCeva, kupatila koja su ostala za Svabama poslije
revolucije, punili neki strani ljudi kozama koje su imale
svoje namjene Kkoja te tjera da mijenjas navike.

Znao je on, shvatao je u ¢emu je razlika izmedu
njih i tudinaca u navikama ili bolje re¢i u odnosu prema
navikama, dok su se tudinci mekog karaktera, mijenjali
kroz vjekove, dotle su on i njegovi sa karakterom

kremen—kamena ostajali isti sa istim navikama. Nisu
dozvoljavali ni njihove lazi da tudinci mijenjaju, a
njihova laz je bila jaca od istine tih tudinaca. Jasno mu je
bilo na ¢ijoj je strani vrijeme i za ¢iju djecu radi. Morao
je samo da danas odrzi govor, da zvuci kao neko ko je
oduvijek tu — doma¢i, od toga mu zavisi dalja karijera.
Vjerovao je da to nije problem, jer je i to bila jedna od
navika kojih se nijesu odricali — da brzo mijenjaju i
prilagodavaju pricu, da aktuelne tude rijeci izgledaju kao
da su njihove - njihova najdublja i najiskrenija
razmiSljanja. Smatrali su to svojom najvisom vrlinom,
posebno u svjetlu njihove poslovice: Vuk dlaku mijenja,
ali ¢ud nikako. Za njih su njihove rijeci bile dlaka koje
mogu zavisno od vremena da promijene, odbace
zamijene novom. Uvjeri¢e ih, mislio je, da se i on
promijenio bez obzira Sto mu je i sin, sad ve¢ stasali
momak, Cesto znao da kaze da je zaglavljen i u prostoru i
vremenu. Sinovljeve rije¢i gotovo da je mogao da
vizuelizuje kroz sliku sebe u kojoj je joS na onoj staroj
autobuskoj stanici i prati ga njegov otac — nije otiSao
potpuno iz zaviCaja, a ovdje nije prispio definitivno.
Osjecao je da mu je sin uputio prijekor, staSavaju¢i medu
svojom generacijom, rodenom u tom Stranom svijetu za
njegovog oca, rije¢ tudin mu je izgubila jasno znacenje.

A ako ih ne ubijedi?
Sjetio se djetinjstva i divljaci koja je u pani¢nom bijegu
pred lovcima i zapjenjenim psima trazila svoju jazbinu, u
zemlji ili pecini, a u njima sigurnost i spas, ali i vjestih
lovaca koji su svojim lukavstvom dolazili glave na
vratima jazbine jadnim Zivotinjama koje su se instikti
branili. Lukavost jednoga, a propast drugoga. Njegov
instikt ga je gonio u zavicaj. Pomislio je, isto kao i kod
drugih vrsta.

Kada se pogledao u ogledalo pred odlazak iz
stana, o¢i su mu odavale spremnost za bjekstvo ka

jazbini, uznezvjereno su ga gledale iz odraza oci vuka i
shvatio je da ne moZe ostati viSe tu, da je postao lovinom.
Zagledao se, ali nije mogao u nejasnom odrazu da vidi ko
je lovac sa perom u SeSiru koji ga drzi na niSanu puskom
uperenom u njega, pakosno cilja u njega njegov Zzivot.
Zalupio je vrata. Tréao je bez daha. Cuo je bat koraka bez
prestanka. Strah mu ne da da se okrene. Sti¢i ¢u. Moram!
Tréao je za onim istim autobusom koji ga je dovezao, sa
Zeljom da se vrati. Autobus je bio tik pored njega, ali nije
mogao da u njega ude. Iz njega su mu mahali drugovi iz
Skole. Vozila ga njegova majka. Uzasnuo se, kako
nepismena Zena koja nikada nije vozila sad upravlja
autobusom. Sa druge strane dolazili su mu partijske
kolege, koje mu rade o glavi, ali oni su mu u nekakvoj
drugoj dimenziji.

Povjerovao je napokon u ono $to mu je sin rekao

da je zaglavljen u vremenu.
Nemocan i umoran, stao je. Iz zavi¢aja koji mu se otvara
pred njim, zovu ga, zabradenih lica tamnim maramama,
strine i tetke. Stricevi pusSe i gledaju ga netremice, mirno.
Otac ga zove, jeci pitanje:

—Jesi li se cuvao?!

Posmatra nepomican sve to. Gdje da krene?
Nestaju mu iz vida... Pobjeéi se ne moze od samoga sebe
nikako. Biti neko drugi, takode se ne moze. Sio je tu, bas
tu na toj raskrsnici njegovog vremena. Kao u bunilu.
Prenula ga je ruka komsije koja je tresla njegovo rame i
pitanje:

—Jeste li dobro, zasto sjedite na stepenicama?

Pokusao je nesto da kaze, zagledan u ljude koji ga
ponovo zovu, sa rukama punim sivih dlaka — ili su to bile
njegove rije¢i — nije mogao da razazna, samo je
promumlao nerazgovetno:

- Gdje je, gdje je ostala Jazbina?

Bratu Radu R.

Alhemija

Koliko je uvijek, dok ste mladi, starih ljudi oko
vas koji znaju Sta je najbolje za vas, a kada ostarite vidite
odjednom ste vi ti koji joS nijeste ni svjesni Sta vam se
odigralo sa Zivotom, a hocete nckom da ukazete Sta je
najbolje za njega.

Mislite da ste poput alhemicara pronasli tajnu
formulu, da mozete od bilo ¢ega napraviti zlato. Niste ni
svjesni da se samo vaSe vrijeme izmigoljilo, ostalo
negdje za vama kao sjecanje, da vasS recept u stvari ne
moze Kkoristiti, jer sad Sansu imaju drugi alhemicari.
Kopirati recepte u Alhemiji je iluzorno. U njoj mnogo
toga Sto se vidi, ne vidi se i onog Sto se ne vidi, jasno je
kao dan.

Sta je u stvari glavni elemenat u svemu tome?
Vrijeme definitivno, jedini ogranicavajuc¢i faktor, nikad
ga dovoljno i nista 0 njemu nema egzaktno da bi ga
covjek zahvatio, osim kalendra i vremenske prognoze.
Problem je Sto je kod kalendra izvjesno samo ono Sto se
desilo, a vrmenska prognoza ¢e nam re¢i da li ¢emo
Kisnuti, smrzavati, grijati se na suncu, ali ko ¢e imati
vremena za to i1 koliko, nigdje nece$ naci taj podatak.
Zato pusti, neka bez tvojih savjeta, mladi alhemicari
prave svoje recepte, tragaju za sastojcima koje ti znas da
su bitni: ljubav i radost. Da li ¢e ih naéi zavisi od njih
samih, ali i od mjesta gdje se ti sastojci skrivaju. Zato
nemoj da im zamaglis vidike, jer samo o¢i mladosti
neiskvarene, Ciste i ¢edne mogu da citaju mape koje
crtaju duSe drugih. Kakvih sve orjentira ima za nekog ko
luta u svojoj potrazi, nekom su to o¢i, mogu biti osmjeh,

suze, dodir, razgovor, Saputanje, znanje, a nekom — imati
vise od drugog: moci, novca, vlasti. Koji su orjentiri
pravi carobnjak, zna na kraju ili nikada ne sazna, jer
¢esto mu se ¢ini da njegovi orjentiri nijesu bili pravi kada
pogleda u pravcu drugih.

Znao sam dosta njih koji su mijenjali u hodu
orjentire, nekada bez svojih ideja, uzimali su tudje. Ti su
tek imali probleme — ¢itav Zivot po tudim orjentirima. Na
kraju su ostajali jadni na pola puta ili u potpuno drugom
svijetu od onog koji su htjeli da imaju. Ponekad bi se
pojavili profesionalni carobnjaci, koji su postavljali
orjentire kojih su se svi morali pridrzavati, ja sam ih
nazvao madioni¢arima iluzionistima. Nametnuli su vecini
svoje recepte, ali caka je u tome da su svi koji su koristili
njihove orjentire pravili blago za njih, velike magove,
nesvjesni toga dok im vrijeme ne iscuri, pa zbog toga
otrijeznjeni, okrenuti i zagledani u kalendar ne shvate da
je sada ve¢ kasno, a prognoza vremena Vvise ih se uopste
ne tice.

Milade kolege Ccarobnjaci, cCuvajte se velikih
magova, sve ostalo je u vaSim rukamal!

29.11.2010. Posveceno sinovici Joci O.

	Divno čudo, a meni je znak
	i melem je za ranu što boli.
	Govori mi da je čovjek jak
	da oprosti onom koga voli!
	Kako onda raščistit sa sobom,
	pri tom biti prema sebi blag?
	I mrtvog me sramota pred tobom.
	Kakav osta iza mene trag?
	Šta čovjeku donijeće sjutra
	Šta čovjeku donijeće sjutra?
	Kakvu zbilju donosi mu dan?
	Možda zadnje sjećanje mu bude
	Neki divni nedosanjan san...
	Pa ujutru više nema sjutra...
	Miran leži, ostavi ga  san
	Bez sjećanja na protekla jutra,
	Nit ga plaši šta donosi dan...
	Buđenje u zavičaju
	To sunce viri u moju sobu,
	A jutro trči sa vrha Obrova.
	Na prozoru čuju se ptice,
	Za pjesmu novu imaju probu.
	Dan mi lagano otvara oči,
	Uz hor donosi  svitanja nova.
	Budim se lagano uz te divne zvuke.
	I prvo što vidim–nebesku plavu
	Stavio dan na svoje  ruke.
	Sa suncem u oku podižem glavu.
	Malo mi to, što kroz prozor vidim,
	Ustajem na noge istrčavam van,
	Pidžama na meni ali se ne stidim,
	Plućima Hoću  da udahnem dan.
	Čovjeku ništa dušu ne gali,
	Ko svitanja divna u gradu svom.
	Osjećaj nema da išta fali
	Jer tu mu je sve, tu mu je DOM!
	Djeci
	Ja ti se klanjam ti maleni stvore
	Ja ti se klanjam ti maleni stvore
	Ja ti se klanjam ti maleni stvore
	Ostavljen si sam sa tvojom tugom
	Gdje misli tvoje sa tobom se bore
	I hrabrim srcem jedinim ti drugom
	U domu nekom bez ikog svoga
	Ostavljen sam u nadi ćutiš
	Dostojanstven tiho ti moliš Boga
	Da majku vidiš a ne da je slutiš
	Vidiš je u sjeni sutonom kad mine
	U zori kosu vidiš joj plavu
	Oči joj vidiš u suncu kad sine
	Na tren tad misliš da ona tu je
	i njena ruka miluje ti glavu
	I tako stalno od noći do jutra
	Tražiš i čekaš iznova se nadaš
	Doći će majka kod tebe sjutra
	  Smiješ se nježno u san dok padaš...
	Prvačiću
	Ulicom ideš,
	budućnost gledaš!
	Torba je teška,
	nećeš da se predaš.
	Koračaš smjelo.
	Mrvice života,
	iz tebe sija
	nestvarna ljepota!
	Znanje što tražiš,
	zalog je za sreću.
	Sa tobom spremno
	prvaci kreću
	u školu skupa,
	do đačkih klupa.
	Osmjeh ti blista,
	ti dušo čista.
	Post'o si đak,
	zato si jak!
	Zekan
	U našu kuću stigao je zekan.
	Uši mu duge i krzno bjelo.
	Brcima mrda i gleda ko zvekan,
	kupus il' trava šta mu je jelo.
	Drhti mu brk dok ga Joca mazi.
	Tata joj o zecu lekciju čita:
	da zecu slučajno šapu ne zgazi,
	kad zeca pušta, mamu da pita.
	Zekan se čudi, kroz kavez gleda.
	Nešto maleno nogice mu dira,
	Staša to traži da joj uši preda,
	po brku njenim prstima da svira
	Koliko ih ima – čudi se zekan!
	Još troje čeka da ga nježno dave.
	Za ove ljude suviše sam mekan,
	nježnošću svojom doći će mi glave!
	Ljubav osnovca
	Koračaš ulicom – ulica sija!
	U školi kad si – škola mi prija!
	Bioskop voliš? Fudbal ne gledam!
	Bez tuče kažeš – i ja se predam.
	Svi mi se čude, društvo se smije.
	S tobom pod ruku briga me nije!
	Šta oni znaju šta je to car
	I kako je ljubav predivna stvar!
	Ne mogu da učim – stalno te vidim.
	Ispadam glupan – malo se stidim.
	Oči zatvorim, hoću da zaspim,
	Ni to ne ide – Puk’o sam sasvim!
	Doktora pitam šta ću da radim?
	Kaže mi trči – ja cvjeće sadim.
	Postajem maza, zato te molim,
	Kaži mi nešto – muški da volim!
	Na skijama
	Vjetar se otima i planinom juri,
	Zviždi, vitla, nosi pahulje bijele.
	Malome skijašu crven nosić curi
	dok padinom jezdi poput lake strjele.
	Mama ga doziva kroz bijeli dan.
	On poziv ne čuje, ne seže do njega.
	Vješto vozi skije k’o da sanja san,
	Prvi put se spušta sa velikog brjega.
	Pobjedio sebe i sopstveni strah,
	zbog toga radostan, on se društvu smije.
	Svi su oni prije doživjeli krah,
	A njega, malenog, slušale su skije!
	Priče
	Mrzim čist papir i želim da ga ispunim riječima. Moram da zapišem riječ namijenjenu drugom čovjeku pa makar ispao i smiješan dok  neko ne pročita i učinimo bjelinu praznog papira smiješnom i dosadnom. Čovjek uvijek ima nešto novo da čuje od drugog čovjeka, ako nekog uopšte ima u blizini da nešto kaže... A, ako nema?
	Pričaj mi priču
	Pričaj mi priču o moru koliko je plavo. Plavo do nebeskog plavog i što više gledaš i daljine su mu plave, pa se na kraju pitaš da li onaj brod na horizontu plovi ka nebu ili se sa neba spušta ka moru. Ako dolazi sa neba, onda je i iz drugog vremena, gdje su tajne drugačije od ovih naših a kapetan je čuvar istina koje mi nikada nećemo znati. 
	Pričaj mi priču o nebu koliko je plavo, plavo i veliko i daljine su mu modre pa ti se čini da avion koji vidiš kao blistavu tačku plovi ka svemiru ili se spušta od nekuda iz visina maštom dokučivih i donosi na zemlju tajne koje se ne mogu ni shvatiti bez oka pilota rizničara istina nebeskih, svjedoka oblaka i munja. 
	Pričaj mi priču kako su i more i nebo, mali sićušni pred svemirom koji u sebi nosi sve i veliko i malo, kako je i sunce koje nas grije za njega malo da ga obasja sa kraja na kraj, pa on u sebi ima i druga sunca i zvijezde da ga griju i svijetle, razagone mrak kosmonautu, putniku kroz tajna prostranstva – čuvara naših tajni koji traži nekog meni sličnog što negdje ne drugom kraju svemira gleda u more i nebo želeći da kroz priču vidi ono što oko samo ne može. Maštom me doziva iz tvoje priče i maštom mu se javljam u tvojoj priči. 
	Pričaj mi o vremenima prošlim dok je na zemlji još bilo čuda, dok je zbog toga bila bajkovita, volim da slušam bajke. Bajke te čine djetetom i kad prestaneš da budeš dijete, daju ti šansu da iznova snivaš. Da onako mali zagledan u bajku čekaš čudo koje se uvijek desi pa bi to čudo i tu bajku da podijeliš s drugim, tako da svemir nije veliki kada nisi sam u njemu sa pravom na čudo koje imaš bar jednom u životu. 
	Pričaj mi priču u ovo vrijeme kada ljudi zakupljeni sobom nemaju želju da pričaju drugima, tako je doduse u svakom vremenu… pričaj mi priču ili mi je ostavi u vremenu zapisanu na hartiji, ja ću je naći – znaću da čovjek nije sam, da su tu ljudi koji žele da prenesu misao svoju drugom, samo ih razdvajaju more, nebo, svemir, ali ih spaja vrijeme u kojem pletu niske svojih godina; sačekuju se ti putnici kroz vrijeme riječju ispričanom, zato pričaj mi priču – želim da je slušam da znaš da je nisi pričao zalud. 
	P.S.
	Stavi me u priču ako si poslije mene u vremenu, učini me besmrtnim i bez kraja sretnim. Stavi me na neko drugo mjesto u svemiru da vidim ono što ovdje nisam znao ili daj mi krila da mogu da letim da sa lakoćom putujem kroz tajne ili da sam postanem tajnom, da me traže i da mi se dive meni ovako običnom, neobičnom u tvojoj priči. 
	Saši O.
	Međa
	Srce hoće van iz grudi, šta je ovo, jezik ne može da odvoji od nepca. Zenice su raširene, ali i dalje mu se čini da ne vidi dobro. Nema ničeg drugog u glavi osim misli – sustići ga! Ne primjećuje ni vedar dan, niti kola koja ga mimoilaze. Vozi svoj stari auto, gleda na put,  gleda, ali ne vidi nego čuje: „Sustigni ga!" To ga i zbunjuje, gleda da bi vidio, a ne čuo, ali on čuje, čuje uporno: „Sustigni ga!" 
	Često je i dok je bio mali, dok su se drugovi igrali sa njim i mislili da je sa njima on čuo to: „Sustigni ga!", a vidio bi, to je samo on znao – Njega – koga stiže čitav život, Njega koji juri za svojim komšijama, zbog pomjerenog kamena međaša u potoku.
	 Juri ih poput zvijeri razjaren. Lokva krvi, jedan je mrtav, ali to je suviše malo za kamen koji je pomjeren za među koju su postavljali njegovi preci, za njegovu svetinju koja se pomaljala iz prošlosti utkane u njega riječima njegovog oca. Šta je molba drugog čovjeka ubio si mi brata imam malu djecu. Sustiže i puca. Žao mu je što ne može da ubija još, njegov je to kamen! Njegova je to međa, međa koja spaja njega i njegove pretke .
	Stalno je to vidio i sada dok vozi, vidi kako mu se gasi život u ocu i stricu i čuje njihove misli, sad postaje svjestan da su mu to i dok je bio mali i sad oni govorili: „Sustigni ga!"
	„A šta kada ga stignem?" 
	Bio je zbunjen dok je bio mali, nije znao odgovor. Pripadao je narodu koji je je imao jasne nepisane zakone, učili su ih vjekovima kod kuće prenosili su ih očevi sinovima. Ali, on nije imao oca. Osluškivao je kod drugih šta je to što bi trebao da učini kad ga sustigne, ali sada za volanom  sustiže ga i zna šta mora da uradi. Među koju On nosi u sebi mora da uništi, da ukloni. Međa ga je ostavila da raste sam, uplašen, zbunjen. Međa mu je zamijenila oca sjećanjem na njega, ali je problem u sjećanju što stalno blijedi.
	Osjećao je da će da eksplodira, deceniju već juri Njega i među koju on nosi. Udario ga je žestoko, auto je poskočilo prešlo je preko Njega, sa druge strane međe, ubacio je u rikverc i vratio se još jednom preko međe. Izašao je iz kola. On je bio mrtav. Među nije mogao da vidi, fikcije je teško opipati, možda treba biti dovoljno star za takvo nešto.
	Znao je da više neće čuti: „Sustigni ga!", bilo mu je odmah lakše i nije se plašio ljudske kazne za ovo što je uradio, jer „Sustigni ga!" je bio zavjet, njegova međa – njegovih predaka. 
	Susret
	Visoki četinari su se nazirali ispod sniježnih nanosa koji su savijali grane do iskričave bjeline koja je uvijala čakorske strmine, čineći ih nestvarnom maloj grupi izmorenih vojnika koja se nadala da će umaći pakosti ledene zime čim im Rugovska klisura ugleda leđa i dočeka pitoma Metohija. Godina 1916., novi početak njegovog života i njegovih sapatnika, mislio je, rođenje skoro bolno, kao i ono kada ga je njegova majka kršna planinka sama donijela na svijet okružena snijegom i držeći se za jelove grane, stiskajući zube da odbrani i sebe i njega njeno čedo od divljih hordi rugovskih odmetnika, tragajući za svojim čovjekom, poznatim crnogorskim ustanikom – želeći da mu ugrije dušu svojim toplim dlanovima i sinom koga su začeli kada je poslednji put krijući se i od najrođenijih dolazio da je obiđe, da da oduška njegovoj i njenoj želji i mladalačkom zanosu, a kada su ih rastavili plotuni turskih vojnika uz “halak” – ubi vlaha – nekih plavskih muslimana, komšija i plemenika, ali sada u drugoj vjeri i zauvijek rastavljene braće koja će se uvijek razumjeti, ali nikad shvatiti jer veže ih jezik, ali ih razdvaja vjera.
	Razmišljao je i o tome ove 1916. kada doduše za njim nije bilo “halaka”, jer sad je njegovu grudu razdirao drugi okupator. On i njegovu sapatnici su pružili otpor na Mojkovcu, uradili su šta je traženo od njih – da daju život. Dali su ga, ali su ponovo rođeni jer tog dana nije bilo dovoljno metaka i evo ih sada u nadi da neće biti ni čakorska noć dovoljno duga da ih ubije mrazom koji je kidao tijelo, ujedao kao podivljali pas svaki dio  koji nije bio zaštićen. Znali su da svaki san koji uspije da ih savlada je možda i njihov poslednji san, ali ovako izmučen, izranjavan i gladan – kako se oduprijeti snu i bijeloj smrti koja te grije i ostvaruje sve tvoje fantazije čineći da joj se tako lako i slatko predaš kao dugo čekanoj ljubavnici. 
	    Počeo je da sanja. Vidio je sebe u nekom velikom gradu u stranoj zemlji, u toploj zemlji. Njegovo svjesno ga je dozivalo da se probudi, prene jer više neće imati šansu kad utone u nestvarno. Ljepota onoga što je gledao očima sna mu nije davala šansu. Doduše bilo je tu i stvari koje su ga  plašile, koje nikad ranije nije vidio u životu: visokih zgrada, čeličnih ptica – aeroplana o kojim je slušao, ali mnogo većih i neobično osvijetljenih ulica u tom nepoznatom gradu čudnim uličnim svetiljkama ni nalik gašnjačama koje je gledao po svojoj “rodini” kako je zvao Crnu Goru on ruski đak. 
	   U snu su ga oslovljavali sa mister V, primali su ga sa uvažavanjem. Shvatio je da sanja budućnost i bilo mu je drago što je u njoj mlad kao i ove noći kad je  zaspao u Bjeluhi u naručju Čakora. Mogao je još jednu mladost da da svom narodu, zavidio je Principu. Nije ni taj Gavrilo jedini koji će se pominjati kroz istoriju, eto njega je sudbina izabrala da oružjem obilježi istoriju svog naroda, a njega mister V–a da potpisom spasi svoj narod. Shvatio je  tu u snu da nije oružje jedini način kojim ljudi brane sve svoje sveto, sve njihovo najdraže da to se može, a da se ne ubije niko i bi mu lakše u duši umornoj od bitke koja je onakva krvava ostala za njima i želio je da još sanja makar to bio i njegov poslednji san. Hoće da tu i ako mu izgleda i čitav vijek kasnije i sa drugačijim ljudima i na tuđem jeziku razgovara da pokuša da shvati i da ga shvate one koje mu otac nije shvatio niti oni njega i da napokon njegovim potpisom ostavi svoju državu svom unuku sigurnu. Mlad, u svilenom odijelu, sa zlatnim perom krenuo je da stavi svoj potpis na papir ispred sebe i vidio je da u stvari na papiru stoji da dio njegove “rodine”, dio u kom noćas spava i sanja, on prepisuje misteru T. i priznaje da ona  nije njegova i da je ona sada druga, tuđa. Nezavisna kako kažu mu tu u snu, nezavisna od kostiju njegove majke, oca, njegove vjere, njega.
	 – Pa ako je tako, ko je on, gdje je on u tom snu u budućnosti? Kakav je ovo košmar? 
	Shvatio je da je u snu on – njegov unuk kome je njegov sin dao njegovo ime, smijao mu se san svojim irealnim objašnjenjem. Kikotao mu se drsko, san mu se smijao, a on je plakao, plakao je i nerođeni sin koji mu je dao unuka koji im se obojici smije. Znoj je počeo da izbija iz sna do njegovog čela u toj ledenoj noći i da ga budi otimajući od smrti vraćajući mu svjesno. Kriknuo je: –– Ne daj Kosovo! – sebi, nerođenom sinu, unuku kojeg je jasno vidio, jasnije od jave u tom lošem snu. Mislio je da u toj noći pokuša nemoguće da svoju misao pošalje kroz vrijeme ili kroz san ako opet zaspi, a zaspaće.
	   Lješkario je u svom domu, tonuo je je lagano sloj po sloj u sjećanje ili snoviđenje, da li je to zasluženi laki san nakon što je obavio svoj dio posla. Lobirao je i uspio je da njegove ideje prođu, napokon je njegova zemlja slobodna i nezavisna od Srbije, ima svoje staro ime Montenegro – ljepše mu zvuči od arhaičnog na njenom jeziku Crna Gora.
	  Vani je zaista mnogo toplo. Onaj dobar alkohol koji su ispijali na diplomatskom balu uz kikot koketnih gošći i glamur koji je činio da se zaborave skromni dani u kući svog oca u djetnjstvu na Kosovu, odvlačio ga je u neko stanje koje nije mogao da objasni, prvi san ili poslednja java pred san, onih nekoliko trenutaka u kojim sanjaš da si budan? 
	On mister V. zaspaće ipak tu u svom domu u stranom gradu gdje obavlja diplomatske poslove za svoju novu nezavisnu državu. Za danas i nema nekih neodložnih obaveza koji bi mogli da mu poremete ove zaista prijatne trenutke. Vidio je pejzaže poznate i drage, vidio je ljepoticu za koju je uvjek govorio da će joj biti vjeran – rijeku iz njegovog djetinjstva, zelenu od livada koje su bile njene obale. Vidio je mnogo ovaca na tim livadama, oni su ih čuvali, ali one nijesu bile njihove.
	 –Otkud toliko ovaca i čobana kada znam da kod nas je moj otac i njegovi proleteri revolucijom uspio da selo preseli u grad da izvrši urbanizaciju? – zapitao se dok je tonuo u san. Shvatio je da je to mnogo prije njega, njegovog oca i njegove revolucije.
	Vidio je sebe – mlad, jak, imao je na ramenu pušku: 
	– Šta će meni puška? 
	 Čuo je: – Zborno mjesto Luge!
	  Zaputio se. Formirala se jedinica koja ide da brani odstupnicu srpskoj vojsci kod Mojkovca, da se ispuni zavjet i njegovog pretka poznatog ustanika, da se oslobode ujedine sve teritorije i zaštiti srpski živalj, a jedna nova da se ujedine svi južni Sloveni. 
	 – Ali to nisam ja! 
	Shvatio je da to nije ON mister V. nego V. običan V. po kom je dobio prezime, ali i ime kojim otac kao da je htio da ga kuša u vremenu dajući mu ime svog mrtvog oca, sa idejama koje je gotovo sve pokopala njegova boljševička generacija. Htio je tu u snu da kaže tom običnom V. on mister V. da je bio u zabludi on izanđali starac, da nije imao potrebe da vodi rat posebno ne svetski, da njemu ostavlja bilo šta u nasleđe, da žrtve ostaju u vremenu u kom su napravljene, da države više nijesu važne, važan je pojedinac i svijet i da je on mister V. građanin svijeta, da kao takav želi da da primjer i da kaže da Kosovo nije naše i da mi nismo Srbi i da on njegov djed odloži pušku da ga ne bruka po prošlosti. 
	Probudio ga je smijeh, smijao mu se san i on se smijao snu i smijao se djedu običnom V. Zaspaće on ponovo i ponovo će mu reći da žrtva treba da bude žrtva, da vjera jeste i nevjera, da crkva nije moja pa da je braniš…
	– Jer hvala bogu ne vjerujem ni u šta, JA tvoj unuk,  a ti se boriš za mene! Ne bori se!
	Dan kada ću zaustaviti voz rukama koje mi je dao Gospod Bog
	Kretao sam se ka djeci koja su se igrala na obali Bistrice, male rijeke, za koju su oni govorili da je velika. Kako velika, pa uvijek uspijem da je prepješačim i tamo i ovamo, dolje i gore.
	 –Plivaš li? – pitaju me. 
	Šta je to plivaš li? Gledam ih i smijem se, oni ne znaju šta pričaju i ja imam kao i oni približno godina, a i za mene kažu da sam veliki. Šta je njima? Ja sam isto mali, jedino kad se ogledam u Bistrici rukavi na bluzi su mi stvarno kraći od ruku, a kad pogledam nogavice na pantalonama ne dopiru do starih cipela koje sam naslijedio od oca. Mogu svakog od mojih drugara da ponesem pod ruku, ali mogu jos jednog još. Možda zbog toga kažu da sam velik.
	 Smiju mi se, a smijem se i ja sa njima. Stvarno su smiješne moji uši, kaže mi moj drug Nešo :         
	–Pogledaj. 
	Ja gledam i liče mi na opanke i smijem se i lijepo mi je tu medju njima.
	 –Rođen si mnogo prije nas – kažu mi oni – a drugovi smo . Pa da, ja sam bio drug i sa njihovim roditeljima, samo što je njima bilo lakše da mi skoče za vrat, bio sam malo niži, ali sam ih nosio lako, baš, kao i ove danas koji me sretno zovu:
	– Hej! Ponesi Žarka pa ćemo da pušimo! 
	Volim sa njima da pušim, meni ukazuju čast i motaju mi cigare u papir koga prije čitaju, novine ga zovu. Zamotaju pravu junačku veliku cigaru, moram da je držim sa obje ruke. Nikome ne prave tako velike cigare kao meni i stavljaju u njih takvih cvjetova i trava, slast prava, samo nekad nemam vatre da je palim kada se ugasi a moji drugari odu kućama. Najviše volim jesen kada mi skupljaju, za mene, njihovog druga, ukusne plodove. Ja da im pokažem koliko mi znači, jedem ih sa uživanjem. Šta je za mene šaka oraha, gledam neko ih lomi, meki im zubi pa vade jezgru, ja to uzmem napunim usta mojim zubima ih žvaćem, drobim, gutam, uživam.To im je čudno i to ih veseli. Smiju mi se, a smijem se sa njima, ne znaju šta prčaju. Jedino neće da igram sa njima neke njihove igre gdje trče za loptom, pa ja trčim okolo i gledam ih i dajem golove bez lopte, ali dam ponekad i po bogzna koliko golova.
	Ljeto volim više od svega, mogu da spavam na livadama, da se pokrivam nebom, da hodam po čitav dan, obilazim sela i opet mi se raduju. 
	–Evo nam ga!
	Love mi insekte, nikada nijesu insekti ukusni kao ljeti i pred kišu, sitni su, mora da se namuče moji drugari da mi ih toliko nalove. 
	Hoću, iskratiću ti drva, kako da neću mom dobrom drugaru. Daješ mi kaiš, o kakav dobar, od čega je? Pa mogu da se opašem mnogo puta. A neće da se ljuti krava, čime ćete da je vežete na livadi? Mogu da razgovaram i sa životinjama, razumijem ih, a i one mene. Mogu baš sve. 
	Jedino mi je žao majku, nikada se ne smije kada me vidi. Volio bih kada bi je moji drugari nasmijali. 
	A plašim se ili bolje ne volim neku životinju, neman šta li je, koja ima samo svoj put, a zovu je voz. Njen put mi smeta jer mi sječe put, a ona je sva ogromna, hladna, brza je, ne mogu da je gledam kad se izvuče iz utrobe zemlje i projuri pored starog manastira gotovo uvijek kad ja prolazim. Ne volim kada mi neko ometa prolaz. Gledam ove moje ruke koje mogu sve, mogu da podignu šta god ja hoću, njima ću ja lijepo da slomim vrat tom velikom puzavcu. E!!! Voz je velik, reći ću ja mojim drugarima šta je stvarno veliko, kada ga smoždim, dovešću ih da im pokažem šta je baš veliko.
	Sunce mi peče u potiljak. Zna neman da sam ja tu, ne izranja iz zemlje. Pokazujem ka pećini ruke, valjda ih se plaši. Čekam već nekoliko. Aha, čuje se nešto. Širim ruke koje mi dao Gospod Bog, dao mi ih je … O ovo je baš veliko i brzo…
	– Još nešto je trebalo da mu da – dolazi mi odnekud očeva uplakana rečenica majci kada sam mu pokazao da mogu da podignem konja… Šta li je to Gospod zaboravio da mi da? – pitaću drugare kad ih vidim.
	 Evo ga, napokon, voz …
	Da li si to ti ?
	Da li si to ti? Žena koju sam godinama čekao. Zbog kojoje sam sve druge ostavljao. Ipak te ima. Sumnjali su u moj um da te je napravio, iz svijeta fikcija da sam te dozivao. Nijedna nije imala šanse u poređenju sa tobom. Tražio sam te godinama stalno si mi izmicala. Pedeset godina mi je i majka je prestala da se nada da ću te naći, govorila mi je da je bolja ikakva nego nikakva. Stara je bolesna je, ali još živa i ona se radovala kada sam joj rekao da ipak postojiš. Da žena plave kose, očiju boje jezera je napokon u mom životu. Krotka, mirna sa razumijevanjem kakvo se ne može ni opisati. Žena koju još niko nije poljubio, isprljao dodirima. Koja je svoje zagrljaje i snove čuvala za mene. Nestvarno si lijepa. Da li si stvarna? Kažeš kako me voliš iako se nismo ni sreli. Voliš moje misli a misli su čovjek. Voliš i sve moje. Toliko me voliš da sve što predložim ti unaprijed prihvataš .
	Čekao sam te, sanjao sam te, ali isplatilo se. Sretan sam, a da te još nisam sreo. Sretan sam što postoji ovaj program za čatovanje. Čudo je život. Kada su svi moji dragi prestali da vjeruju da ću da te nađem, moja nada i Odigo(Internet) su te izvukli ne iz svijeta fantazije, nego tu iz susjedne zemlje, skoro pa da smo i komšije. Sliku gledam i ljubim ti sočne usne mislim da ti to osjećaš negdje u svojoj radnoj sobi dok kucaš po tastaturi poruke. Sigurno se znojiš kao i ja od uzbuđenja i nestrpljenja dok čekamo na naš prvi susret. Fasciniran sam jer voliš da putuješ. Znam to iako te nisam pitao, jer na svakoj slici koju si mi poslala nalaziš se na raznim mjestima na planeti. Kosi toranj u Pizi, piramide u Egiptu. Molim se Bogu da negdje nisi bila pa da možemo zajedno da otkrivamo čari dalekih prostora.
	Mjeseci su već prošli, znam te gotovo koliko sebe. Ti si moje drugo ja, polovina koja mi fali da budem napokon cio. Kažeš da da budem sjutra na terasi hotela grada koji mi baš nije ni blizu, a nije ni tebi. Biću nego šta ću. Čudo je ova moderna tehnologija. Do juče te nije ni bilo, a sada si tu, potpuno pod kožom si mi. Ne mogu bez tebe, a nisam te još ni sreo. Šta će biti tek sa mnom nakon sjutra kada te dodirnem, moja Malena. Malena – nadimak koji sam ti dao, koji ide uz tvoj slap kose koji se razliva po nježnim ramenima. Volim i ja tebe, vidimo se sjutra u tom gradu na pola puta. Da, da vidimo se, biću ja tamo rano, čekaću te koliko treba.
	Kako je sunce visoko na nebu. Vrelo je i sparina me davi, ipak je ovo ljetnji dan. Pogriješio sam kada sam obukao odijelo od somota u želji da budem što ljepši na našem prvom sastanku. Poranio sam i to je dobro. Plašio sam se ako ti dođeš prva da te neko ne uvrijedi u tom stranom gradu. Ipak sam ja muško i lakše mi pada čekanje. Brine me samo što te ovako dugo nema, saobraćaj je opasna stvar. Popio sam mnogo pića, pročitao sve novine, a tebe još nema. Mora da se mučiš negdje na putu, znaju dugo da traju zastoji. Ovaj sat na ruci me izluđuje. Ne mogu da vjerujem da je već odavno podne za nama. Šteta, koliko neizgovorenih riječi i koraka zajedno u ovom gradu po kom lutam. Zagledujem u žene. Gledam plavuše sa nadom da ću te prepoznati prije nego ti mene. Nema te! Već me i žene čudno gledaju, jer ovo je malo mjesto i čudno im je što ih netremice gledam u oči pri svakom susretu. Možda si se ofarbala. Vi ste žene đavolčići. Gledaću i crvenokose i crne, prepoznaću oči kojih sam se nagledao sa tvojih fotografija. Šta li mi je sa tobom? Već suton grli ovaj grad. Još par minuta i poslednji autobus kreće ka mom gradu. Malena moja, moram da te izdam. Ne mogu više da čekam, brinuće mi majka. Ipak moram da se vratim kući, a onda ću ujutru ako treba ponovo doći da se napokon upoznamo. 
	Putujem autobusom sa nekim studentima. Veselo su društvo, Malena moja. Pokazaću im sliku koju si mi poslala iz Londona. Da vide mladi ljudi kako si divna i kako se isplati upornost i vjera. Pričao sam im kako se nešto ispriječilo i onemogućilo nas da danas budemo zajedno. Bodre me kada čuju da se ja i ti ne predajemo da ću ja ipak ponovo sjutra nazad ako ti kažeš. Zeza nas samo što nismo razmijenili telefonske brojeve i jedina informacija koju možemo da pošaljemo jedno drugom je računar u kući i internet.
	– Noćas ćemo se ponovo dogovoriti, objašnjavam im ja – pa ćemo sjutra znati gdje i kako.
	Pitaju me klinci koju muziku slušam dok gledaju tvoju sliku.
	–  Kako koju? Uvijek sam slušao i slušam Šabana i Cecu. Narodnu, naravno!
	– Pa kako to da nosiš sliku Madone – pitaju me – njen si fan? 
	– Ne to nije Madona, to je moja Malena! Ko vam je ta Madona?!
	Berza duša
	Te godine djeca su se igrala samo ratnih igara. Dok su u sretnim zemljama klinci skupljali stripove ili markice, u našoj zemlji najmanji, najslađi su skupljali metke raznih kalibara. Kad sam došao sa posla, moj sin mi je rekao da mu nedostaje metak od protiv – avionskog topa kalibra 12 milimetara. Svi su odjednom postali eksperti za sve. Velika dobra država, nije imala šansu. Nešto ili neko je zakotrljao kuglu i samo je bilo pitanje kada ćemo svi kao kegle da padnemo po podu. Bio sam savremenik bjesnila bolesti koje potpuno zaslijepi vid, pomuti razum. Sve je postajalo irealno. Razgovori su su obavljali, ali ljudi su razgovarali sa napregnutim žilama iskolačenih očiju, pričali su jedni sa drugima, a da pri tom rijetko da je ko saslušao onog drugog. 
	Sada mi je jasno ono što sam nekada davno čuo na časovima svog profesora psihologije razliku između gledanja i posmatranja, da krava gleda, a čovjek posmatra (dakle da posmatranje uključuje i misaoni proces) i mogao sam mrtav hladan reći da su uglavnom svi gledali. Pjena je često bila propratna manifestacija žučnih rasprava ko je u pravu a ko nije, a mrtvi su nam bili apsolutni krivci za sve što nas je zadesilo. Čak su i hidrocentrale i mostovi koje su radile generacije prije u stvari bile smišljene da nam nanesu zlo, svakoj naciji ponaosob. Pojavili su se vizonari koji niti su vidjeli prošlost a kamoli budućnost, ali su vidjeli histeriju, koja je zahvatila njihov narod i onda su svaki podboli svog(razjarenog bika) da što više zamute kolektivni vid i nekim dnevnim začkoljicama postignu što više efekata. 
	Tada je bilo lako biti u pravu, trebalo je biti samo normalan i ostati isti kao prije te transformacije umova koja nas je zadesila. Ali, to je bilo ujedno i najteže, jer kao i u modi ovdje se istrajavalo na tome da što šašaviju priču lansiraš bićeš zanimljiviji i svi su vjerovali u to. Očekivalo se da se započne sveopšti rat, rat za mir ( koji je postojao), rat protiv drugih zastava, rat protiv drugih nacija, ali za njihovo dobro, rat protiv stranih saradnika, posebno NATO saradnika, rat protiv tuđih religija, rat partizana i četnika, rat protiv ustaša, albanskog secesionizma, pravedan rat. Svi su imali u glavama pravedan rat i imali smo fenomen koji će se vezati samo za nesretnu Jugoslaviju, da smo ubili jednu državu u pravednom ratu sedam nacija u borbi svih protiv svih. Nije postajala mogućnost dogovora, države se istorijski logično stvaraju u krvi uz velike žrtve tako da bi bilo moguće imati: heroje, izdajnike, kukavice, profitere, naročito profitere na koje heroji, izdajnici i kukavice uopšte ne obrate pažnju zaokupljeni jedni drugim. Sada ljudi koji su sarađivali u toj žalosnoj zemlji Jugoslaviji, proizvodili, radili, putovali družili se, koriste ono što su zajedno proizvodili sve jedni protiv drugih: tenkove, avione, puške, kamione, a sve su to profiteri prodavali jedni drugima. Narod je ginuo nemoćan da zaustavi ono što je započeo, svijet se iščuđavao, prodavao ratnu tehniku, slao plaćenike, pravio profit. Nacije su dostojno gubile svoje pripadnike, pisale istoriju krvavim, ali pobjedničkim slovima. 
	Opet stihija, nalog ili šta li je već, političke vođe pokreću mirovne procese za okončanje ratova za mir, mirom. Trijumfalno uspijevaju da nadmaše sebe i čak negdje se ozbiljno razmatra da budu predloženi za najveće nagrade koje bi mogli i da nazovu nagradom za rat i mir. Sve je narod mijenjao, sem svojih vođa uz iracionalno pojašnjenje da promjene mogu donijeti nešto još gore, a sve loše što je proizvod ljudskog djelanja i što se može i ne može zamisliti desilo mu se.
	Počinju međusobni obračuni interesnih grupa u svakoj nastaloj državi u pravednom ratu, kumovi se dijele, međe i u razmišljanjima jer su im se kese posvađale. Narod i dalje trči sa istim jarbolom u rukama, ali zastave su im mangupi promijenili. Sada se u svakoj zemlji posebno priča – ne više doduše o brastvu i jedinstvu – nego o potrebi multikofensionalnog suživota i saradnje, tolerancije; doduše nije vrat nego šija, samo što su sada i vrat i šija puno tanji nego što su nam bili. 
	U svakoj zemlji su se kao da se bude iz dubokog sna koji je trajao dvadeset godina prenuli pa kažu kako može da se sarađuje sa susjednim zemljama iz regiona kako kažu, a region u stvari ona mrska država koju su ubili, razbili u pravednim ratovima. Mali ljudi koji nigdje nijesu putovali sad su fascinirani regionom, koji je onako osiromašen postao predmet kupovine bjelosvetskih lovaca na laku zaradu, koje u uređenom sistemu stare države nijesu mogli da budu ni lakeji. 
	Najglasniji su postali u takvom vremenu najprestižniji jer u svakoj larmi potreban je neko ko pravi najveću buku.
	Ljudi su počeli da za sebe formiraju cijene, ali bez iskustva sa tržišta dušama, a dok to ne urade pravila ponude i tražnje bilo je takvih sunovrata na toj berzi da su cijene za neke bile toliko male da čovjek ne povjeruje da su ih odredili za sebe same. Ali, zalud, nisu nigdje mogli u okruženju da dođu do podataka da li su se ljudi tako masovno prodavali i da iskopiraju tuđa rešenja. Drugi misle da su postigli dobre cijene, a treći misle o njima da nigdje nijesu mogli bolje da se prodaju, nego tu što su uspjeli. Najgore su prošli oni koji su mislili da nije normalno, časno ili čak da je grešno prodavati nešto što je samo tvoje i božije i da zbog toga nikada u istoriji nije postojala berza duša ni brokera za nju. Kad su inflatorne godine ponositi seljaci, domaćini koliko do juče, uveli konja na terasu hotela sa tardicijom u mom gradu, da preuzmu po 50 kilograma brašna, a da to plate glasanjem onih koji su ponizili i njih, grad i estetiku, uvrijedili onako u prolazu gazeći etiku, jasno je bilo da su ljudi kod formiranja cijena za sebe zaboravili na dostojanstvo.
	O djeci i unucima, razmišlja se kako i koliko im konkretno ostaviti u čvrstoj valuti, a ne u vrijednostima koje trebaju da ih učine jakim da i oni mogu ostaviti svojim unucima prave stvari, a ne zablude, ukoliko berza duša, njihovih djedova izum, doživi krah kao uostalom i sve berze bilo kojom robom.
	Dilema
	Dogodilo se negdje na brdovitom Balkanu, gdje smo od svih plemenitih profesija i zvanja uspjeli da napravimo karikature u vremenu, a onda se karikature smiju svojim autorima.
	–Je li ova sala pregrijana? – pitao je sam sebe. Znoj mu se slivao niz leđa, osjećao je to. Mislio je da i druge kolege mogu da vide koliko je mokar i on i njegova zelena hirurška uniforma. Ova operacija je bila važna za njega zbog transakcije koju je imao sa čovjekom koji leži na hirurškom stolu i obećanja koje je proisteklo iz toga. Dan ranije čiča uplašen za svoj život, ali i od same operacije, tutnuo mu je zgužvanu novčanicu od 500 eura uz pitanje da li je to dovoljno za njega i kolegu mu jer on nema više, a dao bi. A daće im još, ako bog da da to proteče kako treba, pa se on domogne kuće i imanja pa  živa glava napravi još para.
	Pitao se da li je vruće kolegi koji stoji više glave pacijenta i prati vitalne parametre, nakon što ga je uveo u stanje sna izazvano medicinskim opijatom. Pokušao je da uoči graške znoja na njegovom čelu, ali ih nije vidio. Definitivno ili sala nije bila pregrijana ili kolegi je sve ovo rutina. Rutina, pri tom nije mislio na operacione procedure, jer imaju iskustvo i jedan i drugi. Mislio je na rutinu davanja obećanja i pružanje ruke da se uzme od drugoga. Pitao se  da li se nakon toga ikada čuje hvala. Šta onaj koji plati, nakon radosti ako je sve prošlo kako treba , sa vremenske distance misli o njima koji su pružili ruku da uzmu. Uzeti je uvijek skopčano sa mnogo zašto i mnogo više zato da se opravda čovjek sam sebi. On je imao od juče to iskustvo opravdavanja samom sebi. Opet je pogledao ka kolegi i bio je siguran da on nema taj problem. Skoro da je mogao da čuje kako on pjevuši neku pjesmicu sebi u bradu. Izgleda mu više kao zadovoljan nego zabrinut čovjek. Doduše on nije bio hirurg pa otuda i njegova nonšalantnost jer je samo dio tima u kom se glavnom sad znoj sliva niz leđa.
	Neka u buduće on odrađuje za njih ovaj dio, uzimanja, lakše je a i za posao bolje. Neće mi se ruke tresti. Operacija je već bila bliža kraju, sve ide kako treba. Kako mu treba tuš, sve bi dao za osvježenje  u ovom momentu. Ne može da vjeruje, čuje ili ga čula varaju:
	– Pare, a… pare… pare… doktori… Tihi šapat, ječanje šta li je?
	Postaje mu odjednom hladno. Gleda u ljude do sebe.
	Misli da halucinira ili da mu se ona njegova teška noć i dileme sad javljaju riječma savjesti. Pogledao je ka kolegi sa više iskustva u tom, koji ga je i uveo u ovu priču. Čuo je njegov povik:
	– Pacijent se budi!
	Primijetio je neobičnu stvar na tom kolegi, da su mu gaće da li zbog naglog pokreta ili zbog nečeg drugog pale. Podizao je zelene hirurške gaće i pridržavao ih jednom rukom, dok je kretao da pacijenta vrati u stanje bez svijesti i bola. Odjednom je pred sobom imao bizarnu sliku njihovoga zajedničkog posla, van njihove profesije, onako bez gaća, gole guzice, irealna slika kolege izazvala je napade smijeha u njemu.
	Smijao se kao lud grohotom, jer mu je život na jednostavan način pokazao ružnu stranu ili pravu stranu onoga na šta ga je taj čovjek non – stop nagovarao, a on pristajao.
	Svi su se smijali, u operacionoj sali, i taj smijeh je podigao optimizam, priveli su operaciju kraju. Riječ su održali čiči, vratiće se on živ i zdrav. Njega i kolegu čekaju novi ljudi sa nadom da im pomognu, samo što će ubuduće kolega morati ili da bolje obezbijedi pojas na hirurškim gaćama ili da njega poštedi susreta gdje mora da pruži ruku da uzme .           (Stricu Misi V. )
	Njiva
	Hej, jedan je on. Nije što je moj, nego gledaj ga kada se smije, kako trči, delija je to! Uvijek sam mu nabavljao sve što je htio, red je to. Za koga ću ako ne za njega. Moj otac nije bio široke ruke, a nijesam ni bio jedini. Ej, onu njivu ostavio je meni jer sam vredniji od sve braće, znao je da ću da je učinim još boljom. Rađa šta god da joj ponudim sjemenom ona mi vrati mnogo više nego što se nadam. Hranila je ona hljebom nas sve, bilo nas je više od čete kada su ratna vremena satjerala izbjeglice u naš dom. Kako li će tek da rodi ove godine, stasao mi sin da je on uzore i rukom njegovom sjemenom pospe. Da je da ga deda vidi, bilo bi mu lakše, odluka da je da meni inatnom, ljutom suzom i riječi jara tri moja brata bila su kamen u njegovoj duši.
	Hajde sokole, radi pa ćemo poslije pričati o tome gdje svadbu da ti pravi otac. Mlad si, ali i ja sam bio mlad kada sam ovu njivu dobio prvi put sam da je radim sa tvojom majkom. Ne možeš da radiš? Hoćeš da sanjariš, sanjari golube moj. Plata mi kasni, ali nije to problem, ne ženi se svaki dan sin jedinac. Biće to velika svadba. Voliš je kažeš, više od sebe, voliš je više od svega i svih? Dobro je to rađaće i ona kao i ova njiva, rodiće mi unuke, kao da sam imao pet sinova, a ne tebe jednoga, kojem je majka život dala. Kada te gledam u oči, tvoja majka  mi se smije iz tvojih zenica, tu je ostala njena duša i ljubav kada joj se život ugasio dok te je na svijet donosila. Kako Vas volim oboje!
	Crći će dušmani, Petrov sin, delija, ženi se! Pamtiće Kuršumlija svadbu Petrovog sina.
	 Dajte mi jednu ljutu. Radim već dugo, ima se nešto para po strani što čuvam nakon što sam ti kupio auto, ne znam hoće li biti dovoljno, ali rekao si joj i njenim i biće kako ti kažeš.
	 Zašto se smiješe tvoji drugovi, zavidni su ti? Jer, baš je lepa i stasita. Podozrivo me gleda, ali ne smeta mi, tebe gleda umilno.
	Zadovolojni ste bili svadbom, kažeš, jedino ti je žao što smo morali da prodamo nju, njivu, koja mi je bila sva očevina. Meni je žao što je nijesam prodao braći da ostane u porodici, ali oni onako ljuti ni na svadbu nijesu htjeli da ti dođu. A nju mi nije žao jer imam tebe. Imam te i sada kada smo nakon svadbe opet sami ti i ja i u tvojim očima duša tvoje majke koja mi kaže: „Smiri se ona i onako nije bila za njega.” Priča mi o porocima, o moralu, unucima… dešava se da mlade pobjegnu odmah poslije svadbe.
	Milujem ti kosu i jedino mi je žao, što ćeš baš ti morati da se mučiš da me skineš sa starog oraha, omču da otpetljaš koja mi je grlo stegla i kičmu slomila, dok su poslednji put moje oči gledale očevinu.
	Takmičenje
	Nosio je malu pletenu korpu dok je žurno preskakao ograde. Nije imao vremena da ide putem, zadihan tražio je prečice kroz poznate bašte i šljivike. Nosio je pobjednika iz svih dosadašnjih sučeljavanja i nadao se ponovnom trijumfu. Nazirao je već gomilu koja ga je čekala uzbuđena i vidio je da su i oni donijeli slične korpe ispletene od pruća za ovu namjenu. Dočekali su ga uz razdragani žagor. Nije se branio da uzme dobru žutu rakiju otpije gutljaj i čak je dao Rajku korpu koju inače iz čiste preventive nikome nije davao. 
	Ovdje nije bilo riječ o običnom sučeljavanju, prije bi se moglo reći da se danas definitivno prelama ko će biti šampion možda ne samo za ovu godinu. Ostaće ime da se pominje i u godinama koje dolaze šampiona, ali i vlasnika. Vjerovao je u svog Gigana, pa mu je od ove žute dao da i on malo otpije da podigne moral i pročisti grlo. Jednom se ulazi u istoriju i zauvijek ostaje u njoj, mislio je.
	Bez znaka, spontano gomila je formirala krug.
	Kukurikuuuuuuuuuuuuuuu, kukurikuuuuuuuuu! Veselo pa i moćno mu je zvučao glas komšijinog pijevca kojeg su držali unutar kruga koji su maloprije napravili. Gomila je aplaudirala oduševljeno, stručno procjenjujući glasovne mogućnosti malog pijevca – kikireza. Oduševljeni su bili tolikom snagom i ljepotom glasa iz tako malog stvora. Komšija, inače, stari rival iz prošlih susreta ove vrste, zadovoljno je otpio gutljaj uz komentar da je ovo što se čulo vrh koji se ne može dosegnuti. 
	Ispio je čašu koju je započeo. Izvadio svoju diku  Gigana, lijepog ciganca pijetla neobičnih boja. Nosio ga u rukama, šaptao, kuražio, pustio ga i raširio oči, napregao sluh da uživa u glasu koji ga je uvijek  dovodio do ekstaze.Glasu koji je bacao u očaj mnoge vlasnike sličnih pernatih junaka. 
	Gigan je ponosno podigao glavu, isprsio grudi, djelovao je moćno i krenuo je: Ku... čudo svi su zanijemili u iščekivanju. Ali, prostor nije ispunio glas ili poj, nego nesretni Gigan je prdnuo u prašinu. Doduše, ni to nije bilo jako, nego kao neki laki falš čulo se: prrrr… iz njegove kokošije guze. Gazda je počeo da ga sokoli, zatečen ovakvim razvojem događaja: –A, Gigane! A, Gigane! – obigravao je oko svoga miljenika. Pa onda ka masi: – Sad će on,  sa’ će!
	      Masom je vladao kikot uz komentare: – Aaaa, lijepa pjevanja!Gigan kao da je razumio i gazdu i masu iznova je kretao da osvjetla šampionsko ime. –Kukur… pa opet trrrrrrr… falširao je Gigan vazduh na guzu i skoro da je šampionski podizao prašinu ispod sebe. 
	Nije mogao da progovori i kaže vlasniku kakve su zavjere u stvari žrtve njih dva, da dok su mu gazdi odvukli pažnju pričom o boji rakije i njenoj starosti, jedan od komšija je Giganu namazao jestivim uljem šupak i tako ga pretvorio u običan mjeh gdje svaki put kad udahne i krene da zapjeva falšira i ispusti vazduh na sopstveno zaprepaštenje i žalost njegovog gazde. Poslije nekoliko neuspjelih pokušaja pjesme, nesretna ptica više nije imala niti snage niti želje da pjeva a još manje da uveseljava masu podizanjem prašine zbog ispuštenog vazduha. Vlasnika je presjekla pomisao da nikada neće čuti umilni glas svoga Gigana. 
	„ Selma, Selma… putuj Selma”
	„ Selma, Selma… putuj Selma”, refren pjesme kultne rok grupe iz njihovog perioda, koji su uvijek pjevušili. Jedini refren koji nijesu htjeli da zvižduću jer onda bi nestajao lik koji je svaki od njih davao ženi kakvom ju je zamišljao ili bolje imao u snovima, dok je prati na voz a ona odlazi od njega kako to pjevač promuklim visokim glasom pjeva a oni vide rastanak sa svojom Selmom. 
	Igarli su fudbal. Još uvijek su bili klinci, mada su brkovi počeli da ih podsjećaju kako su na putu da gotovo sjutra će biti momci ili odrasli ljudi. Svakom od njih je smetalo kada ih neko iz okruženja zovne: –Brko! Jer znali su da to taj koji ih zove ne misli ozbiljno, nego više kao začikavanje, šala koja ih podsjeća da još nijesu pravi muškarci. Smetalo im je to jer u tim godinama, pubertetskog sazrijevanja dirati nekoga u muževnost zaista je velika uvreda. 
	Mali stadion na obali planinske rijeke, ograđen prirodnom ogradom – drvoredom topola koje su baš oni sadili da uljepšaju dvorište oko svoje škole. Pažnju im je odvukao od igre par koji ih je posmatrao kako šutiraju loptu. Muškarac i žena. On je bio ćelavi čovjek, što ih zbunjivalo u pokušaju da mu odrede godine jer ćelavi ljudi često izgledaju starije čupavim deranima, nego što zaista jesu. Uvijek sjaj sa glave zbog manjka kose uplaši mladu čupavu glavu i želja da se i njoj ako se to desi desi što kasnije, čini da se ćelavi ljudi doživljavaju starijim nego što jesu. Ćelav, ali jak i zgodan muškarac ih je posmatrao i čak i počeo da komentariše njihove poteze na terenu. Za ruku ga je držala zgodna žena izrazito crne kose prelijepog lica. Izgledala im je nestvarno, a sama posjeta nekog tom malom školskom igralištu van radnog vremena bila je neuobičajena. Kako se radi o malom mjestu gdje svak svakoga zna, posebno oni klinci sa ulice, shvatili su da se radi o potpunim strancima. Malo po malo krenuo je i razgovor u kome su njih četvorica svi htjeli da uzmu učešća sa tim strancem. On im je pričao kako je trenirao fudbal, igrao na raznim mjestima. On je pričao, oni ga zapitkivali i krijući posmatrali ženu do njega koja je njima izgledala zanosno. Stranac je uporno pričao o fudbalu. Pričao im je da kada se vrati iz šetnje sa svojom djevojkom da će naići tuda da odigra sa njima utakmicu. Kroz priču je non–stop provlačio da oni odigraju obavezno to što su započeli završe i da ga čekaju tu dok se on vrati. Obzirom da su ipak dovoljno stari, shvatili su da on pokušava da im odvuče pažnju sa sebe i nje, da dobije sigurnost da ih oni iz znatiželje neće pratiti. Skoro da im je bila providna njegova namjera. 
	Na par stotina metara uz rijeku bilo je mjesto sa dubokim virom i malim ostrvcetom koji su mještani zvali Adom, koje je bilo u stvari parče vrbove šume i par koraka pješčane plaže. Shvatili su dok im on priča priču kojom bi htio da ih veže za mali poligon, on želi da ode sa njom na Adu, kojoj je nevjerovatnu ljepotu davala zelena boja izuzetno dubokog vira na toj inače maloj rijeci. Odlučili su da prihvate njegovu igru. Dječački naivno su ga zapitkivali o fudbalskim iskustvima. Vidjeli su sada da u toj situaciji ima prednosti kada izgledate kao dječak, a u stvari ste muškarac. Mogli su izgledom da ga prevare. Prihvatili su njegovu ponudu da ga čekaju da odigra sa njima i pokaže im svoje majstorije. Zadovoljan što je uspio da ih nasamari i otrese se lako neželjenog društva, sa smiješkom na licu zagrlio je ženu do sebe. Pozdravio se sa njima i krenuli su u šetnju. 
	Njih su četvorica ćutke, gledali za njima, a onda jedan u drugog sa osmijesima koji su govorili o njihovim namjerama. Pustili su da se par udalji ka lokaciji koja im je očito bila u namjeri da je posjete. A onda su se njih četvorica kao po komandi dala u trk. Imali su par kilometara da pretrče putem koji je vodio okolo da bi došli sa druge strane rijeke naspram te male Ade. Morali su i da pregaze rečicu, što nije bilo teško obzirom da je plitka u to doba godine. Stigli su i lagano, skoro da puze prišli obali i vrbama koje su bile izvanredan zaklon od pogleda, činile su da ih je nemoguće ugledati sa Ade. Desetak metara širine dubokog vira davale su sigurnost da ukoliko bi bili primijećeni imaju vremena za bijeg. Tako procijenjujući situaciju zauzeli su svoje osmatračke položaje iza starih vrba. Najmlađi od njih se razlikovao od njih nedostatkom brkova i on nije imao dilemu da li je dijete ili muškarac, još uvijek ga je zanimala lopta više od žene. To se za njegove drugove ne bi moglo reći. Na Adi koju su mogli kompletno da vide nije bilo nikog. Ona je tu pred njihovim očima izgledala kao prazna pozornica na koju treba da stignu glumci, a oni negdje iz prvih redova čekaju nestpljivo početak predstave. Doduše, nema zavjese, a oni umjesto da sjede leže potrbuške i čupkaju travu ispred lica. Stopili su se sa zemljom u svom iščekivanju.
	Par je stigao na Adu. Ono što su priželjkivali da se desi počelo je da se odigrava pred njihovim očima. Prvi put u životu posmatraju ljubavnu igru muškarca i žene uživo. Pokušavaju da upiju svaki detalj. Kao iskustvo za neka dešavanja koja ih čekaju u vremenu. Porede sa onim što su gledali na filmovima. Ćelavi muškarac ljubi i skida zgodnu ženu. Oslobađa je garderobe. Grudi ni velike ni male, uski struk. Duge noge raskošno se nude njihovim pogledima. U tom danu ne zna se ko više uživa njen ljubavnik, ona ili posmatrači za koje oni nemaju pojma da su tu. U strahu da neko ne naiđe, oni dok se ljube, gledaju ka suprotnoj obali, to čine da izgleda kao da imaju neku konverzaciju sa posmatračima. Vode dugo ljubav. Nakon toga ljube se. 
	Ona ustaje i prilazi obali. Čučnula je tačno naspram posmatrača, zahvatila vodu rukama i ispira svoje međunožje. Mogu da joj posmatraju jake butine sa unutrašnje strane, crveno međunožje, kao raspuklu smokvu. Pljuvačka im ide na usta, koja su im ostala otvorena od ushićenja izazvanog pogledom na toliku ljepotu. Žele da scena traje što duže. Dijeli ih samo par metara vira od žene, gole, otvorene, zadovoljne. Bubnja im u ušima. Odjednom tu sa njihove strane izdajnički glas… pjesma… tiha… refren:
	 „Selma, Selma… putuj Selma…”
	 Žena na obali užasnuta, rukama krije svoje čari u skoku se zaklanja iza čovjeka. On ustaje go zaboravljajući na to. Gleda, traži pogledom ko to pjeva, šta to čuje. Posmatrači vide da to njihov najmlađi drug iz nekog razloga koji nikad nije umio ni kasnije da im objasni pjeva ljubavni refren. 
	Otkriveni ustaju. Zahvalni su ženi na njenom uživanju. Vole je i imaju osjećaj da je svaki ponaosob vodio ljubav sa njom. Muškarac nervozan, svjestan da dok bi preplivao duboki vir ti bi se klinci razbježali. Prilazi obali i vrijeđa ih pogrdnim imenima. Pokazuje im svoju alatku i pita ih hoće li to da gledaju. Oni mu zadovoljno kažu da su to što su htjeli vidjeli i odlaze lagano. 
	Ima li su utisak da su im brkovi gušći. Dogovorili su za sjutra prvo brijanje.
	Raspust
	– Doći ćeš i dogodine? 
	– Hoću!
	– Mrzim kraj avgusta – reče Bato, moj drug, davne 1974.godine – jer uvijek i iznova prekine našu igru, kao da je posao tvojih roditelja nemoguć u našem gradu, kao da ovdje nema posla za učitelje nego ta neka škola u toj dalekoj varošici na kraju Crne Gore.
	– Igraćemo moj dobri druže, opet će raspust i opet eto nas kao i svih ovih godina prije.
	Odzvanjaju mi naše riječi u duši  sada i kad je Bato odselio, a ja već odavno živim tu i u avgustu i u svakom drugom mjesecu ovih godina, ali sad ja gubim živce od avgusta jer ostajem tu, a moji već ostarjeli roditelju putuju u tu malu varoš među svoje đake da ih uvode u svijet gdje nikada ne možete da spojite i mjesto i vrijeme i sve svoje koje volite i želite da budete sa njima. Ljudi odlaze i bez avgusta, putuju i ka malim i velikim mjestima. 
	Sjećam se mnogo kasnije kada je moj drug Rasko, stojeći u mojoj kancelariji, pozdravljao se sa mnom jer je morao da otputuje i to trajno, ali ne zbog igre ili posla njegovih roditelja, nego zbog rata bježeći pred njim kao ptica pred pomamnom zimom. Gledam u dušu, sjećam se riječi ljudi koji su nas uvukli u sve to, da i to što ljudi idu, i to im je grijeh – grijeh jer nisu ostali da se bore, da nam budu protivnici, da budu alibi da rat traje što duže. Nisam tog dana mogao da pitam druga kao Bato mene:
	 –Doći ćeš dogodine? 
	Nisam mogao ništa da ga pitam. Samo sam ćutao, jer on ništa nije mogao da zna. Nije mogao da zna ni u kojoj će državi da se smiri, a povratak je zavisio od drugih. 
	Sad ne mogu da postavljam glupa pitanja, star sam, ozbiljan, znam da mu je bolje negdje u Michigenu, ali ne lakše. 
	 Nemam više iliuzija da će doći "raspust" i da ćemo ja i moji drugovi završiti igre, ali naše su duše "raspust" u kojima su bar susreću naši snovi, pa tako se i nekada tu spoje pokidane niti. 
	Taj topli "raspust" je uvijek uz čovjeka i ne može mu ga uzeti niko.
	Prekinuto putovanje
	Svi putnici su jedva dočekali pauzu koju je napravio vozač, neko je želio jednostavno da istegne izgužvana leđa, neko da se nasladi dimom cigarete, neko da uživa u svježem prolećnom vazduhu, a Ivan se čak obradovao takvoj odluci vozača.
	 Rijeka iz njegovog djetinjstva kraj koje je rastao, na kojoj je naučio da pliva i čiji talasi su ga još kao dijete grlili i često je želio da dan traje neprekidno kako bi im se predavao neograničeno, sada ga je dozivala, mogao je gotovo da čuje njen nježni šapat, zamamni… Zvala ga je: „ Ivane!” Okrenuo se da vidi da li još neko čuje kako ga doziva. Zaputio se ka mostu ispod kog je tekla, tu joj je bio najbliži, kao da je htio da je pogleda, a u stvari želio je da provjeri da li ga čula varaju. Kada je stupio na most, shvatio je da ga zaista zove. Osmjehivala mu se i zvala ga da joj dođe u njena njedra, a zelenom bojom, bojom očiju njegove Nine, ljubavi još iz studentskih dana, mutila mu je um i sada više nije bio siguran čiji čuje šapat. Da li je to Nina ili Una? Nije znao koga više ili koga je više volio da posmatra, Ninu koja ga je podsjećala na to da je čovjek – muškarac ili Unu koja mu je govorila da je dijete – muškarac.
	Čuo je da neko zove njegovo ime, a već je zaboravio kada ga je poslednji put neko uopšte i zvao umilnim glasom. Vraćao se iz grada u kom je radio, ka mjestu u kom je stanovao. Govorili su da je čudan u poslednje vrijeme, nije htio da obraća pažnju na to. Htio je čak i da ima uobičajeno ponašanje – javljao se svima uz osmijeh koji je znao da stavi uz veliku snagu koja mu je trebala za to, ne zbog tog što nije volio ljude, nego zbog tog što to nije moglo da izađe iz njegove duše prirodno – jer onoga dana na frontu kada su mu stradali drugovi, a on ih prepoznavao, izgubio je moć da se smije i da plače. Čini mu se da je to pojačalo što je istog tog dana među poginulim neprijateljima bilo dosta njegovih pravih prijatelja i to prijatelja iz djetinjstva zbog kojih je i volio Unu. Ta ogromna patnja je tu na tom mjestu, a da on toga nije bio svjestan, kastrirala njegovu dušu. Bilo mu je samo neobično nije mogao ni da plače, niti da se smije.
	Tog dana nakon fronta, želio je da vidi što prije Ninu, da, ali ne više u ljubavnom zanosu, nego kao očajnik koji gubi bitku sa moćnim i nevidljivim silama, da im se odupre tako što će dobiti dijete. Tako da je sa svojom Ninom vodio ljubav, skoro bez ljubavi, nego surovo, snažno kao da pruža otpor i ima samo jedan cilj pobjediti smrt. Imao je samo tu misao novi život je nešto što nas može sve spasiti. Novi život i kod prijatelja i neprijatelja, tada je on shvatao mnogo prije kraja rata u šta su gurnuti svi oni.
	Opkoračio je ogradu. Glasovi njegovih saputnika, njihova neartikulisana galama, činilo mu se kao da je pokušavala da nadjača tihi šapat njegove ljubavi koji ga je zvao imenom. Okrenuo se ka toj gomili koja je svojim užasnim kricima remetila melodične pozive Une. Bacio se u njena njedra. Dok je trajao njegov let, kroz glavu su mu odzvanjale riječi prijatelja psihijatra o tome kako čovjek uvijek može da bira i u konačnom je izbor njegov. Proletjela mu je kroz misli i priča koju je još čuo kao dječak da čovjek koji dobro pliva ne može da se utopi, da u poslednjem trenu se pokaje i počne da pliva. Smetala mu je ta priča isto kao i povici bezlične mase koja je trčala od autobusa ka njemu dok se peo na ogradu mosta. „ Na kraju je na meni i ja mogu valjda da biram”, mislio je dok mu je glavu i tijelo progutala hladna voda… i ponovo je niz slika u njegovoj glavi. Nema paniku, samo posmatra svoj život i razmišlja da li je tačno to o odlukama čovjeka o životu i smrti. Ako zaključi da je u zabludi, lako može da izroni; mislio je da tu će donijeti pravu odluku, gdje ne postoji ništa više osim biti živ ili ne biti uopšte.
	Razmišljao je kako je ostao sam. Ravnodušnost je otjerala Ninu od njega, a on čak nije ni imao više potrebu za njom kada je saznao da ne može imati djece. Volio ju je, ali to više nije mogao da ispolji. Nije želio čak ni da priča sa ljudima.Volio je, obožavao tišinu i sada mu je ona prijala u toj vodi koja je hladna, ali tiha. Nije mogao da vidi ništa zbog čega bi izronio, želio je sam da se prepusti i da nema više ni te ravnodušnosti koja je smetala, htio je da joj se osveti i oslobodi dušu i znao je da u tome Una samo može da mu pomogne. Ipak čovjek odlučuje i ima izbor, napokon mu je bilo jasno. Njegova ravnodušnost ubila je napokon ravnodušnost u njemu koja ga je izjedala.
	Trojica
	Kažu da životinje instiktom osjete katastrofe i to u njima uskovitla nagone za samoodržanjem, pokrene ih kolektivnom histerijom sadržanom u besomučnom bijegu, sa nastojanjem da se napusti mjesto i vrijeme koje im je to izazvalo ili najavilo nevidljivim signalima. Ptice takođe osjete i samo ih jednog jutra ili nema ili ih ima toliko malo da skoro ne možete da čujete njihov poj.
	– Idemo i danas?
	– Naravno!
	Inflacija je divljala. Plate primljene u jutro toga dana kada su uplaćene na račun, vrijedjele su po nekoliko stotina maraka, a dok bismo stigli oko podne da ugrabimo vremena da ih podignemo, mogli smo da kupimo par kesica smokija za klince i litar ulja, da ne povjeruješ! Imalo je to svojih prednosti, odeš petkom u otmeni hotel nekog luksuznog odamarališta, na kraju vikenda ispišeš mu ček sa rokom dospjeća sjutra i inflacija ti pomogne da platiš visoki stil kojem si se prepustio. Nešto je bilo u vazduhu što je uz mladost tjeralo da živiš nekim neuobičajenim tempom i da mijenjaš pravila kao da neće biti sjutra. Užurbanost je prevladala ponašanjem ljudi, kao da su se oni utrkivali sa cijenama koje su prodavci mijenjali na svakih sat vremena. Kao što su im ulični dileri saopštavali sunovrate njihove valute i njihovi životi su postajali manje vrijedni u odnosu na neke nacionalne ideje i stremljenja koja su počela da prevladavaju kolektivnom sviješću. Njih trojica su bili svjesni svega što se odigravalo oko njih, a bili su mladi i htjeli su samo da žive normalno. 
	– Da stavimo ploču u gepek, ovu kamenu najtežu? To će da spriječi ladu da nam pleše po ovolikom ledu koji primjećujemo samo kada idemo a kada se vraćamo skoro da i nije bitan! 
	–Meni viski, a njima štok, po flašu naravno. 
	Gazda je obigravao oko njih, ponovo nije bio načisto sa računicom hoće li moći kada mu ova tri dobra gosta plate piće da kupi za te pare rano ujutru istu količinu pića koju su mu oni platili tu noć. 
	Ali, imao je on i većih problema, zna da njegova žena ne može da odoli komšiji, da sada dok se on tu po kafani smije, ona mu se podaje u stanu. Znao je i to ga je boljelo, ali plašilo ga je mnogo više to što je slutio da će da ga ostavi, napusti i njega i sina, da joj je nedovoljna ta takva veza jer je ludački bila zaljubljena, nije mogla da obuzda strasti. Pokušavao je u mislima da nađe rešenje. Volio ju je što ga je sprečavalo da sa njegovim karakterom mirnog čovjek preduzme bilo šta, osim da se opija iz noći u noć sa ta tri duhovita stranca, da se smije pred njima, a plače kad ostane sam. Smijao se čak i kad su mu predložili da igraju ruski rulet sa nekim starim crnogorskim koltom ispravnim ili ne, sve jedno je, ali tako što će na njemu da provjere kakva mu je sreća. Doduše rekli su mu da i oni znaju da je zle sreće… tako da ga nije uplašilo niti uvrijedilo kada je prazan pištolj samo uradio klik, čemu su se oni grohotom nasmijali, a i  on jer je znao da se samo bezazleno šegače u vrijeme kada su svi nosili neko oružje. 
	Ona, kada bi došla tu u kafanu, i ona je doživljavala ta tri stranca koji su iz noći u noć dolazili kao tri i njihova druga koja su se u ova vremena čudna smijali svemu i sebi i drugima, kao da su smijehom htjeli da uspore dešavanja ili ih učine manje otrovnim ljudima za dušu. Pokušavali su da je kroz smijeh podsjete da ima muža, da je to stanje u kom je ona nešto što bi trebalo iako ju je obuzelo da bude kratko, a ne da nadvlada njom, izmijeni joj sudbinu. Pričali su joj nešto o ljepoti koju donosi blud, porok, o tom da nije loše oprobati ali ne ako je sa druge strane mjera ljubavi koja se provjerava prema čovjeku koji je čeka sa djetetom i voli, da oprosti sebi i da čula obuzda. Shvatala je to, ali je znala da oni ne razumiju da ona osjeća da je to ljubav, a ne varka čula koja su nadražena posebno u ovom đavoljem vremenu. Vidjela je da njih trojica znaju sve, da se smiju, ali da nema u tome podsmijeha, da čak ima i sjete jer je osjećala da ih vole i nju i njenog muža i njega njenog ljubavnika bez kojeg ona ne može.
	Pozvali su je da pređu kod njega–njenog ljubavnika u njegovu kafanu ili kafić kako su ljudi nazivali mjesta u kojim se predaju alkoholu sa malo više stila i drugačiju muziku. Za sve svoje poroke ljudi nađu nazive da dobiju poetski sadržaj. Tako da su sada pili viski u kafiću, a ne u kafani. Ljubavnik k’o ljubavnik, krupnih zelenih očiju, suznog pogleda, radostan što vidi nju raduje se i njima. U alkoholu se sve radi u krajnosti, pa i radovanje izgleda trezvenom čovjeku sa strane neprirodno, a onom koji se raduje kao da je tek iskazao emociju. Ljube se njih dvoje, njih trojica im se smiju sa srca ne osuđuju ih, lijepo je kada se ljudi ljube. Njemu kažu da je dobar momak, ali da i dobri momci mogu da griješe. Ne testiraju mu sreću ruskim ruletom jer on ih uvjerava da je zaista srećan, njima izgleda da je ipak mjera njegove sreće dva puta veća od mjere nesreće čovjeka kome dostojanstvo nije dozvolilo da pređe u kafić sa njima ili možda i potreba da ostane sam u toaletu njegovog lokala uz nadu da će ta trojica koja se non–stop smiju, pjevuše i pričaju ljudima realno i ako čak istine zabole, a ljudi ih ovdje vole, možda uspjeti da mu je vrate. Izašao je na ulicu, gledao netremice kroz prozor kafića. Vidio je irealnu sliku jednog od njih trojice kako se popeo na sto, bradat, krupan, rukama drži petu jedne noge i u ritmu muzike pumpa nogom, nasmijao se i vratio nazad. U kafiću su skandirali bradonji, razgaljivao ih je, niko od njih trojice nije imao tremu od gomile da uradi bilo šta što u momentu počeli ili im izgleda da treba uraditi. Obožavao je da mu dolaze u kafić iako su ga kritikovali zbog toga što je dozvolio da se ona zaljubi u njega a i on u nju. Svjestan je bio da je to istina kao što je i istina koju su mu oni rekli da niko tu neće i ne može biti sretan, ali tu više ništa nije mogao da uradi, ona je bila njegova slabost. Čini mu se da ju je oduvijek volio ili je bar tako mislio. Ova tri stranca su im odjednom postala važna jer bili su skoro kao anonimni slušaoci pred kojima su bez stida sve troje otvarali dušu. Oni su dolazili iz noći u noć u njihove lokale, uživali su to se očito vidjelo, skoro da se i vrijeme tačno znalo kada će njihova ozarena i nasmijana lica pojaviti na vratima njihovih lokala. Bili su u pravom smislu drugačiji, pjevali su, ali ne bučno, smijali se, ali na način da je taj smijeh skoro bio kao neki virus koji se brzo širi. Izgledali su nestvarno ili njihov smijeh je djelovao tako u vremenu koje nije dozvoljavalo da se ljudi smiju.
	Ubrzano se narod naoružavao, rat je počeo i primicao se i njihovim životima. Odjednom njih trojice više nije bilo. Dugo ih nije bilo. Kafić je jedne noći izgorio. Ljubavnici su ostali bez motiva da budu tu ili su htjeli da žive opušteno zajedno, nestali su – ni njih dugo nije bilo. A onda se prvo vratio u njihov gradić on sa tužnom pričom da se ona liječi u senatorijumu za duševne bolesnike, njene strasti su joj povrijedili dušu, trajno, ljubav prema njemu, ali i ljubav prema djetetu i savjest, sve to nije mogla da izdrži. Muž je i dalje imao kafanu, sina. Nije uspio da prestane da je voli. Mjera njegove nesreće izjednačila se sa njihovom nesrećom. Tri stranca su ponovo došla, ali kafića nije bilo. Čuli su šta mu je vatra uradila. Kafana je bila tužna skoro kao i gazda. Od njih trojice dvojica su bila u uniformi, došli su sa fronta na odsustvo, više se nijesu smijali. 
	Crno i Bijelo ženska – muška priča
	Šta sam radila noćas među svim tim ljudima, odsutna i daleka, zamišljena... Šta sam radila u tom žagoru glasova, pokušavajući da uhvatim po neku rečenicu, i izustim jedva neko da, tako je, slažem se, upravu ste, tek toliko da niko ne primeti da mene tu zapravo i nema. Kako sam uspevala da zadržim uzdah tog tereta koji nosi lažan osmjeh i znači samo to da sam ljubazna. Kao u bunilu čujem smeh, treba li da se smejem? I eto, smejem se, trudim se da to nešto na smeh liči, a ustvari bih jauknula i pobegla. Zašto mi svi na strance liče kada im znam imena, živote, datume rođenja, brige? Moram napolje, teskoba se do kostiju uvukla. Stojim i gledam u nebo, trebaju mi zvezde da pronađem pravu stranu sveta. Vidim Severnjaču, okrećem joj leđa, ispred mene prostrlo se crnilo kao reka, ali to je reka u kojoj umem da plivam. Neko mi prilazi, čujem: „ Sijaju ti oči“. Šta da odgovorim? Niko ne sme znati u oku mi suza, samo što nije kanula... I ne znam kako, skupim malo snage, progutam je, na obraz nije smela. Kažem: „ Hladno je“ i vraćam se unutra... Ponovo na istoj stolici a ni dalje ne znam šta tu radim, ne znam šta sam, ko sam... Broj, ime... Na stolu sveća, već dogoreva... O, Bože, pomozi mi... Meni moje Crno nedostaje... Meni moje Crno treba... 
	Kafana, razliježe se pjesma, odjekuju decibeli, odbijaju se od zidova i udaraju u glave pijanim gostima. Možeš vibraciju sintetizovanog zvuka, glasa pjevačice i elektronske muzike da napipaš na stolu, na svakom predmetu koji uzmeš u ruke. Lošu melodiju, dobrim ritmom i zamamnim pokretima kukova i grudi, žele da učine primamljivom raskalašne dame sa mikrofonom u rukama i tijelom koje se nudi onom ko ima hrabrosti da se izdvoji iz gomile koju drži pod kontrolom njen sram oblikovan patrijahalnim vaspitanjem. Čaša ili gutljaj samo fali pa da do tog trena porodični, ozbiljni ljudi otkinu se sa lanca tradicionalnog i zaplešu u ritmu koji i ih iskušava. Došao sam tu, da u tom vrtlogu u stvari budem sam. Da razmišljam na miru. Tu su drugi zabavljeni sobom i pokretom dama na sceni, čula ih tjeraju u maštu u dodir koji skoro da je izvjestan, a ja gledam unutra, u dodir koji nije više izvjestan, ali je bio izvjestan i osmjeh koji je tu, neprekidno tu. Oči svijetle, nebeske i radost u njima. Svjetlost bijelu isijavaju. I u tom crnom vrtlogu bluda i pritajenih strasti, pomalja se moje Bijelo, pomaže mi da ne budem cinik, da se smijem ljudima oko mene,sebi, da ne pravim rane koje se vide – sebi i drugom. Bijelo mi ne da da budem zao. Skida iz mene sve crno, pere mi dusu kao planinski potok, pokreće me... Smijem se sa srca, oni tu misle da me muzikom gale, a ja se smijem dječački prosto, meni je dovoljno sjećanje na Bijelo. Bijelo moje sa kojim se sretam uvijek i kada hoću u mojim i njenim mislima, često i u snovima. Dobro je ima te i ima me, ti i ja od nas imamo samo tebe i mene negdje gdje smo se jednom sreli i gdje ćemo se možda ipak sresti jer meni treba moje Bijelo...
	Ratnici i svjedoci
	„ Rat je, veliki svjetski, drugi po redu, Nijemci ponovo prave neke svoje kalkulacije sa svijetom” , razmišljao je Danjo, srednjovječni seljak iz malog planinskog sela kod Andrijevice, maloga mjesta sa velikom ulogom u svim dotadašnjim događanjima. „ Opet će” , misli Danjo, „ove moje komšije da zapođenu kavgu sa velikom silom kao i u prošlom ratu. Sada doduše imaju i više prilike, imaju dvije vojske – jedna okrenuta ka starom, a druga nova proleterska” . Dvaput mu treba više taktike i izgovora, računao, je da ga ne uzme ni jedna ni druga, tako je razmišljao te 1941. godine.
	Njegov komšija Rajko organizovao je sa drugovima tu novu vojsku, krenuli su iz Andrijevice, dizali ustanak širom Jugoslavije, pomagali podizanju ustanka i u Albaniji, ali su htjeli više, živjeli su za novu ideju – revolucionarnu kako su je zvali, komunističku i zbog toga ulazili sve više u sukobe sa četničkom vojskom, ne želeći povratak na staro na monarhiju, nego da revolucionari naprave novu vlast sa novim odnosima u staroj Jugoslaviji.
	I dok su ratni vihori nosili obje vojske daleko od rodnog kraja, prije nego što će ih vratiti jedne kao pobjednike druge kao poražene, Danjo je stajao u narodnom stroju na obali Lima i zurio u pukovnika, talijanskog okupatorskog komadanta, koga su po činu zvali mještani kolonelo, kako se obraća narodu, a zajapureni prevodilac pokušava da ih poveže svojim znanjem tog balkanskog jezika:
	– Drage komšije, događaji na frontovima ove 1943. nam govore da rat samo što nije gotov – prevodi kolonelove riječi – molim vas da sačuvamo jedni druge.Vi nemojte da napadate naše vojnike, neka se vrate svojim kućama mirno, a mi nećemo Vama činiti nažao. 
	U to Danjo, na toj prirodnoj pozornici poželje da odigra ulogu svog života. Izađe iz mase, gomile svojih komšija i sunarodnika, okrenu se stroju, pljunu i žestoko opsova narod. Kolonelo zagranut ovim postupkom, pogleda prevodioca da mu prevede i objasni Danjove riječi – da je njemu Danju ispod časti da stoji u stroju sa komunističkim saradnicima i da je to crvena bagra. 
	Kolonelu, pogledavši po stroju u kom su bile uglavnom žene i stari ljudi, osim Danja, jasna bi ”istinitost” ove tvrdnje, zato priđe Danju i zaždi mu šamarčinu od koje ovaj pade.
	Rat je već nekoliko godina samo predmet sjećanja. Rajko – ustanik, prvoborac, kako su nazivali pobjednici svoje koji su učestvovali u podizanju revolucije, iskusni prekaljeni borac rata koji je trajao za njega skoro pet godina najtežeg vojevanja, sada te 1949.godine, napušta logor – čuveni Goli Otok, u kome su njegovi drugovi držali zatvorene svoje drugove zbog nekih partijskih zabluda ili ko zna već zbog čega, ali definitivno ne ničeg nepoštenog bio je ubijeđen Rajko. On je samo u zanosu, pjesmom i rakijom izazvanom, zaplakao za majkom, ali majkom Rusijom, dva druga su to posvjedočila. Sada se u hladnoj decembarskoj noći vraća u njegove Cecuni svojoj pravoj majci staroj Crnogorki muškoga glasa rodom iz Morače, koja ga čeka uz svjetlost lampe i sprema mu kukuruzni kačamak da mu vrati snagu. 
	Dugo je gazio duboki snijeg. Kada je ušao u kuću, zagrlio je majku, skinuo teški šinjel, sio je da večera uz priču zabrinute majke. Prekinuo ju je – nema više brige on je tu kod nje, počeo je da pita za svoje komšije, onako redom, dugo nije bio u selu. Ovom je ovako, onom je onako, govorila je stara Crnogorka gotovo muškim glasom.
	– Kako je Danjo? – upita Rajko. 
	– On je ponajbolje, sita mu prija (bijelo brašno)! 
	– O’kle mu? 
	– Kako o’kle? Onda kad ga je udario kolonelo, dva svjedoka su potvrdila da ga je tukao neprijatelj i oštetio mu uvo, te dobio penziju.
	Tek je započeo prvi zalogaj večere, strese se kad ču šta mu majka priča. Ustade, šutke ogrnu šinjel i iskorači u noć.
	– Kud ćeš sad? – zapita ga majka. 
	– Odoh u Andrijevicu da Danju skinem penziju!
	Zvuk gusala
	Zvuk gusala ima moć, magijsku, nevjerovatnu, da riječi koje u zanosu predaje guslar slušaocima, svima zvuče istinite, ne ostavljaju potrebu da se u njih sumnja ili da ih neko dovede u pitanje. Tako su svoje istine i priče pronosile kroz vjekove, gradeći za sebe i pjesnike mjesto u pamćenju naroda. 
	Često djeca dok slušaju guslara, pomisle da je to taj junak lično o kom ta pjesma pjeva, da je on pjeva o sebi, a kasnije kao momci imaju utisak da su oni baš ti o kojima sad već ostario guslar pjeva. To ih sve nadahnjuje da muškim glasom ostave svoj trag u vremenu. Kako sazrijevamo, upoznajemo ljude, krajeve, shvatimo kakva je moć data pjesnicima koji prave priču u koju svak bespokorno vjeruje. Kakav je moral trebao za pravu pjesmu i koliku moć su joj davale gusle, a rastao je broj pjesnika i guslara. Uvijek me je čudilo kako kod ovog duhovnog dobrog i pitomog naroda prevladaše u tim pjesmama teme gdje junaci, brkati, mrki, stegnutih zuba i razrogačenih očiju “gone Turke na buljuke“, sjeku sabljama očajnički se boreći ne samo za slobodu nego i poštenje. Poštenje je u čovjeku i ne treba mu sablja da ga osvoji, mislio sam onako u zabludi dok mi nijesu objasnili o čemu se radi moji savremenici svojim primjerima gdje se non–stop bore sa sobom da budu pošteni, ali to je vrlo teška borba koju definitivno gube.
	Volio sam da posmatram strance dok slušaju gusle i ozbiljne pjevače koji u transu svojim glasom jure glas gusala. Nekad sam znao da ulovim i užas na licu slušaoca jer mu je valjda bila jasna sudbina neprijatelja i njegove glave, a kako znaju našu istoriju, dobro su im poznati i svi naši neprijatelji kroz istoriju i napokon su zadovoljni što su nas ostavili na miru i sada im to mi uzvraćamo našom ljubavlju. A, kolika je naša ljubav to samo mi znamo. Mi zbog ljubavi znamo i da ubijemo. Koliko puta su takve velike ljubavi bile gdje jedno od zaljubljenih ubije ono drugo. Mi imamo toliko ljubavi u sebi da nam je i naša vjera hrišćanska pomalo mala i neobična jer i ako je ona vjera ljubavi, nema je dovoljno za biće i materijal od kog smo mi sazdani. Zbog toga nam je ta religija ponekad tijesna i imamo problem kada nam je drugi tumači, jer riječ drugoga ne može da objasni šta svako od nas osjeća, jer ljubi bližnjeg svoga ne znači i saslušaj bližnjeg svoga, a posebno toliko smo važni na planeti da to isključuje posrednike između nas i tvorca. 
	Pitam se uvijek zašto u guslarskim pjesmama nema žene kao junaka priče, centralne figure, a jedna jedina koja se pominjala uz gusle Hasanaginica ostala je Geteu, geniju pisane riječi, kao lik kojem se divio, ali žene po prirodi rađaju, vole a to je valjda mnogo banalnije od ubijanja i mržnje. Zašto se stidimo da pokažemo nježnost? Koje je naše pravo lice: ozbiljno, pobjedničko iz rata, zapamćeno ili nasmijano, nevino, zadovoljno? 
	Jesmo li mi obični ljudi smrtni, ograničeni vremenom? Često se zapitam kada sretam mnoge poznanike kojima se čini da materijalno dobro utemeljeni dosežu do vječnosti, dodiruju je svojim zabludama. Njihove sujete imaju i eho, i očkujem da brzo staše nova generacija pjesnika i guslara da ispredu priče o novim osionim ljudima i tim daju pečat modernosti tradiciji kod nas. 
	”Vođa”
	Možeš li da shvatiš šta ovi ljudi oko tebe pričaju. Nisi otputovao pa se vratio poslije mnogo godina. Nisi ni pao sa druge planete. Sjećanje te nije izdalo, ne brini nije ti Alchajmer ušao u glavu. Nije do tebe. Pitaš me kako nije? Kažeš, ništa ne možeš da pepoznaš, ništa nije ko prije, a posebno te zbunjuje što niko nije kao prije. Gledaš ista lica, isti ljudi, ili bar misliš da jesu, ali i imena su im ista– dakle jesu, zaista jesu oni. Pa, kako je moguće ono što pričaju je potpuno suprotno od onog što su pričali juče, ne koliko juče nego juče stvarno juče. Jezik su nekako promijenili– jeste onaj jezik kojim ste razgovarali, ali nije baš potpuno isti, ali sve ti jasno mora biti kad čuješ da ga drugačije zovu. Jedino te zaista raduje, što opet jedni druge ponovo mnogo vole, a ti si oduvijek želio da se oni međusobno vole.
	Gledaj sada vjeruju strancima. Sazreli su valjda i shvatili da im iz inostranstva konstantno ne rade o glavi. Inostranstvo je za njih sve što je izvan njihovog malog sela. Pokušavaš da shvatiš tu transformaciju ljudi i mišljenja, prelazak na potpuno suprotna stanovišta. Radujete sa kakvim entuzijazmom gledaju dolje u zemlju i uz radostan smijeh kažu kako je to zapravo nebo kome streme, slobodi koje ono nosi. Gledaš nije ti jasno šta ih drži u uvjerenju da blatnjava kaljuga pod njima su u stvari oblaci. Bunike su jeli misliš. A kako svi ili gotovo svi? Mora da su bili negdje na gozbi i kusali kakvu otrovanu hranu. Gozbu definitivno nisu imali. 
	Kako to da ti nisi bio sa njima. Raspituješ se, tumaraš. Govore ti da ti pojma nemaš, da više nema potrebe da misliš svojom glavom,da je to nepotrebno. To dovodi samo do toga da svi misle drugačije od tebe, pa si ti u stvari glup, ali nisi ni svjestan toga. Oni imaju mjesto sa koga dolaze sve istine ovoga svijeta. Imaju svetog čovjeka kojeg obzirom da nisu religiozni i ne zovu svetim. Nije ni mudar, nego i više je od toga, ali još ne postoji u rečniku termin kojim bi ga nazvali. Bog nije jer će umrijeti zasigurno, a bogovi ne umiru, ali ipak ga vole više nego Boga. Bog daje i uzima pa zbog toga može da poljulja vjeru u njega razočarenjem. Njihov vođa stalno samo uzima, ali oni uživaju u tome kako on zahvaljući njima ima sve više, a oni sve manje i manje. To traje tako godinama i plaše se da će stati jednog dana. Plaše se za svoj trans, tonu svjesno u nesvjesno. Više vole svoj trans od zbilje koja bi mogla da ih zapljusne ako se probude. 
	Znaju, sigurni su u to, da im je ljepši i bolji od sličnih u susjednim selima. Sad se sela takmiče ne koje će biti bogatije nego čiji će vođa biti bogatiji. Koga bolje slušaju njegovi seljani. Ali, isto su i tu sigurni u sebe. Niko ne sluša svoga vođu kao oni, ako se za tu osobinu kaže poslušnost – e, oni su šampioni poslušnosti. Svi ili uče ili nasleđuju od predaka osobine, a oni su tu i naslijedili a i naučili od svojih predaka. Sjećaju se da su njihovi preci nosili svoje vođe niz klete planine, da su uživali u njihovim pjesmama, proglašavail ih svecima, odricali se svega svetoga zbog modernih vođa, davali imena selu po imenu vođe i na kraju pristali su da im poslednji vođa bude i najviši vođa bez obzira što je maloljetan. Dok je odrastao on i oni su ponovo odrastali. Učili su se na njegovim greškama. Vodio ih je mudro na sve strane svijeta da bi došli na cilj. To nisu zvali lutanjem jer nisu ni znali gdje su se zaputili. Svaki put kad bi negdje stigli govorili su: – Jeste li vidjeli stvarno stigosmo! 
	Nebitno je bilo da li su uopšte trebali tu tada da budu. Vrijeme je postalo nebitna stvaka za njihova putovanja. Bitno je da se stigne, a njihova je stara mudrost seoska da je preko preče, a naokolo bliže. Vodio ih je neumorno naokolo, a oni oduševljeno pratili. Tako da su im sva putovanja bila istorijski duga, pa kako su često prolazili preko komšijskih imanja, počeli su da nerviraju komšije. Porazbijali bi zajedno sa rođacima iz susjednog sela tim bezobraznim komšijama glave, pa nastavili putovanja. Dok bi završili jednu etapu, komšije bi već zaboravile i oprostile uvjerene da su u stvari za sve krivi rođaci sa kojima su putovali. 
	– Šta u svemu tome tebi izgleda nelogično? Ti ne razmišljaš u stvari logično. Tvoja jedina šansa je ili da odeš sam ili da te mi odavde otpratimo u neko od susjednih sela. Samo kad budeš tamo, vidi da pričaš realno o našem dobrom vođi ili ćemo mi doći i ispričati o tvom stanju svijesti. O tom kako si nesposoban da vidiš, prepoznaš. 
	Slavku P.
	Vatra i Voda
	U sjećanju nisu sačuvane samo doživljene slike, već i slike ispričane i utkane emocijom – priče tvojih predaka ako si imao sreću da ih upoznaš, tvojih baka i djedova; one se lijepe lagano – valjda zbog toga što su utakane i u sam život koji su ti oni prenijeli, tako da često na kraju ne znaš šta je tvoje, a šta je njihovo iskustvo, posebno to i uopšte prestane da bitno ako te to iskustvo čuva, valjda je tako i kod svih božijih stvorova, jer kako bi srna znala da je vuk za nju vuk, ako ga do tog trena nije srela. 
	Tako je i ona u ovoj noći osjećala da drhti. Strah je učinio da joj čula registruju svaki pokret i šum oko njene kuće dok je osluškivala, prenuta iz sna, bat koraka koji se primicao njenom domu. Strah različito djeluje na ljude, nekog parališe, a nekog provocira na akciju. Ona je znala šta će dok je grlila svoje troje djece, malene i još nesvjesne zbilje koja im se primiče. Znala je da će se braniti ako to bude potrebno dok je grčevito stiskala bombu u ruci, staru još ostalu u njenoj kući iz drugog svetskog rata, koju je naslijedila od svog djeda, kao sjećanje na selo koje je tada spaljeno u želji da se oni, nikada ne vrate više tu. Na vratima se pojavio djever joj Obrad, rekao je da moraju da bježe, da je rat gotov, ali da to njima ne donosi ništa, da je moguće da ponovo budu žrtve. Osveta je spominjana, ništa joj nije bilo jasno. Ništa nijesu htjeli, osim da žive na svojoj djedovini. Molila se bogu da pada kiša dok je sa susjednog brda gledala kako pomamna vatra guta njihove kuće i pretvara ih tu pred njihovim očima u živo sjećanje. Bijesna nemoć, tuga… vapili su za kišom, ali nje nije bilo u toj majskoj metohijskoj noći.
	Sada se sve u njoj izmiješalo i njene i priče njenih predaka u toj vatri koja je gorela kroz svo njihovo pamćenje, kroz ratove koje teško da mogu i da pobroje kada su razne okupatorske vojske tuda nadirale, a oni branili. Dok je bilo muških potomaka, ostajali i iznova pravili, obanvljali porušena ognjišta i svetinje, ali je muškaraca bilo sve manje i njen je čovjek poginuo u ovom poslednjem ratu; ostavio je samu i ona je znala da mora da ode, ne zbog nje, nego njene djece jer je to jedini način da se sačuva ono što svemu može da da smisao – a to je život .
	Željela je da njeni unuci rastu bez straha od vatre koja će da im proguta dom, da svaka godina bude u sjenci sjećanja i golgoti iščekivanja, a dom – dom joj evo grade dobri ljudi na obali rijeke Lim u Vasojevićima, koji su i sami došli nekada, ali mnogo ranije, istim putema kao i ona sada. Samo da više nema one strepnje onog iščekivanja koje nosi noć, a razriješi dan: –Da li će se opet neko poigrati sa domom? – odzvanjale su joj u mislima djeverove riječi kada ih je posjetio na useljenju. Rekli su mu da kada nadođe Lim po pravilu plavi tu gdje je naselje koje su i nazvali Riversajd, Rečni grad(strana). Tada mu je grubo rekla da dobri ljudi, oni koji su imali razumijevanje za njihove patnje, valjda bolje znaju od njega.
	Molila se u toj novembarskoj noći ponovo bogu, ali sada da ne pada kiša jer svaka nova kap daje pomahnitaloj rijeci nestvarnu moć i ona nadolazi i uz huku odnosi sve; odnosi mir koji je mislila da je našla za svoje, vraća iščekivanje u njihove živote. Dodaje novu moru u njihove snove, oni su do sada strepjeli od vatre, a sada znaju kako surova može da bude voda. Ništa joj nije bilo jasno, da li je ovo sudbina i da li uopšte ljudi mogu da utiču na nju. Da li u ovoj noći u kojoj ne spava i čeka da se povuče voda ne spava i neko koje mogao znati kuda teče Lim kada padaju uporne kiše. 
	Ona ne spava i ne plače jer su joj suze ostale u zavičaju i pita se – da li je ipak trebala da ostane tamo gdje su joj ostale i one.
	Svako ima svoju ALU
	Svatovi su se kretali laganim tempom, vraćali su se sa mladom uz pjesmu i veseli žagor. Konji su kasom grabili poznatim putem noseći ljude opijene alkoholom, ali i dobrim raspoloženjem. Šuma kroz koju je vodio put, bukova, stara, zaklanjala ih je od sunca tog julskog dana, pravila hlad. Prijala im je svježina i vlažni šumski vazduh. To im je godilo nakon veselja na otvorenom pred mladinom kućom, na ljetnjoj jari koju je još više podizala snaga mišića razigranih u kolima i energija starih pjesama koja traži dobro naprezanje grla, a i pluća. Svi su bili mladi i jaki, odabrani da kod prijatelja dostojno predstave svoj kraj. U takvim prilikama birani su momci sa ozbiljnošću skoro kao da ih odabiraju za kakvu važnu bitku. Stasiti, obučeni u tradicionalnu nošnju na najboljim konjima izgledali su gotovo nestvarno. Stari svat se jedino bojom kose razlikovao pažljivijem posmatraču, a snaga mišića i dalje se nazirala ispod njegove dolame. Održao je svečan govor, duhovit, ali i mudar kada je sa zdravicom u ruci pozdravio ovo novo prijateljstvo, tako da je i sada zadovoljan, vraćajući se na konju, dodavao i oduzimao riječi i čini mu se da je ono što je htio uspio da kaže na najljepši način.
	Mlada je sretno gledala svog deliju na konju koji se non–stop okretao i kao da je htio da je upije pogledom ne vjerujući još da je konačno njegova. Prošli su već krajem u kojem su često drumski razbojnici, ili bolje drumska bagra, koristeći divljinu, pljačkali putnike namjernike. Često su te horde svoje pljačke završavale bestijalnim iživljavanjem nad nemoćnim žrtvama. Taj kraj je već bio za njima. mada je svaki  svat priželjkivao susret sa tim ili tom bandom. Sigurni u sebe i svoju družinu u mašti su gradili priču u kojoj su baš oni tom zlu stali na put, skoro da su mogli i da čuju guslarsku pjesmu o njima i njihovom svijetlom oružju; skoro da je svakom od njih bilo to u mislima jer mladost kipi maštom i željom da se ona spoji sa realnim. 
	Jedan od njih je pozvan, sa posebnom namjerom od strane porodice mladoženje, a po preporuci starog svata, da ih sve štiti. Bio je najjači među njima, najnaočitiji. Za njega je bila određena puška sa više metaka koja je bila dosta rijetka u to vrijeme, a ne sa jednim koja je tražila svaki put vađenje ispaljene čaure i stavljanje novog metka. Ova je mogla sama, jednostavnim repertiranjem, ispaljenu čauru da zamijeni novim metkom u cijevi. Tako da mu je onako moćnom davala dodatnu prednost nad zamišljenim opasnostima koje mogu biti i realne. Stari svat se sjetio da tu negdje pored puta kojim oni idu postoji dobra voda, mada se plašio da je neće pronaći zbog tame koju su pravile guste krošnje. Visoko granato drveće nije dozvoljavalo da se ugleda nebo tako da je sumrak gospodario šumom. Razgranato drveće činilo ih je nekako malim izazivajući im i tjeskobu nedostatkom svjetlosti. Stoljetnja šuma kao da je imala svoja pravila postavljena igrom svjetlosti i tame, gdje svjetlost vodi neprekidnu bitku, ali je gubi jer što je šuma starija kao da tjera svjetlost i ne da joj da ostane u njoj. Svi oduševljeno prihvatiše da se okrijepe tom nadaleko čuvenom vodom. Krenuše sa puta stazom. Razigravaše dobre konje kao u pjesmama uz koje su odrastali. Propinjali su se konji, njištali i prolamali su se i muški glasovi i snažan smijeh. Gurali su se uskom stazom konji i svatovi osjećajući uzajamnu snagu, sada pojačanu snagom moćnih životinja.
	Kada stigoše do vode, zamukoše ljudi, a životinje počeše besomučno da se propinju i vrište, tako da je bilo gotovo nemoguće održati se na njima. Jahače je sada držao čvrsto pripijene uz svoje konje strah koji nisu mogli ni u najgoroj mašti da zamisle. Mašta nudi hrabrost, nju ti pokazuje, ali ne i njenu drugu stranu– strah i uz njega prirodan kukavičluk. Njihove oči su vidjele, a um nije mogao još da da realan opis toga što gledaju. Možda nikada više neće ni gledati, sinula je misao u njihovim glavama… Valjda je to bilo to što ih je okrenulo bez komande, ali skoro kao po komandi sve njih, u paničan bijeg. Zmija nestvarno velika, duga i debela stajala je kod izvora. To nije bila zmija, to je bila ala koja ih je proganjala iz priča i iz pjesama njihovoga djetinjstva kada su se krili ispod kreveta ili pokrivali preko očiju kada nijesu mogle da zaspu. Materijalizovana njihova noćna mora ih je natjerala u bijeg u kom više nije postojala ni družina, ni snaga, ništa, samo želja da se ode odatle što dalje. U tom trenutku ON je znao da je To– to za šta mu je rečeno da je njegova briga, mada nije očekivao ovakav susret, tu pred njim i da on mora sa tim da se suoči. Stari svat ga je sa kraja staze, sa bezbjedne udaljenosti panično pozvao: – Hajde šta čekaš!
	Ala se podiže, ispravi glavu na kojoj u igri svjetla koje se probijalo kroz lišće, skoro da je bio siguran, blistala neka krljušt kao dijadema. To ga još više zbuni svojom nestvarnošću. Podiže pušku i…. Pucao je, punio, pucao… Ona mu se primicala, pokušvala da ga dohvati. Nije znao kako se čovjek uopšte brani od takvih nemani, nije nikada prije čuo iskustva drugih iz takvih susreta. Kada bi ispucao metke koje je imao u pušci, pribrano i neprekidno se krećući, što mu je otežavalo punio nove metke i ispalio je poslednji od njih dvadeset koliko ih je imao. Toliko je imao i godina, simbolika koja mu nije išla na ruku jer je neman i nakon poslednjeg njegovog metka kidisala ka njemu. Nije znao koliko je bio efikasan i koliko je puta pogodio, gubio je dah. Nije odustajao, nasrtao je na nju kundakom i napokon pala je i postala ono što zaista jeste gmizavac, mrtav i nepomičan na proplanku kraj vode.
	Izmaglica je počela da mu dominira vidom. Blatnjava stazica, koja je vodila ka putu kojom je pobjegao i njegov konj, odjednom mu se stopi sa licem kada je pao u njeno blato. Ležao je dugo, nepomičan, bez svijesti. Svježina noći koja je dolazila ga je probudila. Sjetio se u trenu svoje borbe, pridigao se, sve ga je boljelo. Prišao je nemani, htio je da se uvjeri da li je bila varka njegovog vida njena blistava krljušt kao kruna na glavi. Glave nije bilo… Koračao je pored opruženog tijela… Ugleda tragove svojih koraka… ali, glave nije bilo. Neko je otkinuo glavu, ne prišavši da da mu pomogne, vidi da li će preživjeti i uvjeri se da li je dobro. Gorko je pomislio da je dobro bar što taj neko nije dovršio ono što neman nije. 
	Jedva je koračao, posrtao je… Nije više bilo one snage i svježine momačke, bilo ga je strah da nije zauvijek nestala. Jedva da je imao snage i da diše. Znao je da ovako čovjeka može samo da iscrpi i da mu isisa vitalnost– starost, umirao mu je zanemoćali otac na rukama. Plašio se da nije izgubio razum i da sad star tumara i halucinira o aždaji koja je u stvari njihov težački život, koji ih lomi svojim svakodnevicama i da svak ima svoju aždaju sa kojom vodi neprekidno borbu od momenta kada ga majka donese na svijet. Vukao se poznatim putem. Nazire se i selo. Vrata njegove kuće, njegovog djetinjstva su pred njim. Nema snage da ih otvori, pada i udara u njih. Otvara majka. Gleda je, zna da je živa i zna da ipak ovo nije san nego java. Krenuo je da pita za ostale, ali iz utrobe pokuljala je krvava pjena i ugušila mu riječi. Pogledao je majku, zacvilio je, nije zaplako jako kao na prvom rođenju.
	Skica modernog čovjeka
	Kakve kreature prave od ljudi njihove pobude kada uspiju da ih nadvladaju, da uguše ono što čovjeka čini čovjekom, kada ponište ljubav, čestitost, hrabrost i čednost, pretvore se tada u tužne zablude sopstvenih sujeta, a život ili šta li već, kao da ih još više iskušava, da im momente materijalnog blagostanja koje obično prate: nepoštenje, kukavičluk, gordost, prevrtljivost… tako da onako pusti, bez orjentira, zalutaju potpuno. Svaki novi korak je korak koji ih goni ka samouništenju. 
	Naprežu se iz petnih žila, takmiče se, utrkuju… Vode neku borbu sa sobom, sa svojim danima, vremenom kojim raspolažu… Žele sve i to što pre. Nemaju vremena u kolikoj su žurbi. 
	Zagrebu ponekad sloj površine koji ih razdvaja od njih samih, od spokoja i dobrote skrivene negdje duboko u njima, pa onda kada im se ne svidi šta to može da uradi njihovim zadebljanim obrazima, tu prašinu dodaju kao novi sloj kojim zatrpavaju grob svoje duše žive sahranjene.
	Sloj po sloj se godinama nagomilava, na kraju prijeti da će se duša potpuno ugušiti jer nema ljubavi kojom diše, smijeha kojim se hrani. Kada se to desi, oči postaju prazne i bez sjaja, a osmijeh dobro istrenirana, ali bolna grimasa. 
	Strah kao jedino osjećanje i nespokoj kao njegovo najdraže čedo… Sa strahom pod rukom kao najboljim drugom ne leti se, ne plovi se… Oči ni boje ne razaznaju kako treba. Vrijeme drugačije teče. Grozinčavo se živi… snovi postaju more. 
	Kada shvate, ako shvate, pokušavaju da otkopaju dušu iz najvećih svojih dubina, koje su lagano stvarali, a problem je što mogu samo sloj po sloj da otkrivaju, pa opet nemaju vremena – opet su u žurbi. 
	Život promiče pored njih kao brzi voz, doduše natovaren njihovim vremenom, posmatraju ga svjesni da su oni ti koji bi trebali da upravljaju lokomotivom, a ne da ovako nemoćni stoje u iščekivanju njegovog iskliznuća i potpunog kraja.
	Praznina
	Mrzim ćutanje i želim da govorim kada svi dugo i uporno ćute, bilo da su poznati ili nepoznati ljudi. Moram da progovorim makar u prvi mah ispao smiješan dok razgovor ne učini smiješnim ćutanje i barijeru koje ono pravi.
	Mrzim čist papir i želim da ga ispunim riječima. Moram da zapišem riječ namijenjenu drugom čovjeku pa makar ispao i smiješan dok neko ne pročita i učinimo bjelinu praznog papira smiješnom i dosadnom. Čovjek uvijek ima nešto novo da čuje od drugog čovjeka, ako nekog uopšte ima u blizini da nešto kaže. A, ako nema? 
	I ćutanje i čist papir su praznina. Praznina je dosadna i ružna, stvorena iz: prezira, nepovjerenja, egoizma, straha… Praznina je uslov da u tvoj svijet ne može da zaviri niko, ali ona može da tvoj čitav život vremenom pretvori u prazninu koja će odagnati tebi bliske ljude. Bez drugih ljudi ostaješ sam u svojoj praznini. Mogu njen obod i zidovi da budu satkani od zlata kojim sijaju tvoje misli, dragog kamenja kojim se mjeri tvoje znanje, ali zalud, pokriva ih samoća pa niko ne može da ih vidi kroz tvoja okna, a u tebi gasne volja da ih otvoriš ili izađeš vani. 
	Na putovanjima kroz zemlje u kojim nisam znao jezik ja bih pričao ljudima na mom jeziku, a oni mi odgovarali na moja stalna zapitkivanja na svom i bilo mi je mnogo ljepše, nego dok je prostor ispunjavala tišina ćutanja. Naš neprestani smijeh izazvan odgovorima i pitanjima koje pojma nemamo šta znače branio nas je da nas usisa praznina nezainteresovanosti i ravnodušnosti. Pa, taj bi voz koji nosi nas i naše ćutanje bio potpuno isti da nosi bilo koga i po čemu bi se razlikovao od drugih vozova, osim po redu vožnje. Ovako nosi ljude kroz prostor koji imaju svojih million zašto i million zato rečenih riječima na stranom jeziku shvaćenih očima koje razumiju sve jezike, kao navika čovjeka da razumije čovjeka još iz vremena kada čovjek nije znao da govori. 
	Tada shvatite da nema stranaca ako nose želju u srcu i potrebu da razgovaraju sa čovjekom. Očima vidite ili osjetite bićem da li su ljudi otvoreni, srdačni, ili ih iz rupe njihove praznine, iz dubine njihove mržnje, očaja, predrasuda… stisnuta usta ne dozvoljavaju da izađe riječ koja bi pokidala led navučen na njihova srca. Taj ambis u njima dublji je pred nepoznatim ljudima, drugačijim običajima, boji kože, vjeri i gubi se suština da je čovjek – čovjek, a da si dolje u sopstvenoj praznini na putu da prestaneš da budeš to.
	Označi se
	Imao je sedam godina. Čučao je sakriven iza starih kaca i prašnjavih sanduka u očevoj čakmari. Tako sakriven posmatrao je i slušao razgovor koji su vodili njegov stariji brat i rođak iz sela. Stariji brat tek stasali momak od nekih dvadeset godina, a rođak mladi čovjek od nekih dvadeset i osam godina. Stigli su u isto vrijeme sa namjerom da sačekaju nekoga. Oružje su držali uz sebe, što je odavalo oprez i strah da ne budu otkriveni. Rat je bjesnio.Nakon odlaska Talijana, došla je mnogo opasnija njemačka vojska.
	Njih dvojica se već dvije godine zajedno bore, i oni su upravo donijeli priču odnekuda sa ratišta koliko je opasna njemačka vojska. Znao je da su njih dva, osim što su rođaci, dva nerazdvojna prijatelja. Njegov je brat je otišao u rat na poziv ovog rođaka. Zbunilo ga je to što tog dana, tu pred njim, vode razgovor oštrim riječima, pa onda preklinju, mole jedan drugoga. Vidio je da njegov brat ne želi ni u čemu da popusti, nije razumio o čemu se radi, suviše je bio mali. Znao je i prijeku narav svoga brata, plahovitu, zna da eksplodira i riješi fizičkim sukobom spornu situaciju. Plašio se da do toga ne dođe. Drhtao je jer ih je volio obojicu. Rođak je počeo sada da moli svog sagovornika da popusti, na kraju je i zaplakao. Ustao je, ustao je i brat. Zagrlili su se i izljubili u obraze. Shvatio je da se u stvari pozdravljaju. Pred njegovim očima desilo se nešto što će shvatiti tek mnogo godina kasnije. Obojica su do pozdrava imali isti znak na kapi. Nakon pozdrava na kapi rođaka je bila zvijezda petokraka, a na kapi njegovog brata vidio je grb. 
	Izašli su iz kuće i otrčali jedan na jednu, drugi na drugu stranu. To sjećanje mu je ostalo uvijek jasno. Kada je odrastao, shvatio je njihov grč u toj noći i njihove suze. To je bio ne samo prelazak praga gdje svako odlazi na svoju stranu u neizvjesno da bi se jednog dana radovali susretu, nego je to bio potpuni raskid – prelazak na neprijateljsku stranu, gdje će susreti nositi opasnost da svaki od njih umrlja ruke krvlju onog drugog, a oni su i jedan i drugi željeli samo da zaštite svoj narod od neprijatelja koji je došao iz nekih svojih razloga da porobi njihovu zemlju.
	To tako jasno  sjećanje pomagalo mu je da shvati da je izborom znaka na kapi tu noć brat stavio znak na njihovu čitavu porodicu i da prihvati kasnije stvarnost da su označeni za njegovu generaciju i njegove djece. Nije mu bilo pravo jer on je te noći bio suviše mali da uopšte zna nešto o oznakama na kapi, a to će ga progoniti čitav život. Nije znao kako da prenese ovo iskustvo, sramota ga je bilo da svojoj djeci kaže da nije pametno označiti se jer skupo je to koštalo dvije generacije. Ovdje su, iz iskustva sad zna, najbolje prolazili oni nedefinisani. Brat se vratio kao zatočenik nove vlasti, rođak je poginuo negdje u Bosni pred kraj rata, a porodice su im bile šikanirane od strane vlasti sa namjerom da budu ”prevaspitane” .
	Ipak, nije mogao da bude bezbojan, bezličan jer tu gdje on živi neko uporno insistira na izjašnjavanju– stavljanju znaka. Znak koji je stavio njegov brat je samo oznaka onog šta su oni oduvjek bili. Grb njihove stare države, simbol njihovog naroda. Nijedan drugi simbol ne bi bio prirodan, za čovjeka koji drži do sebe, ali i do drugih. Ako ne poštuješ sebe, kako ćeš tek poštovati drugog. Ispričao je ovu priču najstarijem sinu kada je on imao sedam godina. Da zna šta je dobio u nasleđe i možda se potajno nadao da će se pojaviti jedna generacija, možda baš njegovog sina, koja se neće morati opredeljivati niti deklarisati o onom što jesi rođenjem i tim dijeliti sebe od drugih ili biti u izolaciji. 
	Oto i milicioneri
	Veliko vrijeme malih običnih ljudi dešava se na Balkanu u srcu Evrope. Otpratili su kralja u istoriju, nema povratka na staro, posebno ne pod palicom žandara tih osionih i bezdušnih čuvara reda često dovedenih odnekud sa kraja kraljevine. Napravili su svoju državu svojim žrtvama u kojoj su oni na vlasti, običan narod. Nazvali su je socijalističkom, jer biće to zemlja jednakih, gdje će biti sve prilagođeno opštem dobru. Napredovaće ona, a u njoj i oni. Oni koji ni živote nijesu žalili ni svoje, a ni svojih drugova, kako su zvali jedni druge dok su se borili protiv neprijatelja, kako su nazivali sve što im se ili ko im se ispriječio na putu ka ostvarenju njihovih ciljeva. Imali su i vrhovnog vođu, za koga pet godina revolucije nijesu ni znali ko je ni kako se zove. Čovjek sa pseudonimom, koji će kasnije postati sinonim njihovog vremena, ugasiti sve što im je do tada bilo tradicija: sjećanje na boga, naciju, kralja, svoje. To ime – Tito, nekad im se činilo nestvarno i daleko, a nekada je bilo tako blisko kao nešto najrođenije, kao najbolji drug. Primjereno tome, bezdušne kraljeve žandare zamijeniće narodna milicija, sastavljena od ljudi iz komšiluka jer najbolje poznaju svoj narod, njegova razmišljanja i shvatanja.
	Tu i baš te kišne noći u kuću siromašnog, ali poštenog, dobrog i čestitog domaćina Ota, svratili su da se odmore i okrijepe dva druga narodna milicionera, oba zavičajca, moglo bi se reći, zemljaka jer oba su bili Crnogorci, jedan iz Zete a drugi iz okoline Mojkovca. Oto, ne zbog toga što nije volio da radi, nego zbog uzastopnih poslijeratnih gladnih godina, u kući skoro da i nije imao hrane da prehrani porodicu i sebe. Kad su naišli putnici namjernici, nije brinuo što će pred njih morati da iznese poslednje zalogaje svoje djece, nego je brinuo da li će to biti dovoljno da te nevoljnike koji su potražili sklonište od kiše dostojno ugosti i valjano okrijepi. Smjestio ih je uz ognjšte na kraju sobička, gdje su uz njegovu pomoć razastrli pokislu odjeću. Jeli su i pričali, a njemu je srce bilo puno, jer eto mogli su oni i kod drugog da svrate. Treperio je od sreće. Njihova stanica milicije, bila je još desetak kilometara dalje uz usprti vijugavi planinski put i njima se činilo da je ovo napametnija odluka. Kada su se okrijepili rakijom koju gazda čuva za ovakve iznenadne prilike i za njih napravljenim dobrim obrokom, smjestio ih je u toplu sobu da spavaju, a njegova će vrijedna žena smisliti način da se on i njgovi sokolići smjeste i ušuškaju na slami u tijesnoj sobici. Legli su gladni, ali sretni jer nije mala šala ugostiti patrolu u kojoj je i šef stanice.
	Žao mu je bilo, iako je lampa dogorijevala, da ih ostavi a da sa ljudima ne popriča, da ih ne nasmije, oraspoloži – bili su tu u njegovom domu. Nije bio pismen, nije znao mogo pa je teško mogao da izvuče priču kojom bi im bio interesantan, tako mu se stalno činilo. Slušao je tih dana kako je njihov predsjednik u nekoj zemlji čudnog imena Burma, za njega dalekoj, nestvarnoj; mislio je bog sami zna koliko se čovjek muči putuje, tražeći prijatelje za našu stvar, a čuo je često i da je baš mudar i da kako oni ovdje kažu često zezne, prevari, nadmudri. Zasija mu ta zanimljiva priča u glavi, pa onako prostodušno reče: 
	– Baš je ovaj Tito čudo! Eto, sad je u nekoj Burmi. Kako ide po svijetu i dobro ih laže, svaka mu čast! 
	Šef ga prostrijeli pogledom, Oto je srcem znao da je nešto opet pogrešno rekao jer mu jeza obuze tijelo. Poželi im prijatnu noć i ode svojima da ga blizinom ugriju i da držeći ruku svoje žene poništi strah koji je nadolazio ili da ga bar zaboravi.
	U sobi, gdje su ostali gosti, tišina, muk… Milicioner iz Zete je razmišljao: „ Mala riječ tu izgovorena je beznačajna. Ako se napravim da je nijesam čuo, kao i da nije rečena, a i kazana je prostodušno da pohvali vještinu našeg komandanta. Riječ je samo to i rečena je samo tu.” 
	Komandir ga prenu iz misli kojima je tonuo u san: – Diži se! – rekao je. Uze neosušenu garderobu, uniformu obuče bez riječi, pogleda mladog kolegu i kaza: – Polazimo!
	Stigli su u zoru. Komandir je i dalje ćutao. Pušio je i razmišljao kako život iznova da priliku. Eto, on je našao neprijatelja revolucije, razotkrio ga tu gdje ga niko nije očekivao. „ Kakav li će ovo biti moj doprinos revoluciji, a kako li će drugovi ovo da mi cijene?” Unapređenje je nešto što je podrazumijevao.
	– Ču li ti šta reče Oto, Tito laže?! 
	– Nisam ništa čuo, bio sam u prvom snu – odgovori mu R.– milicioner iz Zete.
	Komandir je sio za stari sto, izvadio malo parče papira i napisao: Uhapsiti Ota F. zbog toga i toga… Imaju izvršiti R. i… Napisao je ime i drugog milicionera. Ćutke je predao ceduljicu mlađem kolegi, premda je skoro siguran bio u njegovu reakciju. Ovaj, kome je još topla dobrodošlica Ota i njegove porodice, koja ih je dočekala kao najrođenije, bila u mislima, i ta ljudska dobrodošlica nije mu dala da djela, rekao je da neće to učiniti. Komandir je uzeo cedulju i iscijepao, a onda izvadio dvije nove, gdje je na jednoj napisao: „ Uhapsiti R. i sprovesti u Andrijevicu!” Odredio je dvojicu milicionera, a na drugoj: „ Uhapsiti Ota F. i stražarno sprovesti takođe u Andrijevicu”. Tako istoga dana dopadoše zatvora, prostodušni Oto koji nije mogao da se sjeti riječi kojom bi opisao diplomatsku filigransku igru svoga predsjednika i mladi milicioner koji je shvatio čega je Oto bio žrtva i nije htio da ima dobroga čovjeka na duši. Oba su imala dušu u toj noći kada ih je život igrom slučaja stavio u istu sobu sa komandirom, koji je želio da posao obavlja bez mrlje na obrazu. Oto je imao naivnu radost, iskričavu toplinu koja čovjeka tjera da priča drugom čovjeku, mladi milicioner sreću što je tu u tom surovom kraju naišao na čovjeka koji daje i poslednje što ima, da bi drugom bilo dobro.
	Otovi rođaci, komšije, ljudi koji su sa Titom, koji je bio predmet ovakve teške klevete, dizali ustanak i revoluciju, poslali su svom vrhovnom komadantu pismo sa opisom stradanja dvojice ljudi, doduše sa razlogom koji bi se mogao u tom vremenu smatrati opravdanim. Nije prošlo dugo iz Beograda je na adresu milicije u Andrijevici stiglo naređenje: „ Pustiti Ota i obeštetiti ga. Pustiti R. i vratiti ga u službu Tito. ” 
	Oto je otišao kući svojima, razmišlajući u čemu je razlika između žandara i narodne milicije. R. se nije htio vratiti u službu, otišao je daleko od zavičaja da zarađuje hljeb kao pregaoc. Komandir je još jedno vrijeme bio šef male stanice milicije u malom zabačenom selu … 
	Kažu da mu je uniforma lijepo stajala.
	Đuru L.
	Otadžbina zove
	Noć je uvijek duga kada vodite dijalog sami sa sobom. Noć ne odmara čovjeka kojeg razdiru pitanja na koje ne može naći odgovore koji su izvan njega i zbog toga ga čine malim, manjim nego što zaista jeste u sopstvenom životu i velikim nestvarno velikim koži kojom je ogrnuo tijelo rođenjem. Nešto ga iznutra tjera da nadraste život ili da mu umakne, ili da sopstvenu kožu poput zmije ostavi u noći koja ga lomi i taj znoj koji ga neprekidno kvasi da nestane sa prvim jutarnjim zracima koji ga vraćaju među žive i neizvjesnost njegovih misli mijenja izvjesnošću svakodnevice.
	Iz noći u noć, razmišljao je šta je drugačije mogao da uradi. Bio je pozvan, nije bio ni kukavica, a ni suviše hrabar, samo se odazvao. Odazvao se pozivu da brani zemlju – otadžbinu, kako je uvijek nazivaju kada treba da se dokazuje patriotizam učešćem u ratu. Otadžbina zvuči baš tako kako treba da zvuči: nježno, krhko, drago, dio tebe iz riječi otac, otačestvo,stvaranje samoga tebe koji si pozvan. Stvaranje ne samo tebe nego i djece tvoje čiji ćeš biti otac, ako se vratiš nakon onog za šta si pozvan i čemu ne smiješ da se ne odazoveš. Ne zbog zakona pisanih, nego i nepisanih; taj pisani poziv koji se uvijek završava – otadžbina zove – zadire u nešto duboko, pokreće sve damare u čovjeku, nadima mu grudi pa bi i pjevao i plakao u isti mah, ali sa ponosom. Opet treba opstati i sačuvati dostojanstvo, tako je bilo uvijek i biće, misliš dok držiš taj poziv koji kod nas kao da je uvijek ispisan, čeka spreman i prenosi se sa koljena na koljeno… Ništa tu ne možeš niti treba drugo, osim da se odazoveš, javiš se na zborno mjesto i zakopčaš se u grubu vojničku uniformu, a dušu pokušaš da umiriš ljubavlju prema otadžbini tako da su sve druge ljubavi manje bitne, tako da je sve manje bitno, a najmanje bitan si ti i tvoj život. Taj poziv čak ne dozvoljava da razmišljaš o motivima dešavanja zbog kojih je napisan, o tome se razmišlja kad rat kao i svaka druga pošast prođe. Zabluda ili potreba… zaludne žrtve ili smrti… Ništa to ne postoji kada je već poziv napisan. 
	Postoje ljudi koji su pošteni prema otadžbini i na njen poziv će da se odazovu, postoje i oni drugi koji vole više sebe, nego otadžbinu i ne žele da čine žrtve za nju. Ima i onih čiji je kukavičluk jači od dostojanstva i nemaju snage da ispune dužnost. Otadžbina ima način da ove bez dostojanstva i ove koji vole više sebe, nego nju privoli, dovede na svoj branik, ali šta će joj tako kukavni i jadni… Ratovi dolaze i prolaze. Dostojanstveni se vraćaju u život ili sjećanje, zavisi da li ih je smrt našla na bojištu. Obično je pravim herojima bolje u sjećanju, nego u životu, jer mir ima svoja pravila drugačija koja često vrlo brzo pokažu zaludnost rata. Tada oni koji su se odazvali, bivaju posmatrani i doživljavani kao utvare prošlosti jer uvijek je rat prošlo vrijeme za mir, pa svaki mir iz svoje prizme obojene budućim učini da rat bude ogoljen i vše nego što je zaslužio ili što su zaslužili njegovi akteri. Onda žrtve rata – vojnici, nevoljni vinovnici, budu žrtve u miru besomučnih napada u kojima prednjače oni koji su više voljeli sebe, nego nju
	  – otadžbinu, a posebno onih kod kojih je kukavičluk zamijenio dostojanstvo. I opet jedna generacija dostojanstvenih ćuti jer misli da je to dobro za otadžbinu. Tako to traje kroz vjekove na ovom prostoru sa nadom i željom da je rat koji su oni vodili bio poslednji rat, da procesi i kazne u miru jednom dodirnu one koji su pisali pozive i potpisivali se kao – Otadžbina zove – a mimoiđu one koji ne mogu da se sakriju od sebe i zbog toga budu žrtve i rata, i mira.
	U ovoj noći kada ne mogu da zaspim i čekam da me odvedu i da mi sude, zapisujem poruku svom sinu da ako dobije poziv gdje ga otadžbina zove da mora da uradi ono što on misli da treba… a da je dostojanstvo nešto što mu ostavljam kao zavjet…
	Aleksi O. i Nelu V. ( generaciji sadašnjoj i budućoj )
	Nosim san
	U danima djetinjstva kao odličnog đaka, talentovanog za recital, uvijek su ga angažovali na školskim priredbama i manifestacijama koje su organizovali i na terenu gdje su znali često da posjete vojnike graničare na usamljenim karaulama. Valjda je to neko smislio pametan da prisustvom djece podigne moral i razbije sjetu i monotoniju vojničkih dana tim momcima udaljenim od svojih porodica sa zadatkom da bdiju na braniku svoje domovine. Na tim gostovanjima njemu i njegovim drugarima poseban trag ostavljalo je izglancano oružje i obučeni, dobro uhranjeni psi, moćnog izgleda i vjerni psi, njemački ovčari. Polako su mu postajali opsesija. Volio je da ih posmatra, primiče im se i da ih ponekad povede u šetnju, ali uvijek u pratnji vodiča vojnika. Polako je počela da se javlja želja da ima jednog takvog svog, sa toplom i mekom njuškom i očiju koje te neprestano prate i iz pokreta i reakcije žele da shvate šta želiš, ali uslovi u kojima su živjeli kao stalni podstanari to nijesu dozvoljavali, a u to vrijeme nije bilo lako nabaviti rasnog psa sa pedigreom.
	 Njegovi vršnjaci su taj nedostatak premoštavali običnim malim ili velikim ljubimcima koji su ih pratili u igri mašući repom. Često, kao kod ljudi, mogao si da im prepoznaš karakterne crte: ljuti, nervozni, agresivni ili oni umiljati skoro pa potpuno da kažeš blentavi u neprekidnom neumornom trku za djecom.
	Studirao je, oženio se, ali dijete u njemu koje još nije stiglo da ga napusti htjelo je svoga psa, jer sada više nije podstanar i to ne može biti razlog da ga ne nabavi. Decembar… Mjesec dana nakon što je dobio sina, pozvao ga je ujak da mu kaže kako mu je obezbijedio vučjaka, kako su u žargonu zvali njemačke ovčare, iz vrhunskog vojničkog legla–šampionskog porijekla. Pomislio je kako se neke stvari dešavaju kada treba da se dese, a ne kada čovjek to želi. Otputovao je. Kasnije nije mogao da ispriča koga je tog dana vidio, osim ujaka. Gledao je oduševljen pred sobom malu grudvu života na četiri noge, neprirodno širokih šapa za tako malo stvorenje, velikih ušiju koje su mu padale na oči, crne sjajne dlake i nesigurnog hoda. Tek uzet od majke, non–stop je ispuštao neke zvuke nalik na plač ili pokušaj da se oglasi, da da do znanja da je tu. 
	Saobraćaja sa primorja tih dana van sezone  skoro nije ni bilo ka unutrašnjosti, posebno ne u ovim časovima pred noć koja je užurbano silazila sa crnogorskih planina ka moru ili obratno, ko bi to znao. Ujak je htio da pokaže kako ima važnu funkciju u kasarni u kojoj radi pa je odredio jednog zastavnika sa kamiončetom njihovog godišta da prebaci sada već dvojicu drugara – gazdu i psa do raskrsnice u Petrovcu u podnožju Paštrovačke gore, gdje se nadao da će mu sestrića i njegovu zvijer za sada smještenu u maloj gajbici za južno voće, najbrže, jer tuda moraju da prođu gotovo svi namjernici na crnogorsko primorje, živog odvesti kući na sjever.
	Kada nema puteva ili kada nema prevoza, vrijeme izgleda drugačiji, a i prostor mnogo veći. Zastavnik ga je ostavio kod ruševine, ili bolje ostataka kioska milicije, kontrolnog punkta na toj raskrsnici. Vjetar se tokom noći pojačavao i bio je sve jači i jači. Njemu koji je iskustvo sa primorskom klimom imao samo iz ljetnjeg perioda, ništa nije bilo jasno. Nije mogao da pretpostavi da ovako hladno može da bude. Razmišljao je da tome može da bude razlog snijeg po okolnim planinama. Raskrsnica je izgledala sablasno kako se mraz pojačavao i promicalo vrijeme. Mali zverko je počeo da cvili, sada već tužno jer vrijeme je odmicalo, a on je sigurno bio i gladan. Mala drvena gajba za južno voće nije imala u sebi toplotu juga pa da ga ugrije. Autobusa nije bilo, kamiona, ničega, samo je par automobila u žurbi prošlo pripremajući se za uspon uz Petrovačke strane. Već je nekoliko sati prošlo i njemu su prsti počeli da se koče zgrčeni oko gajbe koju iz inata nije htio da spusti na zemlju, i iz neprekidnog očekivanja da će naići nešto da ga odnese sa te vjetrometine kući ili bar da započne putovanje do Podgorice, gdje bi se ugrijali i pojeli nešto.
	Drugi put sa te raskrsnice na koju su dovedeni vodio je do Bara i Sutomora, to nije razmatrao kao opciju, posebno ne prebacivanje vozom gdje bi morao da se objašnjava sa kondukterima i milicijom o dozvolama za putovanje kućnog ljubimca, koji eto još nije stigao da to i postane. Posebno ga je ta opcija nervirala jer je znao da je prvi voz sa kojim su mogli da putuju kretao u jedan sat iza ponoći iz Bara. Deset sati noći je odavno prošlo. Vjetar je sve jači i jači. Autobus je prošao ka Podgorici, nije čak ni stao. Počela je panika da ga hvata od mraza koji kao da je zaledio i malog zverka. Pogurao ga je malo prstima da vidi da li je živ. Topla njuška je odgovorila dodirom, ali i cviljenjem, skoro pravim plačom. Krv mu se ledila u žilama, morao je da ga spusti na asfalt. Počeo je da uviđa kako se okolnosti odvijaju potpuno nepovoljno po njega i to božje stvorenje koje je uzeo i koje je sada blizu da skonča nemoćno i nezaštićeno, odvojeno od svoje majke. Skinuo je jaknu i ispod nje džemper, umotao je njime gajbicu u želji da bar od hladnoće zaštiti svog malog ljubimca. Jakna preko majice nije mogla više da ga ugrije, postajalo je nepodnošljivo u toj noći na toj raskrsnici. Morao je da odluči, u jednom trenutku je samo tako razmišljao, da ipak ide na voz, a njega da ostavi tu. Izgledalo mu je kao jedino rešenje, teško, ali jedino. Bio je siguran da ga neće primiti u voz sa gajbom u kojoj je mali psić. Uzeo je gajbu umotanu u džemper i krenuo da je ostavi na neko koliko toliko sklonito mjesto, mada mu je bilo jasno da štene nema šanse. Stavio ga je u ostatke kioska i sišao na put koji vodi ka Baru. Non–stop je čuo cviljenje malog ljubimca. Okrenuo se i pogledao u pravcu gdje ga je ostavio bilo je više od dvesta metara, uz huk vjetra nije mogao da čuje, ali on je ipak jasno čuo kako cvili to malo stvorenje. 
	– Aaaaaaaaaaaa…..! vrisnuo je u noć, jako kao da ga je pamet ostavila. Ridao je i suze su išle od očaja zbog nemoći koju je osjećao. Prvi put od kada je momak plakao je i ujedao je sebe za ruku jer on nije bio od soja mekušaca. Možda je plakao što je dozvolio da se nađe u situaciji da ništa ne zavisi od njega i da zbog toga strada njegov mali prijatelj koji nije stigao da to postane potpuno. Stao je neki taksi, primio ga je. Suze nije mogao da vidi, sakrio ih je. Za Sutomore, rekao je i ućutao. Auto je odmicao, njegov dječački san je ostajao za njima u podnožju Paštrovića završen grubom realnošću koju je on vidio u drhtanju male umilne životinjice i hladnom dahu smrti koja će noćas ugasiti iskru života u tom nevinom biću. Taksista je poslije par pređenih kilometara, sa snebivanjem kulturnog i vaspitanog čovjeka pitao :
	– Oprostite, jeste li to sahranila nekog milog danas? 
	Odgovorio mu je bez želje da ulaze u dublji razgovor da nije.
	– Pa šta Vam se to onda strašno dogodilo? insistirao je taksista kao da je osjećao ili je zaista bila vidljiva njegova patnja. 
	Ispričao mu je ukratko sve. Svjetla Sutomora su se već nazirala …
	– Nećemo ga ostaviti gore, da jebe oca očinoga! Crnogorska psovka je napravila par krugova po vozilu dok mu je došla do uma. Pogledao je u taksistu koji je stao, okrenuo vozilo i zaputio se nazad. Nije mogao da vjeruje, ponovo zaplaka i nije se stidio od ovog čovjeka koji je shvatio šta je on prolazio te noći. –Nemoj da brineš, ako ga ne prime u voz, nek ostane kod mene dok se ne organizuješ.
	Ponoć je odavno prošla, pritrčao je i plašeći se da li je gajba uopšte tu. Zgrabi je, podiže džemper, ljubio je zgužvano klupko, stisnuo mu je jako klempavo uvo. Vratio se nazad, taksista se smijao kao malo dijete. Neprirorodna neka radost i toplota kao da su ušli u kola. Stigli su na stanicu, taksista nije želio pare, kaže da radost ne može da se plati parama. Smijao se i mahao sa perona dok voz nije ušao u tunel.
	Smjestio ga je tako što je gajbicu prislonio do grijanja koje se nalazi ispod sjedišta u kupeu. Želio je da noćas njegovom malom prijatelju više ne bude hladno, a on tu na toplom non–stop se oglašavao. Negdje oko Podgorice došao je kondukter. Dok je provjeravao kartu, čuo je malo stvorenje i na njegovo znatiželjno, ali službeno: – Šta se ovo čuje? Skočio je grubo, unio mu se u lice i otresito mu rekao: – Ostavi me danas na miru, imaćeš problem!
	Kondukter je osjetio realnost prijetnje, nije se više pomaljao do krajnje stanice za ova dva putnika.
	 Ostavi me danas na miru, nije bilo namijenjeno kondukteru, nego životu, kondukter je to valjda prepoznao, osjetio je strahom upravo za sopstveni život.
	Napokon u zoru, njegov san je ušao u očevu kuću, on ga je unio u gajbi. Dočekala ga je sestra koja je doputovala iz drugog pravca nepun sat prije njega. Pitala je šta to nosi, a on je rekao: – Zar ne vidiš? Nosim san! 
	Naučio je te noći da za svoje snove koliki god da su moraš da se boriš…
	Molitva
	Kada dodirneš stvari koje nijesu tu, kada osjetiš ljude koji nijesu tu, kada osjetiš ljubav koju šalješ, ali i koju primaš, a od toga ti se suza otkine iz oka, a radost zasija u duši; kada ti se javi želja da to osjete i tvoji prijatelji, sreću da im uvećaš; kada postaneš lak kao pero i čist kao prva pahulja, kada postaneš kao zrak i plavetnilo nebesko se u tebe nastani ili te upije, otvoriš oči, a to traje i vidiš u očima ljudi do tebe, prepoznaš u njihovim ozarenim nasmijanim licima, znaš da je molitva bila iz srca svih koji su tu okupljeni pod svodom starog manastira.
	Zatvoriš oči i svi su ponovo tu sa tobom, svi koje voliš – svi su zaista tu, bez razlike da li su sa ove ili one strane smrti. Tu, dok su ti oči zatvorene, svi su bez boli, briga, radosni i to mogu da budu zahvaljujući tebi i ti shvatiš koliko si u stvari bitan i za vremena prošla, i vremena buduća, jer si ti tačka u kojoj se sretaju budućnost i prošlost sa svojim protagonistima.
	Vaseljena gleda kroz tebe, a freske starih slikara su dekor koji čini da shvatiš da si ti zrno vremena, isječak bez koga je nemoguć mozaik života. Shvatiš da tijelo pripada vremenu sadašnjem, a ono unutar tebe, duša, svevremena je.
	I, ako te je plašilo ono što je u vremenu sadašnjem, ne treba, jer ono ostaje zajedno sa tim vremenom, a alternativa nam je data, samo treba da to razumijemo; i strah treba da ustukne pred radošću jer u sadašnjem nalazimo saputnike za svevremeno – ljude koje volimo i koji nas vole bezuslovno. 
	Uzimam u ruke svijeće, palim ih da njihovim sjajem obasjaju moje saputnike kroz svevremeno. 
	Božić, 2011. ljeta Gospodnjeg – Mom prijatelju i duhovniku- Arhimandritu Longhinu
	„ Ko su oni?”
	Znao je da je to zabranjeno, nepisanim, ali jakim pravilima, tradicijom utkanom u nju i njega. Ali, njena tamna put i crne oči govorile su mu da nešto definitivno nije u redu sa takvim shvatanjima i htio je da se ona nastani i ostane u njegovoj duši, a sve drugo neka ga van.
	„ Da li se ona plaši?” 
	Gledao je u njene oči, vidio je ljubav, beskrajnu, jaku i znao je da pred njom i strah mora da ustukne. 
	       Svi su bili zgranuti: 
	‘   –Gledaj uopšte ne pokušavaju ni da se sklone od naših pogleda i čuđenja ?!
	– Da li oni uopšte pripadaju svojim nacijama?!
	–  Znaju li oni koliko je krvi proliveno u međusobnim borbama tokom svih ratova gdje su njeni bili uvijek na jednoj, a njegovi na dugoj strani?!
	–  To nije prirodno, to ne može da im uspije!
	–  Pa, ona ne voli njene, a on sigurno prezire svoje!
	–  Gdje će oni kada počne novi rat, kome će da se priklone, a gdje će opet njihova djeca ko će tek oni da budu?!
	–  Ma kakvo srce i odluke iz srca kada su te odluke bile prave?!
	–  Sve u životu treba planirati!
	–  Pa ne može njihova međusobna ljubav nadvladati mržnju koja je utkana u njihova bića vremenima koja su satkala njihove gene!
	– Shvatiće oni kad ljubav prođe!
	Samo je vrijeme prošlo, njih dvoji su sijedi, isto onako u njenim očima je ljubav koja nije ustukla pred predrasudama i osudama, bila je jača od straha od nepoznatog. On je bio ono što je uvijek bio – čovjek koji se smije predrasudama i koji odluke donosi srcem. Zajedno su sada znali da odluke koje su donijeli srcem su njihova djeca, u kojima je utakano sve iz njegovih i njenih predaka, ona njihova druga strana bez zavisti, zlobe i mržnje. 
	 Jasno im je koliko su mudre odluke donijete iz srca, jer srcem dodiruješ tvorca – to je čulo da kojim prepoznaješ šta ti on poručuje da treba da uzmeš kao nešto što je važno za tebe.
	Mala mjesta
	Mala mjesta uvijek imaju neku svoju kolotečinu koja daje oblike za ljudske sudbine, daje konture likovima, okvire u kojima se svak posebno boji svojim nijansama. Ne valja kada nečija boja  pokuša da nadvlada zajedničku boju cijeloga mjesta, tako da obični ljudi pokušavaju da uguše nagone, a ako ne, bar da ih prikriju kako ih ne bi pokazali drugima kao svoje poroke. Ali, zalud, u takvim mjestima uvijek imate ljude koji ili nijesu dovoljno odrasli za sopstvene poroke, ili druge koji su ih svojom starošću ostavili iza sebe, pa onako sa svetačke distance ulaze u tuđe živote bez nekih razloga, jer razlog ne postoji nikada da se uđe u tuđu intimu, sem naivnosti ili zluradosti.
	Mjesto je malo, prije bi se moglo reći varoš, nego grad, ali kako je i država mala, to se i od gradova ne očekuje da budu veliki da bi bili gradovi, jedino se uporno insistira da ljudi budu veliki, valjda zato što je sve malo. Ni za ljude nijesu sigurni kojim ih aršinom mjeriti, obzirom da im se i država i grad nalaze između zapada i istoka, dvije različite mjere koje su uvijek ljude sa ovih prostora zbunjivale, dijelile ih zbog vjekovnih različitih viđenja i poimanja, kao da je to imalo tendenciju sitnjenja, smanjivanja, pripadanja manjem u užem. Jedino, što je uvijek trajalo kroz vjekove, isto, nepromijenjeno, to je ljubav između muškarca i žene, tjelesna požuda, potreba da se naslednici Adama i Eve po Božjoj zapovjesti prepuštaju jedno drugom, ali ispravno je samo ako je to po lokalnim kriterijumima normalno. Ako nije tako, e onda ti, koji su se osmjelili da rade to, postaju predmet priča, intriga, katkad i osude njihovih komšija i rođaka. Zbog toga su najmoćniji oni koji tu „sve znaju“, koji slušaju i prate, slažu mozaik – sličicu po sličicu i jedna ljudska tjelesna radnja postaje izvor nekad i sunovrata čitavih porodica. Ali, uvijek se to dešava drugima, moralisti su tu u prednosti, doduše dok ne budu uhvaćeni in flangrante, jer mnogo je dug život ljudski da bi se čovjek odupreo iskušavanju đavola koji mijenja strategije i mamce prilagođava za svaku ribu posebno. 
	Bila je to prije grupa momčića koji nijesu još imali svoje iskustvo, pa ih je progonila naivna znatiželja, prije nego da su  pošli u ovu akciju večeras zbog zluradosti – uhvatiti ljubavnike na djelu. Ograda je zaista visoka i dijelila ih od para koji u ljubavnom zanosu  nije vidio ni mjesec onako velik izdajnički svijetao na nebu. Njega su zanimale njene grudi, mlade, jedre, bokovi koje je stiskao dok mu je krv pulsirala u slepoočnicama… Napokon je ugrabio da budu sami u ruševini stare kuće. Ona onako mlada, silna, koja ga je stiskala i grebla mu grudi očekujući da zajedno dožive vrhunac, skoro na ivici nesvjesnog, nije se obazirala kao ni on, tu noćas, niti su se sjećali normi, zabrana, priče roditelja o ljubavi muškarca i žene, o braku, svetosti bračne postelje… Trenutno su im mladost i slasni poljupci mutili um i svjesno, svjesnost o ogradi iz koje se nešto čuje, da bi mogao neko i da naiđe. I, dok su oboje svako za sebe razmišljali pa i nek naiđe nije me briga, tu sa druge strane ne samo da su naišli nego su namjerno došli njih četvorica, znajući da je to mjesto gdje sigurno mogu vidjeti nešto čim će nasladiti oči, a sjutra čak moći da kažu da znaju još jednu tajnu u njihovom gradu.
	Visoka ograda im je bila jedini problem, tu su imali prednost oni jači, viši, što su porasli brže. Mogli su lakše i ležernije da prate tu zamamnu ljubavnu igru, gdje se ako je bolja svjetlost, može uočiti magijska ljepota spoja muškarca i žene. Tako i tu noć, posebno što je mjesec bio njihov saveznik, dvojica visokih su odmah ugledali… Treći je stavio nešto pod noge i pridružio se njima. Četvrti, onako najmanji nije mogao da dosegne do vrha ograde, to je u njemu još više rasplamtavalo želju da vidi. Mašta mu je radila, mora da vidi, ali mu visina ne da. Moli ih skoro glasno da ga mogu čuti i sa druge strane ograde: –Podignite me, podignite me, molim vas!
	Zavidi im, oni već gledaju neko vrijeme, ko zna šta sve on propušta da vidi, sjutra treba trijumfalno nositi tajnu, a kako, ako je nije vidio svojim očima, ne može biti dokaz plod njegove mašte. Nisu htjeli da mu pomognu. Svezao mu se jezik u grlu… Jesu li ovo drugovi? Skoro da mu se plakalo od muke. S druge strane čuo je jecanje žene koja se podaje ljubavniku u ekstazi. Nije mogao više da čeka.
	– Daj, bre, diži me! –sad se već prodrao na najvećeg.
	Oklijevali su, nešto su se gledali,smiješili… 
	–Pa kad već toliko insistiraš! 
	Pomogli su mu da se podigne iznad ograde. Držali su ga između sebe. Kada je pogledao, rekao je samo kratko: 
	– Spuštaj– uzdahnuo je, čučnuo– sestra – rekao je užasnut i želio je da nikada prije nije učestvovao u razotkrivanju tajni kao i te noći kada je progledao. Imao je potrebu da trči da trči što dalje od tog grada.
	Ko preživi, pričaće
	Put preko Trešnjevika iz Kolašina ka Andrijevici je više skup krivina, nego put, pa je zbog toga vozač u neravnopravnom položaju u odnosu na putnike koje vozi iz razloga što ne može da uživa u neponovljivim pejzažima bukove trešnjevičke šume i pašnjaka koji izranjaju i nude se pogledima zadivljenih prolaznika. Iskusni vozači moraju da budu koncetrisani kako bi ovaj uski put uspješno savladali, posebno kada se odozgo krene naniže ka kotlini u kojoj miruje i čeka Andrijevica. Razmišljao je tek je dva sata poslije podne, nema razloga za žurbu, valjalo bi odmoriti negdje kraj puta, stati bilo gdje, nagledati se ove raskošne šume i nadisati šumskog vazduha. Pogledao je ženu do sebe, njegovu, jer imao je tih dana mnogo svojih žena.
	– Da stanemo malo, pojedemo nešto i osvježimo se! 
	Znao je da će prijatni podnevni vazduh u hladu u ovoj šumi osvežiti ih bolje, nego suvi vazduh klima–uređaja auta. Složila se, jer je sa njim uživala da bude i računala je da će to da im produži zajedničko vrijeme u tom danu, obzirom da ju je ostavljao u Andrijevici, a kojoj su bili praktično na domaku.Čim ču potvrdan odgovor, zaustavi auto na proširenju iza krivine iz koje su izašli uz neki mostić preko potoka, koji je i sam bio nova krivina.
	Niijesu pokušali da uđu dublje u šumu, za tim nije bilo ni potrebe jer ih je šuma svojim hladom i tu natkrivala, a što je njima bilo dovoljno za ono šta su naumili. Izašli su iz auta, ona se onako silna i zagrlila ga. Dok je otključavao gepek da iz njega izvadi stvari, napravila mu je sendvič. Sendviči su na putovanjima uvijek sa drugačijim ukusom nego kada ih pravite kući, to znaju pravi putnici. Gledala ga zelenim očima kako uživa u njemu. Da, njih dvoje su, moglo bi se reći, ljubavni veterani, svoje druge potrebe zadovoljili su prije nego su krenuli, tako da je sav fokus tog trenutka bio u uživanju u hrani, prirodi i prisustvu onog drugog. Mir bukove šume i tog puta kroz nju, kojim tih dana i nije bilo bogzna koliko vozila, remetio je zvuk vozila koji je najavljivao svoj nailazak sa neke od serpentina koju su oni prošli prije, tako da su nagađali treba li mu pet ili deset minuta da prođe tuda. Popili su po sok, on je polovinu sendviča već uspješno savladao. Ona se protezala, mogao je da uživa u njenoj figuri iako je bila sportski obučena. Molio ju je da vodi računa o pokretima da se nebi zadavio zalogajem sendviča.
	Auto golf dvojka pomolio je haubu iz one prve krivine koja je bila dosta duga i kretao se lagano ka njima jer tu i ne može brzo preko mosta koji je i sam krivina. Već je mogao i da vidi vozača, pa onda i njegove oči koje su kao u hipnotičkom transu bile zakovane za njih dvoje ili njegov sendvič, sad je i on bio zbunjen. Jeo je lagano i gledao u čovjeka koji vozi. Prolazi pored njih i dalje uporno gleda, skoro okrenut neprirodno nazad– netremice gleda kao da ih fotografiše pogledom i pohranjuje u svoju memoriju. I tako okrenut nazad prema njima, sa željom da uhvati u tom njihovom običnom trenutku nešto neobično, lascivno ili šta li je tražio, ili htio da vidi, promašio je most i bez kočenja survao se i nestao u potoku dubokom pet–šest metara, jednostavno nestali su i on, i njegov pogled, i auto napravljen u Njemačkoj bez mašte u njegovom obliku, ali sa kvalitetom novog vozila.
	Ona je zavriskala i zapitala ga, mada je znala da nije nikada u životu suzdržan, da li je vidio kako je čovjek sletio iz čista mira. On joj reče: –Nije iz čista mira.
	Zaprepasti je što i ne pokušava ni da vidi šta je bilo sa vozilom, krenu ona to da uradi.
	Vrati je oštrim povikom, nešto kao šta ćeš da gledaš, pusti me da završim sendvič. 
	Kada je završio, vozač je ispuzio odozdo. Pogleda ga dok je maramicom brisao ruke od sendviča, dade joj maramicu da stavi uz ostalo smeće u kola da ne prljaju čistoću Trešnjevika i reče joj da sjedne. Dok je prilazio autu, još jednom je pogledao u vozača koji je stajao na putu i gledao u ostatke svoje ušteđevine uložene u vozilo koje možda neće moći da popravi. 
	Znao je da navike sigurno neće ni pokušati da popravlja, one su jače od njega i one su upravljale i njim i vozilom tog dana. Ništa nije htio da ima s takvim čovjekom. Upalio je auto i otišao odatle. 
	Ljubav kao lijek
	Gledao je u svoje ruke, oborenih ramena, nepomičan ko zna od kada… Bijeli mantil koji je ogorčeno skinuo sa sebe i bacio na patos kao da je htio da ga podsjeti na njegovu profesiju i znanje. Ustao je i bijesno ga izgazio, podigao i bacio ovaj put u korpu za smeće. Sve ono što je decenijama radio rutinski, nakon čega bi najbliža rodbina njegovih pacijenata koje je izliječio željela da objasni koliko je to veliko za njih, ta njegova nova pobjeda nad smrću i što je učinilo da i on sam povjeruje koliko mnogo može – sve je to nestalo u jednom trenu. Osjećao je kako tone, pada ubrzano i ne može da se uhvati za bilo šta i da zaustavi taj strašan osjećaj. Pokušavao je iz pročitanih strana, a kojih je bilo nebrojeno, pa onda iz iskustva svog i svojih kolega sa mnogih klinika da pronađe to nešto, ali zalud… Samo praznina na mjestu rešenja koje je trebao da ima.
	Supruga, ljekar takođe, nježna,krhka žena, prišla je, uzela ga za ruku i gledajući ga u oči prošaputala mu: – Mili moj… Plašila se za njega, osjećala je i znala je da je tog dana kada su shvatili da im je najmlađi sin obolio od autizma, da je njen muž počeo da mrzi sebe i genetiku kojom je vjerovao da je doprinio, svoju profesiju jer je shvatio da je u stvari samo posmatrač i tumač manifestacija kod najtežih poremećaja. 
	Znala je kad neko tako naprečac počne da mrzi sebe u stvari aktivira sve mehanizme i sile vidljive i nevidljive koje počnu da rade na sopstvenom uništenju. Posmatrala je i vidjela koliko je znanje opasno po čovjeka, da može da ukine ono u njemu što ga poput remorkera vuče kao stari brod rijekom – nadu i vjeru. Znao je sve o bolesti koja je pogodila njihovog mezimca i shvatila je da je njegov brod ostao na sredini rijeke bez sredstva da ga odatle odvuče u sigurnu luku na opravku. Znala je da to znači besciljnu dugu plovidbu prije potpunog stradanja i potapanja stare olupine. Nije željela nikom da se pretvara u olupinu pred njenim očima, posebno ne njemu, njenoj ljubavi iz studentskih dana, čovjeku prelijepih plavih očiju koje su je odmarale dok su govorili jedno drugom obične i neobične stvari upijajući se pogledima. Voljela je i njegov vedri duh i blistavi um, koji se potvrdio kao najbolji student u njihovoj generaciji na fakultetu. Kao djeca socijalizma i njegovi đaci, vjerovali su u znanje, dovodili su ga skoro do kulta, nešto što je najvažnije u životu čovjeka.
	Sada dok ga posmatra, sazrijeva i želi da i on shvati da znanje dodiruje samo opipljive stvari, koje mogu da se vide, provjere i dokažu, ali da i ono nije konačno u ovakvim krajnjim situacijama i ako jeste, čovjek mora da ima nešto za šta može da se uhvati izvan tog svijeta naučnih činjenica, surovog i hladnog. Utjehu ne može naći u znanju, mora da je potraži u nečemu što ne može da se provjeri, što se veže više za vrijeme buduće i nešto što se nije, niti znaš da li će se dogoditi, ali nosi mogućnosti koje počivaju na nadi i vjeri. Da li to njegov um naučnika može da prihvati i da šansu duhu, pa da zajedno sačuvaju njegovo tijelo koje je počelo da onako nagriženo sumnjom gubi vitalnost. 
	Majka je i nju boli isto kao i njega, ali naučila je da prihvata stvari da im se ne odupire, nego da se bori onoliko koliko je moguće, ali i da ne gubi nadu i iz tog razloga ne samo da pruža otpor nego ga i pruža neprekidno dok traje. Htjela je upravo i zbog djeteta da traju što duže i da se bore za njega i čitavu porodicu. Znala je takođe da u tome nijesu sami ili bolje – vjerovala je u to, jer je u njenim prvim sjećanjima molitva njena i njene porodice u pravoslavnoj crkvi u Skoplju kada joj je baka pokazivala kako se pravilno krsti. Znala je kolika je snaga duha u ljudima koji vjeruju, da je to snaga koja može da da i snagu tijelu i psihi čovjeka.
	Znala je, u to skoro da je i bila sigurna, da je vjera važnija za opstajanje od znanja i sada je divna rečenica blažen u neznanju prestala da joj bude naivna. Osjećala je da znanje i sumnja u ovakvim slučajima idu ruku pod ruku i plašila se šta će ta kombinacija da uradi njenom čovjeku koji se potpuno zatvorio za sve izvan njega. Paradoksalno joj je izgledala činjenica da se znanje okreće protiv čovjeka i otvara mu prečicu za kraj. Morala je da nađe način da mu pomnogne da dohvati neko moćno sredstvo, nešto što može da rastvori sve u sebi i da negativno potre, a pozitivno pojača.Osjećala je da je to ljubav. Ljubav može sve da oboji drugačijom bojom i tugu i očaj da natjera da ustuknu pred njom.
	Prišla je neprimjetno, podigla mantil iz korpe, vratila mu dostojanstvo profesije, uzela ga za ruku, poljubila mu je nježno kao pticu i tiho mu rekla: – Sve će biti dobro, viđećeš , vjeruj, mili moj! 
	Jazbina
	– Čuvaj mi se u tuđini! Ne znaš nikoga, ne vjeruj varoškim mangupima – govorio mu je otac dok ga je pratio na autobus koji će ga odnijeti u grad u kome treba da studira.
	Posmatrao je iz autobusa mladog čovjeka koga je ostarao težački rad na selu. Dok mu je gledao u suzne oči koje se opraštaju od njega na stanici, znali su i jedan i drugi ko god je otišao na studije, više se nije vratio kući, osim za praznike i to sve ređe i ređe. 
	Tu mu je sada već na stanici izgledalo mnogo dalje selo koje je jutros napustio, ne samo za daljinu lošeg vijugavog puta, nego i zbog priča onih koji su otišli prije njega u tuđinu i ostali u njoj. Kosilo mu se sa logikom zašto ostaju među stranim ljudima, kada zna da ko god je došao sa strane u njegov zavičaj, nije donio ništa dobro. Bili su to ili milicioneri ili šumari, ljudi koji su uglavnom svojom uniformom bili zaštićeni i kada nisu bili u pravu, koji su njihovu gorštačku slobodu zbijali u granice nužnosti donoseći neka pravila koja su njima koji tu oduvijek žive izgledala surova. Imali su i drugačija razmišljanja od njih o životu, sreći, ljubavi… Nijesu voljeli te strane ljude, ništa dobro od njih nisu očekivali Gledali su ih sa podozrenjem i govorili su im uvijek ono što stranci žele da čuju. A niko tu na njihovom nije mogao da bude mudriji od njih i ta igra mačke i miša, gdje miš misli da je mačka, traje generacijama nazad, a ipak moraju da idu „mečki na rupu“ da uče kod njih. U njihovim gradovima da nauče zanat, ali da sačuvaju sebe od promjena i novih običaja koji ih dovode u nesklad sa porodicom živom, a posebno sa onom koja živi samo u sjećanju satkana kroz priče koje obavezuju. Zbog toga je imao tremu, groznicom mu se javljala iz njegovih kostiju, tu dok je u atobusu tražio pogledom bilo kog iz njegovog kraja.
	Stigao je, niko ga nije čekao na stanici. Pognute glave, sa paketom u ruci, išao je što je brže mogao, istim tempom kako su prolazili Vučiji potok uveče kasno kada bi se vraćali od ujaka, a pratio ih iz daljine urlik zvjeri po kojoj je potok ime dobio. Okretao ga je njegov strah i noćas ulicama tog stranog grada, uvijek je bio spreman da se odbrani od zvijeri. Put je znao, jer je još kao mali dolazio da mu uklone krajnike, stričev prijatelj, najbolji doktor za te stvari jer u drugog nisu imali povjerenje, a nisu znali da drugog doktora te vrste tada nije ni bilo.
	Znao je, osjećao je to svojim instiktima, da je otac i svi njegovi bio u pravu za tuđinu i tuđince, njihove mane i poroke. Nije htio da se druži sa njima, da upražnjava njihove navike, odlaske u bioskop, pozorište… Sportom se bavio na livadi ispred studentskog doma; igrao je fudbal sa svojim zavičajcima na improvizovanom terenu, na travi koja nije ni nalik oštroj planinskoj travi u njegovom zavičaju. Učio je naporno, bio je uporan, znao je da rad može i mora da da rezultate. Posmatrao je zaljubljene parove, niko nije bio po njegovom ukusu, naročito ne njihovo ponašanje: kako su se bez trunke stida ljubili, razmjenjuju šapatom nježne riječi… Uvjeravao se iznova da je u pravu kada bi na tu temu razgovarao sa ljudima iz svog kraja koji su sa podsmijehom pričali o navikama tih tuđih među kojima su sada. Tek par njih je onako mladih, imalo želju jaču od savjeta, ali krili su to od drugih, da probaju te zabranjene stvari. Smetalo im je što se ti tuđinci neprekidno smiju, jure za zabavom, a onako ozbiljan razmišljao je šta je to šta oni vide drugačije od njega i žalio ih je zbog tolike njihove neozbiljnosti. 
	Ljeti su odlazili u neke kampove i na more, a on se vraćao u zavičaj da pomaže ocu i sa svakim otkosom trave koji bi pao pred njim, razmišljao je o uludo utrošenom vremenu tuđinaca. Knjige, sem onih koje su mu trebale za polaganje ispita, nije čitao takođe poštujući vrijeme, a ne navike ili želju da se bude u trendu kako je mislio. Neprekidno su posmatrali te ljude među koje su došli, znali su im dobro sve običaje, način razmišljanja, ali su otišli i dalje počeli su da ulaze u njihove živote i detalje, glasine i činjenice, postajali su crna kutija njihovih života. 
	Sada, kada je već visoki funkcioner vlasti, mora da oda sebi priznanje koliko je to dobra strategija bila, kao i odluka da se učlani u partiju gdje je bilo mnogo ljudi iz njegovog kraja, ali i iz drugih sličnih krajeva, koji su posmatrali život tih lukavih tuđinaca i nadmudrili ih ostajući među njima da rade i žive. Trajali su među tuđincima sa svojim ponosom, nepromijenjeni, neprimjetno mijenjajući ih sve dok tuđinci nisu i sami postali tuđinci u svojim gradovima, a to shvatali kad su postali svjedoci necivilizovanog ponašanja. Nikada prije nisu bili svjedoci da neko sa desetog sprata baci džak pun smeća sa terase ne želeći da pravi suvišan posao i da troši vrijeme, ili da neko vazdušnom puškom za opomenu upuca radnika čistoće dok remeti san u rano jutro prazneći kontejnere. Razmišljali su tada ti tuđinci da su im i očevi pričali o sličnom razvojnom talasu, ali doduše koji je zahvatio druge krajeve. Tada su, u vrijeme njihovih očeva, kupatila koja su ostala za švabama poslije revolucije, punili neki strani ljudi kozama koje su imale praktičniji karakter od kada, statičnih, a napornih zbog svoje namjene koja te tjera da mijenjaš navike. 
	Znao je on, shvatao je u čemu je razlika između njih i tuđinaca u navikama ili bolje reći u odnosu prema navikama, dok su se tuđinci mekog karaktera, mijenjali kroz vjekove, dotle su on i njegovi sa karakterom kremen–kamena ostajali isti sa istim navikama. Nisu dozvoljavali ni njihove laži da tuđinci mijenjaju, a njihova laž je bila jača od istine tih tuđinaca. Jasno mu je bilo na čijoj je strani vrijeme i za čiju djecu radi. Morao je samo da danas održi govor, da zvuči kao neko ko je oduvijek tu – domaći, od toga mu zavisi dalja karijera. Vjerovao je da to nije problem, jer je i to bila jedna od navika kojih se nijesu odricali – da brzo mijenjaju i prilagođavaju priču, da aktuelne tuđe riječi izgledaju kao da su njihove – njihova najdublja i najiskrenija razmišljanja. Smatrali su to svojom najvišom vrlinom, posebno u svjetlu njihove poslovice: Vuk dlaku mijenja, ali ćud nikako. Za njih su njihove riječi bile dlaka koje mogu zavisno od vremena da promijene, odbace zamijene novom. Uvjeriće ih, mislio je, da se i on promijenio bez obzira što mu je i sin, sad već stasali momak, često znao da kaže da je zaglavljen i u prostoru i vremenu. Sinovljeve riječi gotovo da je mogao da vizuelizuje kroz sliku sebe u kojoj je još na onoj staroj autobuskoj stanici i prati ga njegov otac – nije otišao potpuno iz zavičaja, a ovdje nije prispio definitivno. Osjećao je da mu je sin uputio prijekor, stašavajući među svojom generacijom, rođenom u tom stranom svijetu za njegovog oca, riječ tuđin mu je izgubila jasno značenje.
	A ako ih ne ubijedi? 
	Sjetio se djetinjstva i divljači koja je u paničnom bijegu pred lovcima i zapjenjenim psima tražila svoju jazbinu, u zemlji ili pećini, a u njima sigurnost i spas, ali i vještih lovaca koji su svojim lukavstvom dolazili glave na vratima jazbine jadnim životinjama koje su se instikti branili. Lukavost jednoga, a propast drugoga. Njegov instikt ga je gonio u zavičaj. Pomislio je, isto kao i kod drugih vrsta.
	Kada se pogledao u ogledalo pred odlazak iz stana, oči su mu odavale spremnost za bjekstvo ka jazbini, uznezvjereno su ga gledale iz odraza oči vuka i shvatio je da ne može ostati više tu, da je postao lovinom. Zagledao se, ali nije mogao u nejasnom odrazu da vidi ko je lovac sa perom u šeširu koji ga drži na nišanu puškom uperenom u njega, pakosno cilja u njega njegov život. Zalupio je vrata. Trčao je bez daha. Čuo je bat koraka bez prestanka. Strah mu ne da da se okrene. Stići ću. Moram! Trčao je za onim istim autobusom koji ga je dovezao, sa željom da se vrati. Autobus je bio tik pored njega, ali nije mogao da u njega uđe. Iz njega su mu mahali drugovi iz škole. Vozila ga  njegova majka. Užasnuo se, kako nepismena žena koja nikada nije vozila sad upravlja autobusom. Sa druge strane dolazili su mu partijske kolege, koje mu rade o glavi, ali oni su mu u nekakvoj drugoj dimenziji. 
	Povjerovao je napokon u ono što mu je sin rekao da je zaglavljen u vremenu.
	 Nemoćan i umoran, stao je. Iz zavičaja koji mu se otvara pred njim, zovu ga, zabrađenih lica tamnim maramama, strine i tetke. Stričevi puše i gledaju ga netremice, mirno. Otac ga zove, ječi pitanje:
	–Jesi li se čuvao?!
	Posmatra nepomičan sve to. Gdje da krene? Nestaju mu iz vida… Pobjeći se ne može od samoga sebe nikako. Biti neko drugi, takođe se ne može. Sio je tu, baš tu na toj raskrsnici njegovog vremena. Kao u bunilu. Prenula ga je ruka komšije koja je tresla njegovo rame i pitanje: 
	–Jeste li dobro, zašto sjedite na stepenicama? 
	Pokušao je nešto da kaže, zagledan u ljude koji ga ponovo zovu, sa rukama punim sivih dlaka – ili su to bile njegove riječi – nije mogao da razazna, samo je promumlao nerazgovetno:
	- Gdje je, gdje je ostala Jazbina?
	Bratu Radu R.
	Imati pa nemati
	Od kada je počeo da radi, zanimalo ga je samo da stiče da uvijek ima više nego juče. Pravio je kuće, kupovao stanove, trgovao je i htjelo ga je. Bio je uspješan, svi su to vidjeli, a on je htio da im upotpuni sliku pa je i svoje ponašanje prilagođavao veličini svoga bogastva. Htio je da i on izgleda velik, pa je svoj lik gradio po uzoru na junake iz filmova koje je je gledao u najranijem djetinjstvu, gdje su oni uvijek bili grubi, osioni, bahati do granice vulgarnosti. Vidio je da im je to prolazilo, a shvatio je da i u stvarnom životu ljudima koji imaju pare prolazi gotovo uvijek sve. 
	Okruženje ljudima koji očekuju neku korist, a čiji karakter će zbog toga da istrpi šta god hoćete, stvara lažnu sliku o realnom. Brzo čovjek dozvoli sebi gordost, a gordost ga ponese u visinu, daleko od zemlje na kojoj se prirodno hoda, a i sve ostalo biva prirodno. U svijetu koji izgradite u vazduhu ili u irealnom, sve jedno, sve je dobro dok vas nešto ne prizemlji padom koji vas potpuno izlomi. To, taj pad, stalno mu je bio negdje u kraju svijesti, nije mu dao da uživa potpuno u svojim uspjesima i da se opusti. Možda je taj strah od pada i udesa koji on nosi i bio mehanizam koji ga čuva u ovom prostoru u kojem je, mislio je stalno. Davno izgovorena poslovica ili kletva, kojom je neka baba klela čovjeka koji joj je naudio, još kao malom ostala mu je zapisana u sjećanju: – Da bogda imao kao što imaš, pa nemao! – stalno ga je to progonila. Da li je to nešto što je sa razlogom zapamtio, on koji je uvijek vjerovao instiktima poput zvjeri, vjerovao je da ovo nije slučajno. To je bilo neko upozorenje još u djetinjstvu mu saopšteno da ga spremi za ovo vrijeme kad ima, a ima više od svih. Morao je znači da pazi, da se čuva od onog drugog dijela poruke: da NEMA.
	Kad god bi ulazio u novi posao koji je nosio rizike, mjerio je da li su u njemu sadržani baš toliko da se graniče, ukoliko ne uspije, sa nemati ništa. Počeo je, svakim danom sve više, da oklijeva…. da zazire od ljudi, da u njima traži razloge za moguću propast. Postajao je tvrd, bezosjećajan za zahtjeve ili potrebe drugih, samo je je gledao u propast koju je skoro mogao da opiše jasnije, nego uspjehe i bogatstvo koje je stvarno imao. Postajao je okupiran perfekcijom u poslu i poslom. Sve više je bio siguran da svuda može i smije manje da ga ima, sem u odlukama o poslu i u poslu. Tako je počeo sve manje da obraća pažnju na ženu i djecu. 
	Sjećao ih se… njih troje dok su još bili mali, a nje mlade kako čežnjivim pogledom gleda u njega. Sada pokušava da uhvati taj mladalački zaljubljeni pogled, dok razmišlja o tome šta mu ona govori o njihovim specijalizacijama, porodicama… Shvata da je u njenom pogledu sažaljenje i neizreciva bol dok ga gleda na samrtničkoj postelji. Bol i žal za vremenom koji je mislila da će da imaju njih dvoje zajedno. Za vremenom koje je trebalo da da njoj i djeci, on dao svom poslu i uspjehu koji mu je bio jedini pokretač.
	Umire, znali su to oboje, mada je dočekao starost, ali svoje vrijeme nije iskoristio kao da ga nije ni bilo, ako bi ga mjerio trenucima koje je proveo u miru i sa ljudima koje voli. Sjetio se mladosti i tih trenutaka u kojima nije imao ništa od sveg ovog bogastva koje ostavlja, a imao je radost, ljubav i sve vrijeme svijeta bilo je njegovo. Ona poslovica koja ga je sve vrijeme progonila, ono nemati iz nje kome je mislio da je uspio da izmakne tako što ostavlja bogastvo čitavo, to nemati  odnekud pruži ruku, uhvati ga  za grlo i prekide mu disanje. Zalud se opirao, očima tražio od žene da mu pomogne da diše i živi još …Zalud… Pogledom joj je bar pokušao dati do znanja šta je u stvari i koliko je to strašno nemati više svog vremena. 
	Oči mu  ispuni tama… čuo je samo dok je odlazio iz sobe ljekare kako kažu ženi da im je žao zbog njenog gubitka. A njega je njegovo nemati odvelo u susret sa istinom, ali sada kada mu više to nije ni važno… 
	Kažu da već umrlom čovjeku možeš uočiti nekad suzu u oku, njegovu poslednju stepenicu od imati ka nemati.
	Alhemija
	 Koliko je uvijek, dok ste mladi, starih ljudi oko vas koji znaju šta je najbolje za vas, a kada ostarite vidite odjednom ste vi ti koji još nijeste ni svjesni šta vam se odigralo sa životom, a hoćete nekom da ukažete šta je najbolje za njega. 
	 Mislite da ste poput alhemičara pronašli tajnu formulu, da možete od bilo čega napraviti zlato. Niste ni svjesni da se samo vaše vrijeme izmigoljilo, ostalo negdje za vama kao sjećanje, da vaš recept u stvari ne može koristiti, jer sad šansu imaju drugi alhemičari. Kopirati recepte u Alhemiji je iluzorno. U njoj mnogo toga što se vidi, ne vidi se i onog što se ne vidi, jasno je kao dan.
	Šta je u stvari glavni elemenat u svemu tome? Vrijeme definitivno, jedini ograničavajući faktor, nikad ga dovoljno i ništa o njemu nema egzaktno da bi ga čovjek zahvatio, osim kalendra i vremenske prognoze. Problem je što je kod kalendra izvjesno samo ono što se desilo, a vrmenska prognoza će nam reći da li ćemo kisnuti, smrzavati, grijati se na suncu,  ali ko će imati vremena za to i koliko, nigdje nećeš naći taj podatak. Zato pusti, neka bez tvojih savjeta, mladi alhemičari prave svoje recepte, tragaju za sastojcima koje ti znaš da su bitni: ljubav i radost. Da li će ih naći zavisi od njih samih, ali i od mjesta gdje se ti sastojci skrivaju. Zato nemoj da im zamagliš vidike, jer samo oči mladosti neiskvarene, čiste i čedne mogu da čitaju mape koje crtaju duše drugih. Kakvih sve orjentira ima za nekog ko luta u svojoj potrazi, nekom su to oči, mogu biti osmjeh, suze, dodir, razgovor, šaputanje, znanje, a nekom – imati više od drugog: moći, novca, vlasti. Koji su orjentiri pravi čarobnjak, zna na kraju ili nikada ne sazna, jer često mu se čini da njegovi orjentiri nijesu bili pravi kada pogleda u pravcu drugih. 
	Znao sam dosta njih koji su mijenjali u hodu orjentire, nekada bez svojih ideja, uzimali su tudje.  Ti su tek imali probleme – čitav život po tuđim orjentirima. Na kraju su ostajali jadni na pola puta ili u potpuno drugom svijetu od onog koji su htjeli da imaju. Ponekad bi se pojavili profesionalni čarobnjaci, koji su postavljali orjentire kojih su se svi morali pridržavati, ja sam ih nazvao mađioničarima iluzionistima. Nametnuli su većini svoje recepte, ali caka je u tome da su svi koji su koristili njihove orjentire pravili blago za njih, velike magove, nesvjesni toga dok im vrijeme ne iscuri, pa zbog toga  otriježnjeni, okrenuti i zagledani u kalendar ne shvate da je sada već kasno, a prognoza vremena više ih se uopšte ne tiče.
	Mlade kolege čarobnjaci, čuvajte se velikih magova, sve ostalo je u vašim rukama!
	29.11.2010. Posvećeno sinovici  Joci O.
	Balada o konju
	Postao sam konj. Pravi pravcati jahaći konj. Svjestan sam iako nisam budan, dio mene javlja mi da nismo trebali, dok smo gledali utakmicu, uporno da ponavljamo kako i mi konja za trku imamo. Eto, sad sam ja konj. U snu, ali ipak konj.
	Uzjogunio sam se, mislim da se tako kaže za konja koji ne želi da sluša i radi po komandama. Ja ni na javi nisam želio nikoga da slušam šta i kako da radim, mada zbog toga sam uvijek imao problema. Nisam dakle promijenio karakter ni u snu. Karakterom mogu da upravljam, ako ne mogu snom. Snom i životom ne možete da upravljate, uvijek vam se dese stvari koje moraju da se dese. San kao i život ne čeka, on ide, htjeli vi to ili ne. Niko ne pita ništa konja iako je hipodrom a konji su glavni akteri. Nagradu ipak dobija džokej. Prije trke oglasio se službeni spiker da saopšti novost vezano za tu trku:
	 – Konji biraju! – zagrmjelo je sa razglasa.
	Zanjištao sam od sreće, shvatio sam prije konkurencije šta nam se nudi. 
	Bio sam brži od drugih i prišao do džokeja, plavokose ljepotice lake kao pero. Oduševljena mojim gestom, mazno me je pomazila po grivi, popela mi se na leđa. Šaptala mi je nešto u uvo što nisam razumio, ali mi je prijao njen nježni glas i topao dah dok se nagla niz moj vrat i kao u ekstazi govorila:
	 – Najbolji si! Znaš?
	To je shvatio sam neka naša tajna koju smo trebali i dokažemo na stazi hipodroma.
	Opet malo neobična scena. Start trke je bio u nekom zavjesama zatvorenom prostoru i trka je trebala da počne tako što bi je oglasio startni zvuk, a zavjese se podigle u momentu kad mi konji krećemo galopom sa džokejima na sebi. Dat je signal za start. Konji su pojurili. Zavjese su se razmakle. Šok u publici, ja i moj jahač smo bili i dalje na startu. Ja sam ležao na leđima, a moj zgodni jahač je bio na meni. Vrišti ona, a njištim i ja.
	 Trka odmiče a mi trčimo u mjestu. Publika je na nogama. Niko ne gleda obične konje i jahače. To mogu da vide kad god dođu na hipodrom. Publika se podijelila. Neki bi da budu na mom mjestu – da budu konj, a neki jahač. Dobar dio je javno negodovao da ovo nije normalno, niti lijepo, čak su počeli da odlaze sa hipodroma kako bi kod kuće uzdisali kako bi i oni voljeli da imaju konja ili da budu trkaći konji, samo da im se ne sazna. 
	Moja plavuša je uporno ponavljala kako sam najbolji konj koga je jahala dok mi je glavni sudija čestitao na dobroj trci i ubedljivoj pobjedi, naglašavajući kako se prvi put rukuje sa konjem. Zamolio sam ga da me puno ne stiska kako bih mogao bez bola kasnije da mokrim u zelenu travu. Odskočio je kada je shvatio kakvu je grešku napravio, doduše, razumljivu jer se nikada prije nije rukovao sa pravim asom.

